
Ғылым ғаламында
Жанар ӨМІРЖАНОВА,

Қазақ мемлекеттік қыздар 
педагогика университетінің 

доцент міндетін атарушы, 
филология ғылымдарының кандидаты.

АЛАШ ЖӘНЕ ҚАЗАҚ   
ЗИЯЛЫЛАРЫ

Азаттық туралы ой адамзаттың санасымен бірге 
жаралған, яғни, адам жаратылысы ұзақ уақыт белгілі бір 
қыспаққа шыдай алмайды десек, қазақ мемлекеттiгiнiң 
жойылуының басы орыс патшалығына бағынған 
кезеңнен басталады, ал, тәуелсiз мемлекеттi қалпына 
келтiру, ұлттық азаттықты жеңiп алу туралы ойлар да өз 
бастауын сол кезеңнен алғандығы күмәнсiз. І Петрдiң 
«Азия елдерiне кiрудiң кiлтi мен қақпасы» санаған 
қазақ ордаларын Россия империясы құрамында көргiсi 
келген мақсаты түрлi әсерлердiң себебiмен бiртiндеп 
орындала бастады. Қазақ даласына салынған әскери 
бекiнiстердiң орыс әскерiне қорғаныс, тiрек пунктi 
болғандығы, қазақ жерiн отарлаудың орталықтарына 
айналғаны туралы айта келiп, «Алаш» қозғалысының 
саяси басшысы Ә.Бөкейхан «Исторические судьбы 
киргизского края и культурные его успехи» (1903) 
монографиясында орыстардың қазақ жерiн отарлау 
кезеңiнiң екi сәтiн бөлiп көрсеткен. Бiрiншiсi – еркiн 
отарлау жолымен ХVI, ХVII, ХVIII ғасырлардағы 
Орал мен солтүстiк шығысымызға бiрте-бiрте келiп 
орналасқан қысылған шаруалар мен қуғындалған 
қылмыскерлер, саяси сенiмсiздер, дiни қудаланғандар 
мен оңай олжа iздеушiлер легi. Ал, екiншi кезең –

ресми түрде үкiметтiк отарлау (жаулап алу). Сонымен 
қоса бұл еңбекте қазақ өлкесiнiң отарлануы туралы 
ғылыми мәлiметтер берiлiп, жердi алумен бiрге елдi 
де орыстандыру саясаты жүргiзiлгендiгi жайында, 
қазақ даласына ресми бақылаумен енгiзiлген оқу 
реформасының көздеген мақсаттары жөнiнде, ашылған 
оқу орындарының саны туралы да құнды мәлiметтер 
берiлген (1:  52, 65).

Сталиндiк репрессия құрбаны болған белгiлi 
зерттеушiлердiң бiрi Т.Шонанұлы «Қазақ жер 
мәселесiнiң тарихы» (Қызылорда. 1923) атты 
еңбегiнде қазақ жерiн отарға айналдыру, қазақ даласын 
Ресейдiң талау тарихын екi дәуiрге бөлген: «Орысқа 
бағынғаннан бастап ХIХ ғасырдың басына дейiн. 
Бұл атты казактардың пайдасына, әскерлiк кiсiлердiң 
пайдасына жер алу дәуiрi және 30-жылдардың аяғынан 
90-жылдардан бастап берi қарай Николай құлағанға 
шейiн қара шекпендiлер үшiн жер алу дәуiрi». 
Ғалымның «Ресейдiң қол астына кiргеннен бергi қазақ 
жерiнiң тарихы – колония тарихы. Колония тарихы 
– бiрте-бiрте қазақ жерiн сырттан иемдену тарихы» 
(2:13),- деген ойларының жалғасын Т.Рысқұлов, 
С.Аспендияров, Е.Бекмаханов еңбектерiнен көремiз.

Отарлаушылар тарапынан қазақ мемлекетiнiң 
билiк жүйесiне өзгерiстер енгiзу туралы жобалар 
дайындалып, хандық билiк жойылып, уставтар арқылы 
жаңаша басқару жүйелерi енгiзiлдi, өлкеде «бөлiп ал да 
билей бер» саясаты үстемдiк еттi. Отаршылдыққа қарсы 
көтерiлiстер (С.Датұлы, И.Тайманұлы, К.Қасымұлы, 
т.б. бастаған) жеңiлiске ұшырағанымен, ұлт-азаттық 
идеясын ұрпақтар санасына құйып, отарлық езгiге 
қарсы күрестiң өзге жолдарын iздеуге түрткi болды. 

Крепостнойлық хұқықтың жойылуына байланысты 

iшкi Ресейден жерсiз қалғандарды Қазақстанға 
көшiрiп орналастыруда патша үкiметi екi түрлi 
саясатты ұстағандығы мәлiм: бiрi – орталықтағы 
шаруалар қарсылығын болдырмау, екiншiсi – қазақ 
елiн орыстандыру, жерге иелiк ету. 1868 жылғы «Жаңа 
Низам» ережесiмен отарланған қазақ жерi мемлекет 
меншiгi ретiнде жарияланып, қазақтарды жайлы 
қонысынан айламен, күшпен ығыстыру саясаты 
жанданады.

1905-1907-жылдардағы Ресейдегi төңкерiс 
салдарынан ұлттық аймақтардағы отарлық езгi күшейiп, 
Столыпиндiк реформа нәтижесiнде Қазақстанға қоныс 
аударушылардың саны шексiз көбейiп, халықты 
жерiнен күштеп айыру саясаты дәуiрлейдi, «тек 1906-
1912 ж.ж. аралығында ғана 17 млн. десятинадан астам 
жер осылай тартып алынды (3:284). Қазақтарды жерден 
айыру шараларымен бiрге шоқындыру, орыстандыру 
саясаты да iске асырыла бастады. Ол туралы 
Ә.Бөкейханның «Исторические судьбы киргизского 
края и культурные его успехи» (1903), «Киргизы» 
(1910) монографияларымен қатар М.Дулатұлының 
«Оян, қазағында», А.Байтұрсынұлының «Масасында» 
және «Айқап» жұрналы мен «Қазақ» газетiндегi 
үкiмет цензурасынан сүзiлiп шыққан материалдарда 
айтыла бастады. Жер туралы, оқу-ағарту мәселесi 
туралы сөз еткен материалдарға мыналар жатады: 
Мұңды қазақ баласы. «Лепсi-Қапал», «Қазақ», 1913. 
№17; Ә.Бөкейхан. Екi жол. «Қазақ», 1915. №100-101; 
Р.Мәрсеков. Ата қонысынан айырылған қазақ жайы. 
«Қазақ», 1916. №179; А.Жанталин. Жер мұңы. 1914. 
«Қазақ», №69; Асқаров. Жер iздеген қазақтар. «Қазақ». 
1913. №5; М.Сералин. Бiздiң бұрынғы һәм қазiргi 
халiмiз. Жер әңгiмесi. «Айқап» 1911. №10; 1913.№17; 

Ш.Атауи. Оқыту хақында. «Айқап» 1911. №2; 
Х.Ибрагимов. Мұғалiм қуу. «Қазақ», 1915. №128, т.б. 
Осы мақалалардың iшiндегi ерекше өткiр мақаланың 
бiрi – «Жер жұмысына дiн жұмысын қыстырмалау» 
(«Қазақ», 1914, №46) болып табылады.

Қазақ арасына жiберiлген И.И.Ильминский, 
А.Е.Алекторов сияқты миссионерлердiң iс-әрекеттерi 
туралы хабарлар да берiлiп тұрды («Қазақ» газетiнiң 
1915 жылғы 118, 138-сандарында). Ресей мұсылмандары 
қолданып жүрген араб графикасын орыс әрпiне көшiру 
туралы 1906 жылы 31 наурызда қабылданған ереженiң 
мәнiн де газет оқырмандарына түсiндiрiп отырды 
(Школдарда ана тiлiмен оқыту. «Қазақ», 1915. №116).

Қазақстандағы ұлт-азаттық идеясының тууына 
себеп болған жағдайларға: жерден айырылу, миссио-
нерлiк, оқу-ағарту жұмысының өркендемеуі, ұлттық 
кемсiтушiлiк және бiрiншi орыс буржуазиялық- демок-
ратиялық революциясы әсерi, т.б. жатады. 

Жоғарыда келтiрiлген материалдарда осы жағдайлар 
туралы замана сазына сай мәлiметтер берiлген.

Бiрiншi орыс төңкерiсi кезiнде патшалық тәртiпке 
қарсы күреске ұлттық аймақтардың езiлген халықтары 
да көтерiлдi. «Қазақ шаруалары ең алдымен жер, 
су үшiн, теңдiк, бостандық пен тәуелсiздiк үшiн 
күрестi» (4:38). 1905 жылы маусым айында Қоянды 
жәрмеңкесiнде Қарқаралы петициясы жазылды. Осы 
туралы Қазақ ССР тарихының ІІІ томында «еңбекшi 
бұқараны революциялық күрестен қайткен күнде 
аулақтауға тырысып, феодалдық бай жоғарғы топ 
пен мұсылман дiн басшылары «петиция» науқанын 
ұйымдастырды» делiнген. Қазiргi тарихқа жаңаша 
көзқарас бойынша, петицияда патша әкiмшiлiгiне 
қазақ халқы атынан мынадай талаптар қойылған: дiни 
сенiмдердi атқару мен оқу-ағарту жүйесiнде жергiлiктi 

халық еркiне қайшы келетiн шектеулердi жою, қазақ 
халқының мұң-мұқтажын баян етер цензурасыз газет 
шығаруға және баспахана ашуға рұқсат ету, қазақтар 
орналасқан жерлердiң олардың заңды меншiгi екендiгiн 
мойындау, жаппай қоныстанушылықты шектеу, земство 
ашу, iс қағаздарын қазақ тiлiнде жүргiзу, т.б. Петиция 
авторларының қатарында ұлт майданының белсендi 
өкiлдерi Ә.Бөкейхан, А.Байтұрсынұлдары болған.

Жариялылық кезеңiне дейiн ғылыми және 
саяси, көркем әдебиеттерде ұлттық-либералдық 
қазақ интеллигенциясының ХХ ғасыр басындағы 
шығармашылық қызметі мен саяси iс-әрекеттерiне 
терiс баға берiлiп келдi.

ХХ ғасырдың бас кезiнде өрiстей бастаған 
қазақ қауымына тән қоғамдық қозғалыс өз алдына 
буржуазиялы-демократиялы мәнi бар жалпыұлттық 
мақсаттар мен мiндеттердi алдыға қойғандығы белгiлi. 
Олар: ұлттық тең құқылық халық мәдениетiн көтеру, 
оқу-ағарту жұмысын дұрыс жолға қою, отырықшылық, 
қазақ жерiн сақтау, әйел теңдiгi, сөз бен iс бостандығы, 
дiни еркiндiк, т.б. Мұның бәрiне жету жолы ретiнде 
бiлiм, ғылымды игеру мәселелерi сөз етiлiп, қазақ 
ағартушылары әлемдiк ағартушылық сарынмен үндес 
шығып жатты.

«Алаш» қозғалысының пайда болу себептерiне, 
тарихи негiздерiне тоқталғанда 1905 жылғы 
Қарқаралы петициясы, Қазақ конституциялық-
демократиялық партиясының дүниеге келуi, оның 
жұмыстары, Мемлекеттiк думаға депутат сайлау 
шаралары, ағартушылық сарын мен азаттық идеялары, 
алғашқы қазақ баспасөзiнiң қалыптасуы, «Айқап» пен 
«Қазақтың» қызметтерi, т.б. әрекеттер ойға түседi.

ХIХ ғасырдың соңында Қазақстан Ресей импе-
риясының отарына толық айналып, экономикалық-

материалдық және рухани жағынан отарлық езгiге 
толық түскен едi. Қазақ жерлерi орыс патшалығының 
жерiне айналып, ғасырлар бойы жалғасып келе жатқан 
жерге мұрагерлiк, иелiк құқынан қазақтар империя 
мүддесiн көздейтiн заңдар негiзiнде айырылған едi. 
Алғашқы заңдарында өз үстемдiктерiн төмендегiдей 
статьялармен елеусiз түрде бiлдiрген империя, бiрте-
бiрте хандық билiк - қазақ мемлекеттiгi толық жойылған 
соң, отарлау саясатын күшейтiп, қазақтарды иелiк 
құқығынан айырады. Салыстырыңыз:

«Выписки из устава об управлении инородцев (5:         
109).  22 июля. 1922. §26. Кочующие инородцы для каждо-
го поколения имеют назначенные во владение земли.  
§27. Подробное разделение участков с их земель 
зависит от самих кочующих по жребью или другим их 
обыкновениям. §31. Строго запрещается россиянам 
самовольно селиться на землях, во владение инородцам 
отведенных».

Ал, 1861 жылғы 21 қазанда бекiген «Орал, Торғай, 
Ақмола және Семей облыстарын басқару жөнiндегi 
уакытша Ереженiң» 210-бабында «Қырғыздар 
қоныстанған жерлер мемлекет жерi есептелiнiп, 
қырғыздарға қоғамдық пайдалануға берiледi» деп 
көрсетiледi. Қазақ жерiн қазыналық деп жариялап, 
қазақтарды атамекенiнен ажыратып, оған ресейлiктердi 
қоныстандыру саясаты 1886 жылғы «Түркiстан генерал-
губернаторлығын басқару жөнiндегi Ережеден», 1891 
жылғы «Ақмола, Семей, Жетiсу, Орал және Торғай 
облыстарын басқару туралы Ережелерде» өз көрiнiсiн 
тауып, патша үкiметi қазақтардың жерiн тартып алуды 
өздерi шығарған заңдармен бекiте түстi.

                                                       (Жалғасы бар).

Әсел НҰРҒАЛИЕВА,
Радиоэлектроника және байланыс 

                                             әскери-инженерлік институтының
                                                 мемлекеттік тіл кафедрасының

                                                     оқытушысы, филология
ғылымдарының магистрі.

ҚАЗАҚ ТІЛІНДЕ             
ДЕҢГЕЙЛЕП-САРАЛАП ОҚЫТУ 

ТЕХНОЛОГИЯСЫН ҚОЛДАНУДЫҢ 
ПЕДАГОГИКА-ПСИХОЛОГИЯЛЫҚ 

НЕГІЗДЕРІ

Технологияның ізгілендіру ұстанымдарын сақтаған 
жағдайда, өздігінен дамитын, дұрыс шешім қабылдай 
алатын, өзін-өзі жетілдіріп өсіруші, тәрбиелеуші жеке 
тұлға қалыптастыруға болады.

Педагогика-психологиялық теорияда бұл мәселеге 
қатысты әр түрлі көзқарастар бар. Олардың бірі: «...
баланың дамуы – тәрбие мен білім беруі тәуелсіз, яғни, 
тез жүзеге асады» дейді. (Э. Мейман, А.Ф. Лазурский, 
Ж. Пиаже). Бұл орайда тәрбие мен оқыту дамуға 
бейімделеді, «баланың дамуының соңында бірге 
жүреді» (Л.С.Выготский).

«Баланың дамуының ең жақын аймағын» сөз ете 
отырып, Л.С. Выготский оқушының тапсырманы 
өз бетінше орындауға әзірлігінің дәрежесін айтқан 
болатын. Осылайша ол бұл әзірлікті екі деңгейге бөлген 
болатын: Оқушыға мұғалімнің көмегін қажет ететін 
қиынырақ тапсырма беру керек, яғни, жаңа танымдық 
мәселе қойылады (қиындық, қарама-қайшылық), бұл 
оқушының ақыл-ойының дамуына дем береді.

Бұл, яғни, қазіргі деңгейлеп-саралап оқыту техноло-
гиясындағы тапсырмалардың жеңілден ауырға қарай 
ауысуына сәйкес келеді.

Қазақ тілін оқытудың психологиясын негіздеу пәнді 
оқытудың тиімді жолдарын, әдіс-тәсілдерін айқындауға 
мүмкіндік береді.

«Қазақ тілін оқытуда  лингвистиканың, психоло-
гияның, педагогиканың жетістіктері басшылыққа алы-
нуы тиіс. Себебі, бұларға сүйенбеген  жалаң әдістеме 
ешқандай жетістікке жете алмайды»,- дейді ғалым 
А.Сәтбекова [1; 27-б.].

Тапсырмаларды  дұрыс орындау үшін белгілі 
бір объектіге назар аударып, ойын тиянақтауы тиіс. 
Психологияда зейінді бірнеше түрге бөліп көрсетеді: 
еркін зейін, еріксіз зейін (непроизвольный), еркінен 
кейінгі зейін. Осыған байланысты курсанттарға түрлі 
тапсырмалар орындатылады. Сабақ барысында олар 
зейінін тиянақтап, мұқият болуы шарт.

Курсанттарға қазақ тілін деңгейлеп-саралап оқыту 
технологиясы қарым-қатынас психологиясы болып 
табылады. Яғни, қарым-қатынас әрекетіндегі сөйлеуші 
адам және тыңдаушы адамдардың санасы мен сезім 
күйлері, эмоциясы. Қарым-қатынас жасауда әрекеттің 
үш түрі кездеседі: біріншіден – белгілі бір мақсатта 
хабар алмасу; екіншіден – әрекет жасау нәтижесінде 
өзара түсінісуі, үшіншіден – белгілі бір іс-әрекеттер 
жасауға түрткі болады.

«Түрткі» ұғымының мәнісін аша түсу үшін танымал 
психологтардың анықтамаларын алып қарайық. 
«Адамды әрекетке бағыттайтын, қажетін өтеуге 
талпындыратын бір түрткі болады. Бұл түрткіні 
психологияда мотив (себеп) деп атайды. Жеке адамды 
қандай да болмасын әрекетке итермелейтін негізгі 

қозғаушы мотив – оның түрлі қажеттері, яғни, бір 
нәрсеге мұқтаждануы». [2; 48-б]

Іс-әрекеттің психологиялық тұрғыдан талдануында 
түрткі және мақсат түсініктеріне үлкен мән беріледі. 
Атақты орыс ғалымы А.Н.Леонтев «оларсыз 
болмайтындығын» айтады. [3; 12-б.]

Ес – күрделі психикалық әрекет. Ес болғанда ғана 
адам дұрыс ойлап әрі дұрыс сөйлей де алады. Ой 
терең болу үшін естің де қызметі өте зор. Бұл жайында 
жазған көптеген психолог ғалымдар да көп. Сонымен 
қатар қазақ зиялыларының арасынан педагогика 
және психология ғылымдарының салалары бойынша 
зерттеулер жазған Мағжан Жұмабаев: «Суреттеулерді 
жанның жоғалтпай сақтай білуі ес деп аталады», - 
дейді. [4; 85] Осылай айта келе отырып, ол есті үш түрге 
бөледі: көру есі, есту есі, қозғалу есі немесе мотор есі.

Мағжан Жұмабаевтың пікірінше: «Әр адамның 
есі әр түрлі болады. Кейбіреулер тез жаттап алып, тез 
ұмытады. Кейбіреулер шабан алады, бірақ тез ұмытады. 
Адамның есті болуына, әрине, естің осы төртінші түрі, 
онан соң үшінші түрі пайдалы». [4; 85]

Курсанттардың сабаққа деген ынтасын арттыру 
үшін оларға берілетін деңгейлік тапсырмалар жеңілден 
басталып қызықтыру әрі есте тез сақтайтындай, ойлау 
қабілетін дамытатын тапсырмалар болады. Оқытудың 
жаңа технологиясының бірі деңгейлеп-саралап оқыту 
арқылы психологияның мынандай механизмдері жүзеге 
асады. Олар: есте сақтау, ойлау, тіл дамыту, пәнге немесе 
тілге деген қызығушылық.

Ойлау – қазақ тілін сапалы оқытуға негізгі ықпал 
ететін үрдіс. Ойлау арқылы адам өз ойын жинақтап, 
сыртқа жеткізеді. Яғни, ойлаусыз ешқандай тілдік 
қатынас жүзеге аспайды. Терең, жан-жақты ойлаған 

сайын айтылатын ой соғұрлым тиянақты, нақты болып 
шығады.

Деңгейлеп-саралап оқыту технологиясындағы 
деңгейлік тапсырмаларды орындау барысында әрбір 
курсанттың жеке қабілеті, саналылығы ескеріліп, 
ойлау дағдысы қалыптастырылуы тиіс. Осыған 
сәйкес тапсырмаларды орындай отырып олардың 
пәнге деген қызығушылығы артады. Қызығушылық 
– психологиялық құбылыс. «Адамның қызығуы бір 
нәрселерге асыра зейін қоюдан, оған құмартудан, соны 
үнемі ойлаудан көрініп отырады. Тұрақты қызығу ғана 
адамның бүкіл бойын билеп, қандай бөгеттер болса 
да білуге және небір ауыртпалықты көтере білуге 
жәрдемдеседі» [4; 50-б.]. Деңгейлеп-саралап оқытудың 
мақсатын, қажеттілігін түсіну курсанттардың тілге 
деген қызығушылығына байланысты.

Сабақ барысында деңгейлеп-саралап оқыту 
технологиясының негізгі деңгейлік тапсырмаларын 
қолдана отырып, курсанттың қабілетін жан-жақты 
дамытуға болады. Психология тұрғысынан курсанттар 
үшін бұл – өте тиімді әдіс. Мысалы, бұл туралы 
педагогика ғылымдарының кандидаты, доцент Нұргүл 
Хамзаханқызы: «Деңгейлік тапсырмаларды орындау 
барысында оқушылардың өз бетімен ойланып, 
қиялының дамуына жағдай жасалуы тиіс. Деңгейлік 
тапсырмалардың түрленіп берілуі оқушының ақыл-
ойын дамытады. Оқушының ойлауы арқылы біртіндеп 
қиялы туындайды. Оқушының ойлау, қабылдау, 
зейіндік, танымдық қабілеттері айқындалып, жетілдірі-
летіндіктен, оқу процесінің өту формасы, мазмұны, 
әдіс-тәсілдері – оқушының жеке психикалық күйімен, 
оның даму процесімен тығыз байланысты», - дейді. [5; 
11-б.]

Сол себепті деңгейлік тапсырмаларды оқытушы 
курсанттарға орындату кезінде олардың жас 
ерекшеліктері мен тапсырмалардың нақты және ойлау 
қабілетін жан-жақты арттыра түсетіндей қарапайымнан 
күрделіге қарай бағытталуын ескеруі тиіс.

Сонымен, жаңа технологияның басты ерекшелігінің 
өзі – жеке тұлғаға баса назар аудару болса, бұл дегеніміз 
– оқытудың ең тиімді әдіс-тәсілдерін ұтымды пайдалана 
отырып, оқыту мазмұнын курсанттың жеке басының 
ерекшелігіне, даму дәрежесіне, қабілет-мүмкіндігіне 
бейімдей жүргізу деген сөз.

Қорыта айтқанда, осындай жүйелі жұмыстар 
нәтижесінде курсанттың күннен-күнге білімге деген 
ынтасы арта түседі, өз бетімен шығармашылықпен 
айналысады, өзін-өзі бағалап, өз күшіне деген 
сенімділік пайда болады, оқудың мәні мен мақсатын 
айқын түсінеді. Яғни, курсанттардың психологиялық 
қабілеттері жан-жақты дамиды.

Пайдаланған әдебиеттер:
1. А.Сәтбекова. «Қазақ тілін ұлт мектебінде оқыту-

дың психологиялық негізі». Ұлағат. 1993, №3.
2.  Қ.Жарықбаев. «Психология». А., 1993.
3. А.Н.Леонтев. «Основы теорий речевой 

деятельности». М., 1947.
4. М.Жұмабаев. «Психология». А., 1992.
5. Н.Х.Шадиева. «Қазақ мектебінің 5-сыныбында 

лексиканы деңгейлік тапсырмалар арқылы оқыту». А., 
2003.

Меңдібай ӘБІЛҰЛЫ,
филология ғылымдарының 

кандидаты, доцент.

МҮЙТЕН ЖЫРАУ (ХVІІ ҒАСЫР)
Мүйтен жыраудың толық өмірбаяны туралы 

мағлұмат жоқ. Бесқала (Қарақалпақстан) жыршы-
жырауларының жыр-толғауларымен ел ауызындағы 
аңыз-әңгімелерге назар аударар болсақ, Мүйтен жырау 
әрі би болғанға ұқсайды. Мүйтен жырау өз заманында 
«би жырау» аталған беделді адам болған екен. Мыңбай 
жырау Есмағамбетұлының (1886-1943) «...Есім ханның 
тұсында Мүйтен өмір сүрген дүр...» деп жырлауына 
қарағанда ол ХVІІ ғасырда өмір сүрген. 

Жыраудың діни ағартушылық білім деңгейінің 
қандай болғаны туралы деректер жоқ. Алайда «Хан 
ием, кеңес сұраңыз...», «Құранды сүйген ахұннан...», 
«Ахұн айтса ақылын, Құран болар жақының...», «Хан 
ием, ақыл сұраңыз тәпсір айтқан молдадан, Алла оны 
қолдаған...» деп жырлауына қарағанда оның діни 
сауаты бар екені байқалады.

Мүйтен жырау туралы  белгілі ғалым Ханғали 
Сүйіншәлиев былай деп жазады: «Бұлардан басқа 
ертеде өмір сүрген жыраулардың сөзі сақталғандары...
ХVІІ ғасырда жасаған Жиембет пен Мүйтен, Марқасқа 
жыраулар. Бұлардың шығармалары белгілі бір кезең 
поэзиясына  тән әдебиетті танытады...» («Қазақ 
әдебиетінің тарихы». А., «Санат», 2006, 224-бет).

Осы жолдардың авторы – Меңдібай Әбілұлының 
үй мұрағатында  Мүйтен жыраудың Теңізбай жырау 
жырлаған «Хан ием, кеңес сұраңыз...» атты толғауы,  
Мыңбай жырау жырлаған «Сарыарқада сыңсыған 
қалың елім...», «Хан ием, менен сұрадың...» атты 
толғау жырлары сақталған. Теңізбай жырау жырлаған 

«Хан ием, кеңес сұраңыз...» атты толғаудың толық емес 
нұсқасы:

  ...Хан ием, кеңес сұраңыз,
  Сөзге жүйрік шешеннен,
  Өсиет айтқан халқына,
  Сөзге әбден төселген,
  Көпті көрген көсемнен...
  Хан ием, ақыл сұраңыз,
  Жау алса егер алқымнан,
  Көмек сұра халқыңнан.
  Халықтың қамын ойлағын,
  Сөз ермесін артыңнан.
  Сөз ерсе егер артыңнан,
  Айырыларсың халқыңнан.
  Айырылсаң егер халқыңнан,
  Айырыларсың дана қартыңнан.
  Айырылсаң дана қартыңнан,
  Айырыларсың асылдан.
  Айырылсаң егер асылдан,
  Айырыларсың салтыңнан.
  Айырылсаң егер салтыңнан,
  Қайғы түсер басыңа
  Жүз түйеге артылған...
  Айырылсаң егер салтыңнан,
  Айырыларсың дініңнен.
  Айырылсаң егер дініңнен, 
  Мүміндер жүрер бүлінген.
  Мүміндер егер бүлінсе,
  Айырыларсың осы күніңнен!
  Құл қорықпас үніңнен!..
  Хан ием, ақыл сұраңыз,
  Құранды сүйген ахұннан, 
  Жыр толғайтын жыраудан,
  Көк найзамен түн жортқан,



16

  Ел қорғаған батырдан.
  Ахұн айтса ақылын,
  Құран болар жақының...
  Жырау айтса ақылын,
  Жабыққан көңілің, хан ием,
  Күндей болар ашылған,
  Сәуле болар шашылған.
  Жауларың өлер ашынған,
  Менмен өлер басынған.
  Мінезің болар жауларды
  Артына қарамай қашырған...
  Хан ием, ақыл сұраңыз
  Тәпсір айтқан молдадан, 
  Алла оны қолдаған...
Айтушылар (информаторлар) Әлім Жолшара- 

Марқабай, Әлім Жақайым-Жапарбай, Әлім Шекті 
Кішкене Асан-Нұраддин молда, Әлім Шекті Кішкене 
Жиеней-Оқап молда, т.б. «Мүйтен жыраудың әкесі 
Бижан өз заманында діни ағартушы болған...» 
(М.Әбілұлының үй мұрағатынан, 17-пәпкі, 8-бет) 
дейді. 

Мыңбай жыраудың Мүйтен туралы:
«...Есім ханның тұсында
Мүйтен өмір сүрген-дүр.
Есім ханға сол Мүйтен
Ақыл-кеңес берген –дүр...
...Дін жолында ол Мүйтен
Жырау болған білікті.
Әділетсіз адамның
Алмас боп сөзін тіліпті...» деп жырлайтыны бар.
Кейбір айтушылар Мүйтен жыраудың ұлтын 

қарақалпақ дейді. Қарақалпақтарда Мүйтен деген ірі ру 
бар екені рас. Не десек те, Мүйтен – қазақ әдебиетінің 
ірі өкілі болып саналады.

Ел аузында Есім хан мен Мүйтен жырау туралы 
мынадай аңыз бар: «Есім хан билеген қазақ еліне 
қалмақтың қалың қолы жақындап келе жатса керек. 
Батырлары мен билерін төңірегіне жинап алып, 
абыржып тұрған Есім хан би-жырау Мүйтенге: «Ей, 
би-жырау, қалың қалмақ әскерін жеңе аламыз ба әлде 
олардың күші басым түсе ме?..» деп сұрапты. Сонда 
Мүйтен жырау:

  Хан ием, менен сұрадың,
  Қиындау екен сұрағың.
  Жау алдында, батырым,
  Жұлынбасын пырағың.
  Батырың болса найзалы,
  Ақылың  болса айлалы,
  Жеңесің жауды, қыраным!
  Таусылмасын шыдамың,
  Көкті тілсін ұраның!
  Әскерге пәрмен берерсің,
  Әскерге пәрмен берсең сен,
  Қалмақты қалың жеңерсің.
  Тәртібің темір болса егер,
  Қалмақты қалың жеңерсің.
  Тәртібің темір болмаса,
  Жау қолынан өлерсің. 
  Жау қолынан өлген соң,
  Астына жердің кірерсің...-депті.
Ханға өлеңмен жауап қайтару дәстүрі түркі-қазақ 

әдебиетінің ірі өкілдері Кетбұға жыраудан, Сыпыра 
жыраудан бері бар. Академик жазушы Сәбит Мұқанов 
«Қазақтың ХVІІ-ХІХ ғасырлардағы әдебиетінің 
тарихынан очерктер» деген кітабында (А., 1942) 
Атақозы деген бидің Нұралы ханға айтқаны бар: 
«Нұралы ханның тұсында, тіл таңбалы Адай елінде, өзі 
батыр, өзі би Атақозы деген кісі болған екен. Күндерде 

бір күн, хан нөкерлерімен, билерімен Адай ішіне 
барғанда, Атақозы ханның алдынан шығады. Хан «бұл 
кім?» деп сұраса, нөкерлері жөнін айтады. Атақозы 
ханға кеп, аттан түсіп сәлем бергенде, хан «қырда қазақ, 
ойда орысты қоймай жүрсең де, бойыңа ас жұқпаған 
екен» дейді. Сонда Атақозы ханға айтады:

           - Кең сабаның бұрышы,
  Кеңестің барып тұрған тұрысы,
  Тісің – маржан,
  Тісің – меруерт,
  Анайы артық туған асыл хан едің.
  Жұрт аралай шыққаныңды есітіп,
  Ел шетінен алдарыңнан шығып,
  Жүз көрісейін деп келіп ем.
  Рас айтасыз, ханым,
  Мен арық болдым,
  «Өлеңді жерде өгіз семіреді,
  Өлімді жерде молда семіреді,
  Қаралысында қатын семіреді,
  Қайғысыз хан семіреді» деген.
  Мен неғып семірейін:
  Топтан торғай шалдырмаймын деп,
  Бір күнде тоқсан ойланамын,
  Тоғыз оянамын,
  Мен содан арық болдым!».
Ел аузында Атақозы бидің жыр-толғаулары бар. 

Соған қарағанда Атақозы атақты би ғана емес, белгілі 
жырау да болған секілді. Атақозының жырларындағы 
сөз саптаулары Сыпыра жырауды, Асан жырауды, 
Қотан жырауды, Жиембет жырауды, Шеге жырауды, 
Мүйтен жырауды еске түсіреді.

Жалпы, Мүйтен жыраудың әдеби мұрасы – жыр-
толғауларын өскелең ұрпаққа ұсынып, әдебиетімізден 
ойып тұрып орын беру – ғылым алдындағы  борышымыз.

Педагог пайымы

Марал ӘДІЛХАНОВА, 
АОКБА ҚДИ мемлекеттік тілді 

дамыту кабинетінің әдіскері.

ОҚУШЫЛАРДЫҢ 
ШЫҒАРМАШЫЛЫҚ ДЕРБЕСТІГІН 

ҚАЛЫПТАСТЫРУ 

Қазіргі заманғы білім мен ғылымның дамуы — 
Қазақстанның дамыған және бәсекеге қабілетті 50 елдің 
қатарына енуінің жеті басым бағыттарының бірі. Бүгінгі 
күні білім – әлеуметтік және экономикалық жетістік-
ке жеткізетін маңызды факторлардың бірі ретінде 
қарастырылуы қажет. Әлемдік кеңістіктегі әлеуметтік-
экономикалық, білім беру саласындағы өзгерістер 
дарындылықты дамыту мәселесін алдыңғы орынға 
қойып отыр. Дарынды балалармен табысты жұмыс іс-
теу мемлекетімізге ұлттың зияткерлік мәдениетті то-
бын қалыптастыруға, оның тұрақтылығын, өркендеуін, 
қауіпсіздігін, рухани жаңғыруын қамтамасыз етуге, 
бәсекелестікке жарамды елдердің қатарына қосылуына 
көмектеседі. Осыған байланысты, мектепте оқытудың 
мақсаты мен міндеттері келешекте оқушылардың 
дарынын ашуға әкелетін табысты оқу үрдісіне олардың 
ынталарын қалыптастыру мен дамыту идеяларына 
негізделеді.     

Тәуелсіз елді  өркениетті әлемге танытатын, дамыған 
елдер қатарында терезесін тең ететін күш – білім және 
білімді ұрпақ. Білімді ұрпақ – егеменді елдің берік 
тірегі. Сондықтан да Елбасымыз Н.Назарбаев өзінің 
Жолдауларында білім саласына айырықша көңіл бө-
ліп, еліміздің жарқын болашағы білікті де парасатты 



20

жастардың қолында екенін назардан тыс қалдырған 
емес.    

Жас жеткіншектің бойындағы табиғат берген 
ерекше қабілетті, дарындылықты тани білу, оның 
одан әрі дамуына бағыт-бағдар бере білу – ерекше 
қиын іс. Алайда әр баланың жеке қабілетін анықтап, 
оны сол бағытта жетелеу – ұстаз парызы. Баланы 
заманына қарай икемдеп, өз заманының озық өнегесін 
оның санасына сіңіре білу, оларды шығармашылық 
бағытта жан-жақты дамыту – бүгінгі күннің басты 
талабы. Әр баланың бойында табиғат берер ерекше 
қабілеті, дарындылығы болады. «Бұлақ көрсең 
көзін аш» дегендей, осындай баланың бойындағы 
дарындылық қасиетін дамыту көбіне мұғалімдердің 
кәсіби біліктілігіне байланысты екендігі айдан анық. 
Қазіргі заман талабына сай білім беру үрдісі білімді 
жеке тұлғаға қарай бағыттап, тұлғаны жан-жақты 
дамытуға, шығармашылықпен айналысуына жол ашып 
отыр.  Алайда осы іс-шаралардың барлығы мұғалімнің 
ұйымдастыруы мен шеберлігінің нәтижесінде іске 
асырылады.     «Жеке адамның шығармашылық, рухани 
және дене мүмкіндіктерін дамыту, адамгершілік 
пен салауатты өмір салтының берік негіздерін 
қалыптастыру, жеке басының дамуы үшін жағдай 
жасау арқылы ақыл-ойын байыту» дейтін тұжырымдар 
бүгінгі білім берудің мақсаттары мен міндеттерін 
ғана емес, тіл дамытудағы өзекжарды мәселелерді де 
айқындайды. Ол үшін ерінбей еңбек етіп, баланың 
ерекше қабілетін байқауда күнделікті сабақта оқушыны 
үзбей бақылап, рейтинг жүйесімен білімін қадағалай 
отырып, бала бойындағы дарындылықты немесе 
жүйелі білім алуға қабілетті жеке тұлғаны анықтауға 
болады. Егер мұғалім күнделікті сабақта оқушыға 
тапсырманы күрделендіріп беріп, бағыт-бағдар 
көрсетіп отырса, оқушы бұл тапсырманы орындағанда 
оқулық материалымен шектеліп қана қоймай, өзінің 

бойындағы барлық қабілетін аша отырып, ойланып, 
ізденіп жауап береді. Оқушылардың білім деңгейлерін 
шығармашылық деңгейге дейін жеткізу мақсатындағы 
іс-әрекеттердің бірі – шығармашылық тапсырмалар 
болып табылады. Қазақ тілі сабағында оқушыларды 
сөзді дұрыс қолдана білуге, өз ойын орнықты 
жеткізуге, еркін сөйлей білуге  жетелейтін тәсілдің бірі 
– тіл дамыту жұмыстары. Тіл дамыту мақсатындағы 
жүргізілетін жұмыстар оқушының ойлау қабілетіне, 
сондай-ақ өз ойын жеткізе білуіне, шығармашылық 
ізденісіне жол ашады. Оқушының білімі ғана жетіліп 
қоймайды, қабілетінің, дарын көзінің ашылуына 
түрткі болады. Әр баланың бір нәрсеге бейімі болады. 
Бейімділік – оянып келе жатқан қабілеттің алғашқы 
белгісі. Оқушыларды шығармашылық жұмысқа баулып 
олардың белсенділіктерін, қызығушылығын арттыра 
түсу үшін шығармашылық қабілеттерін сабақта және 
сабақтан тыс уақытта дамытуда әр түрлі әдіс-тәсілдерді 
қолдануға болады.Осындай жұмыстарды үнемі жүргізу 
оқушыларды шығармашылыққа баулуға, шәкірт 
бойындағы қабілет көзін ашып, тілін байытуға, қиялын 
ұштауға, өз бетінше ізденуге зор әсерін тигізеді. Бала 
бойындағы қабілетті ашу оқушының шығармашылық 
бағытта дамуына жете мән беру болып табылады. 
Дарындылық – адамның өз бейімділігі арқылы, 
шығармашылықпен жұмыс істеу арқылы қалыптасатын 
қасиет. Дарындылық пен қабілеттіліктің не екенін, оқу-
шы дарындылығын анықтайтын психодиагностикалық 
әдістемелердің тиімділігін, нәтижелілігін білетін 
мұғалім ғана дарынды оқушымен нәтижелі жұмыс істей 
алады.Дарынды оқушымен жұмыстың негізгі мақсаты –
олардың шығармашылық жұмыста өзінің қабілетін іске 
асыруға дайындығын қалыптастыру. Шығармашылық 
дегеніміздің өзі ізденімпаздықтан туады. Баланың өзіне 
деген сенімін туғызу, өзінен шығармашылық қасиетін 
іздете білу. Шығармашылыққа баулу, қалыптастыру 

үдерісі нақ мектепте басталады. Кез келген оқушы 
мұғалімнің басшылығымен орындаған шығармашылық 
жұмысының нәтижесінде өзінің ішкі мүмкіндіктерін 
дамытады. Оқушының тұлғалық, шығармашылық 
дамуына, өз ойының бағалылығын сезінуіне, өз бетінше 
шешім қабылдауына мүмкіндік туғызады. 

Дарындылықтың  табиғаты  шексіз. Осы  дарындылық  
пен  шығармашылықты  дамытудың түрлі  жолдарының  
ішінде  баланың  өзіндік  зерттеу  тәжірибесі  ең  тиімді  
болып  есептеледі.  Зерттеушілік, ізденушілік – бала  
табиғатына  тән  құбылыс. Оқушымен субьект-субъекті-
лік қарым-қатынас орната отырып, шығармашылық 
қабілеттері негізінде зерттеу-ізденушілік, бәсекелестік 
қабілеттерін ашу. Шығармашылық іс-әрекет оқушының 
сезімін дамытады. Тұлғалық қасиеттерін өсіреді. Жеке 
тұлғаның шығармашылық әлеуетін, оның бейімділіктері 
мен мүмкіндіктерін ашуға жағдай туғызатын әр түрлі 
дәстүрлі және дәстүрлі емес, оқытудың интербелсенді 
түрлері мен әдістерін қолдануы тиіс. Мұғалім оқушы 
шығармашылығын дамыту, бағыт-бағдар беру ісінде 
мыналарды ескеруі қажет:      

• оқушыларды мұғалімге тәуелділіктен арылтып, 
шығармашылық жұмыстарға араластыру;

• әрбір оқушыны шығармашылық белсенділікке 
баулу;  

• әдебиет сабағында оқушылардың қабілетін арттыру 
және дамытудың тиімді әдісін қалыптастыра білу;                                                                         

• шығармашылық тапсырманың мазмұн-түрін ойлап 
табу;                     

• оқушы мүмкіндігіне сай шығармашылық 
тапсырмаларды әдістемелік тұрғыда жүйелі түрде 
орындату;                                               

• оқушының шығармашылық қабілеттерін 
тәрбиелеуді кезең бойынша сатылап дамыту.

Шығармашылықпен жұмыс жасайтын балалардың 
мынадай ерекшеліктерін анықтауға болады:

1. Ойлау қабілеті басым, түрлі болжам жасауға 
қабілетті, қиялға ұшқыр, өзін тануға құштар келеді.

2. Шығармашылықпен айналысуға, өз білімін 
сынауға, қиялы жүйрік,  жан дүниесі нәзік,  табиғатты 
танып білуге тырысады.

3. Ақыл-ой қабілетін тек өзін қызықтыратын іске 
бағыттайды.

Оқушылардың шығармашылық қабілетінің дамуына 
бақылауды мынандай бағыттарда жүргізу керек:

• Оқушының өзіне деген сенімділігін орнатуына 
жағдай туғызу; 

• Оқушыны мадақтау, марапаттау;
• Шығармашылық жұмыстарға үйрету;
• Пәндік олимпиадаларға, байқауларға қатыстыру;
• Шығармашылық жұмыстарын баспа бетіне жария-

лау, т.б.
  Әр түрлі формада жүргізілген жұмыстар арқылы ға-

на оқушылар өздерінің танымдық және шығармашы-
лық сұраныстарын қанағаттандыра алады, мектеп 
олимпиадалары мен байқауларға белсене араласады, 
бұл мектеп ішіндегі оқушылардың арасынан дарынды 
балалардың  шығуына ықпал етеді.  Интеллектуалды 
және шығармашылық қабілеттерін дамыту мақсатында  
жүргізілген  жұмыстардың нәтижесінде ғана елеулі 
жетістіктерге жетуге болады. 

Кез келген  шығармашылық тұлға тек өз халқының 
інжу-маржаны ғана емес, жалпы адамзаттық бастау 
ретінде «әлем азаматы» санатында болып, әр кезеңдегі 
әр алуан халықтың мәдениетін тоғыстыратын буын 
болатыны хақ. Өскелең ұрпақтың өнерін жастайынан 
ұштап, талантын ашу, білімін шыңдау барысында 
мектептегі оқу-тәрбие үрдісіндегі ізденістердің рөлі 
зор. Баланың шығармашылық ой-өрісі бір жағдайда 
ғана қалыптаспайтыны белгілі.Ол оқыту мен дамытуды 
белгілі бір мақсатқа жүйелі бағыттауды талап етеді, 
ол жұмыстың нәтижесі мектеп пен мұғалімнің 

стратегиясына байланысты. 
Бүгінгі таңда жан-жақты білім мен тәрбие берер 

орындардың бірі – «Дарын» ғылыми-тәжірибелік 
орталығының дарынды балалармен жұмыс істеуде, 
мектеп оқушыларының ғылыми-зерттеу жұмыстарын 
жүргізуде, жас жеткіншектердің өскелең талабын 
қанағаттандыруда, рухани байлығын, жалпы қабілетін, 
ой-өрісін дамытуда, жоғары эстетикалық талғамын 
қалыптастыруда, оқушылардың қызығушылығын 
арттыруда алатын орыны ерекше. Балалардың да-
рындылығын дамытуды жетілдіруге бағытталған 
додалардың жас жеткіншектердің сапалы білім, саналы 
тәрбие алуына өзіндік мол үлес қосады. Оқушылардың 
алға қарай дамуына атсалысып және балалар мен 
жеткіншектерді тәрбиелеуде атқаратын қызметі өте зор 
деп айтуға болады.

Қазіргі кезде дарындылықты дамытудың нақты, 
бағытты, жүйеленген әдістемелері жасалып, 
психологиялық қолайлы жағдайлар тудырып отырса, 
тамаша кәсіби ұстазы болса, кез келген ерекше қабілетті 
оқушыны дарынға айналдыра алады.  Ал, дарынды 
ұрпақ – ел ертеңі екенін, оқушы жастан белсенді 
азаматтық позициясымен ерекшеленетін дарынды 
оқушыны қоғамымыздың ертеңгі интеллектуалдық 
потенциалы болатынын үнемі жадымызда ұстайық.

Пайдаланылған әдебиеттер:
1. Ү.Б.Жексенбаева. «Балалар дарындылығын диаг-

ностикалау». А., 2005.
2. М.Жұмабаев. «Педагогика». А., 1993.
3. «Дарын» жұрналының жинақтамалары.
4. А.И.Савенков. «Одаренный ребенок в массовой 

школе» М., 2001.
5. Қ.Әбдібекқызы. «Оқушылардың көркем шығар-

машылық қабілетін дамыту».  А.,  1994.

Меруерт ЖҰМАБАЕВА,
Астана қаласындағы

№56 мектеп-гимназияның мұғалімі.

«СЫНИ ТҰРҒЫДАН ОЙЛАУ» 
БАҒДАРЛАМАСЫН ПАЙДАЛАНУ 

АРҚЫЛЫ ОҚУШЫНЫҢ 
ШЫҒАРМАШЫЛЫҚ ҚАБІЛЕТІН 

ДАМЫТУ

Қазіргі уақытта озық технологияларды пайдалана 
отырып пәнді меңгерту жетекші мәнге ие болуда. 
Мұғалім шеберлігі ерекше мәнге ие болып, қоғамдық-
әлеуметтік сұранымға сай жетілдіріліп отырады. Қай 
технологияны таңдау оқу үрдісіне және мұғалім мен 
оқушы қатынасына тәуелді болады. Ол технологияда 
шығармашылық күштерді дамыту әдісі, іздестіру, 
зерттеу, шығармашылық рухын оятатын және 
қолдайтын, баланы белсенділік күйіне жеткізетін әдіс 
болуы керек.

Қазіргі қолданып жүрген сын тұрғысынан ойлауды 
дамыту жобасын пән ерекшелігіне қарай қолдана білу 
– оқыту мақсатына жетудің бірден-бір жолы. Баланы 
субъект ретінде оқу ісіне өзінше қызықтыратын, оған 
қабілетін арттыратын жағдай туғызу.

Сын тұрғысынан ойлау – сынап қарау емес, 
оқушының шыңдалғанын ойлау әрекеті. Мұғалімнің 
іс-әрекеті тиімді болу үшін өз ісін дұрыс, тиянақты 
жоспарлаудың маңызы үлкен. Сабақты дұрыс жоспарлау 
дегеніміз, менің ойымша, өз жоспарларыңды өзгертуге 
дайын болу.

Оқушы санасын сәуле себер түсінік пен ұлағатты 
ұғымды қалыптастырып, білімді жүйелі түрде 

меңгеруіне және жеке оқушының қабілет деңгейлерін 
дамытуда «Сын тұрғысынан ойлауды дамыту» 
жобасының ерекше екендігі – өзімнің сабақтарда 
қолданғанымның айқын дәлелі.

СТО бағдарламасының әдіс-тәсілдерін пайдалану 
барысында қорқу-қуану, қиналу қатар жүрді. Әр 
сабақтан соң «Қай жерде қателестім?», «Қай әдіс 
нәтиже берді?», «Нені қалай жасау керек еді?» деген 
сұрақтар төңірегінде ойлана отырып, тек формаға емес, 
философиясына терең үңілу керек екендігін түсіндім.

«Сын тұрғысынан ойлауды дамыту» бағдарламасын 
оқу үрдісіне қолданудағы:

 

Мақсат 
Оқу үрдісін жаңаша ұйымдастыру, 
оқушылардың өз бетінше білім алу 
үрдісіне бірлесе әрекеттесу, 
креативтік дағдысын қалыптастыру, 
шығармашылық қабілетін дамыту. 

 

Міндет-
тер 

Сабақты белсенді өткізіп, әр баладан 
еркін жауап алуға жағдай жасау. 
Қиялын дамыту үшін «Менің 
ойымша» деген жауапқа 
дағдыландыру.  

 
«Еркін жазу», «Дәлелді эссе», «Өзі 
үшін жазу», «Автордың орындығы», 
«Жолаушының қойын дәптері», 
«Кейіпкерге хат», «Бес жолды өлең», 
т.б. 

Әдістер  

Бұрын дәстүрлі оқыту жүйесінде менің міндетім тек 
түсіндіру болатын. Түсіндіруде тек бір сана, бір объект, 
сөз түрі – монолог болып келетін.

Білімді дайын күйде бере салатынмын. СТО 
стратегияларын колдана отырып, оқушылар өз бетінше 
білім алып, жұмыс істеуге дағдыланды.

Өз бойларында “оқып-үйренсем” деген ізденімпаз-
дық қасиет дамыды, ой белсенділігі артты. Әдебиет 
пәнін жаттанды түрде емес, шығармашылық тұрғыдан 
оқып, өзінің қабілетін ұштай түсуіне ықпал етеді.

Сыни тұрғыдан ойлауды дамыту бағдарламасы 
кез келген мұғалімге сапалы сабақ беруге мүмкіндік 
жасайтындығымен, оқыту мен ұйымдастырудың 
тиімді әдістерінің көптігімен, сабақ кезінде барлық 
стратегиялар үш кезең арқылы жүзеге асатын 
тиімділігімен ерекшеленеді.

Сабақтың үшінші сатысы – «ой-толғаныс» – бала 
ойының дамуының ең маңызды бөлігінің бірі.

Ой-толғаныс сатысында жазылатын кейіпкерге хат-
оқушыларымның сүйікті ісі. Мысалы: Патриот ақын 
Махамбет рухымен тілдесу. 

Махамбет аға, сіз менің сүйікті, жалынды 

 
Стратегияларды практикада қолдану. 
Нәтижеге келу барысындағы 
қиындықтарды шешу. 

Жолда- 
ры  

 
Белсенді әрекет иесі, ізденуші, 
зерттеуші тұлға. Дискуссия жүргізе 
алуы, орта оқушыларды спикер 
қатарына шығару. 

Күтілетін 
нәтиже 

ақындарымның бірісіз. Сіз «Қара қазан, сары бала 
қамы үшін» бар күш-жігеріңізді аямадыңыз. Сіздің 
қайсарлығыңызға мен тәнтімін. Оған куә – сіздің 
Жәңгір ханға айтқан өлеңіңіз. Халық сіздей арыстандай 
айбатты ұлдарын ұмытуы мүмкін емес. Сіз мәңгі 
ұрпақ есінде қалар дауылпаз ақындардың бірісіз...

Немесе кейіпкердің бүгінгі ұрпақ өкілдеріне хат 
жаздыруға болады. Жазуды дұрыс жүргізу, ойларын 
мағыналы түрде жеткізу жұмысын атқарғанда 
біріншіден, жазу жұмысы оқушыларға қуаныш әкеледі. 
Өмірге деген өз ойын білдіретін қайталанбас жазу стилі 
пайда болады. Жазған жұмыстырын алмасу арқылы өз 
ойын ашық, жасқанбай айтуға, басқа оқушының ойын 
дұрыс қабылдауға үйренеді. Шығармашылық жұмысқа 
белсене араласады.

Ал, жазу тұрғысындағы тағы да бір мәселеге тоқта-
лып кетсем. Егер әр сабақта шәкірттер кейіпкерге хат 
жаза беретін болса, “олар осы жұмыстың формасынан 
жалықпай ма?” деген сұрақ туады. Дегенмен, ой- 
толғаныста жазба жұмыстарының түрлері бұл жобада 
көптеп қолданылады. «Еркін жазу», «Бес жолды 
өлең», «Дәлелді эссе», «Өзі үшін жазу», «Автордың 
орындығы», «Жолаушының қойын дәптері», т.б. бұл 
тізімді жалғастыра беруге болады.

Жолаушының қойын дәптерінен. 
Дала. Қайран ата мекен!  Сенің құшағыңда қаншама 

құпия бар десеңші! Тылсым табиғат көне тарихқа куә 
болды-ау!

...Зәулім тастар, белгісіз таңбалар, тас болып қатып 
қалған адамдар... Әйтеуір ұзына бойы созылған, қол 
қусырып мөлиген тас мүсіндерде шек жоқ. Бұл не 
ғажап? Табиғаттың өзі жасаған құдірет пе, жоқ, әлде, 
адамның сиқырлы қолынан туған керемет пе?! Иә, сол 

меңіреу тастар көптеген ғасырлардан кейін тіл қатты. 
Орхон ескерткіштері сөйлей бастады. Әлемді таң 
қалдырып, «мәдениетті бізден үйренді» деген Батыс 
Еуропаның ауызына құм құйды. VII-VIII ғасырда 
өркен жайған Орхон-Енисей, Талас жазбалары көп 
сыр ұқтырып, тарих қойнауына жетелейді. Иә, бүгінде 
Тәңірі жар болып, тәуелсіз еліміз жоғын іздеп, қайтара 
бастады. Бабалардың үміт-сенімі ақталуда.

Қорыта айтқанда, оқушылармен пікірлесе, 
бірлесе отырып өткізілген сабақ ұнайды, себебі, сол 
арқылы кәсіби деңгейім өсуде. Үнемі оқушылардың 
шығармашылығын дамытатын сабақ құрылымын 
ұйымдастырамын. Ендеше, үйрету мен үйренудің 
бірлігінен, үйренудің қызығушылығынан туатын бұл 
әдістер оқушыны білім теңізіне жетелеумен бірге 
мұғалімнің де тынымсыз ізденісін қамтамасыз етеді.

ҰЛАҒАТТЫ  ҰСТАЗ

                Сабақ беру шеберлігі жетілген
                Мұғалімнің әрбір күні – жайдары!
                Ол бұйырмас, бар болғаны – өтінген,
                Сонысымен асып тұр-ау айбары!

Жас ғалымдар отауы

Қарлығаш АБДРАХМАНОВА, 
Радиоэлектроника және байланыс 

                                            әскери-инженерлік институтының
                                                  мемлекеттік тіл кафедрасының

                                                     оқытушысы, педагогика
ғылымдарының магистрі.

СЕЙІЛ БОРАНБАЕВ 
ПОэЗИЯСЫНДАҒЫ ДӘСТҮР 

ЖАЛҒАСТЫҒЫ

Өмірдің, табиғаттың өз заңдылығы бар. Ескі, тозығы 
жеткен құбылыстар, заттар күйрейді, жоғалады, 
орынына жаңа өркен жаяды, дамиды. Күн мен түн 
алмасады, жылдың төрт мезгілі өз ретімен кезектесіп 
келіп отырады. Мұның бәрі – өмір, табиғат заңдылығы. 
Өнер дамуы да стихия емес, оның да дамуының 
заңдылықтары, тоқырауының себеп-салдары бар. 

Әдебиеттің даму тарихы – бұл үзіліссіз жалғасып 
отыратын үдеріс. Бүгінгі ХХІ ғ. басындағы әдеби даму 
күні ертең әдебиетіміздің тарихына айналады. 

Әдеби үдеріс жанды, қозғалыс-қимылға, тартысқа 
толы. Бұл – күнделікті әдеби даму тарихы. Әдебиеттің 
дамуы, өркендеуі қашан да белгілі бір әдеби дәстүрлердің 
дамытылуы, жалғастығы арқылы танылады. Яғни, 
әдеби даму дегеніміз – бұл әдебиеттегі дәстүрлердің 
жалғастығы. Ал дәстүр жалғастығы – әдеби дамудың 
басты заңдылығы. Дәстүрсіз әдеби даму жоқ.

Ең алдымен, өзінің өміршеңдігімен, тарихилығымен, 
дәстүрлілігімен ерекшеленетін  поэзия жанрының  бірі – 
арнау жанры. Арнау жырлары – өзінің атауынан белгілі 

болып тұрғандай, шығарманың белгілі бір объектіге 
бағытталып шығарылуы. Бұл арнау жырын анықтаудағы 
басты белгі болғанымен, арнау жырларының өзіндік 
құрылысы, өлең өлшемдері, объектіні қамту ерекшелігі 
болатынын ешкім жоққа шығара алмайды. Арнау 
жырларының шығу тегі мадақ жырларымен тығыз 
байланысты болғанын бұл жанрды арнайы зерттеген 
орыс ғалымдары да баса айтады. Ерте дәуір әдебиеті мен 
одан кейінгі кез, арнау өлеңдерін саралап қарастырсақ, 
арнау өлеңі өзінің құрамына мадақ жырларын да, аңсау 
түрінде жазылған өлеңдерді де, сатиралық тұрғыдағы 
шығармаларды да, ағартушылық тұрғыдағы ірі 
шығармаларды да қамтығанын байқаймыз.

Арнау жанры бұрын-соңды әдебиеттану ғылымында 
негізінен дәстүрлі лирика жанрының бір түрі ретінде 
қарастырылып келеді. Бірақ, солай бола тұрса да, 
ешкім арнау жанрының «философиялық-теориялық, 
дидактика-публицистикалық, махаббаттық-достық-
сатиралық» табиғатын жоққа шығармайды.

Қазақ лирикалық поэзиясында өзіндік орыны бар 
ақын Сейіл Боранбаев өлеңдерін  ұлттық бояуы қанық 
дүниелер деп танимыз. Қазақ кеңес поэзиясының 
антологиясынан ойып тұрып орын алған Сейіл 
Боранбаевтың әдебиетімізге келген мезгілі 1960 
жылдар тұсы болды. Яғни, қазақ әдебиетінің   хрущевтік 
жылымық кезеңінің күміс күрегінің есе бастаған 
мезгіліне орайлас еді. Нақтырақ айтсақ: «Бұл кезеңнің 
негізгі ерекшелігі КПСС-тің тарихи ХХ съезінен 
басталған қоғамдық жағдайға байланысты. Жеке 
адамға табынушылық құбылыстан туған теориялық 
және тәжірибелік қате-кемшіліктер батыл сыналып, 
шұғыл жөндеу ісі жүзеге асырылды. Әдебиетте іс 
жүзінде бірсыпыра жазушылардың күнделікті өмірден 

қашықтауы, схематизмге бой ұруы, жалаң сырт 
баяндаушылыққа, қара дүрсін жадағайлыққа салынуы, 
көркемдік пен мазмұн бірлігіне, шеберлікке жете мән 
бермеушілігі дер едік [1,28]. 

«Құлақ сап күңіренген наза, мұңға,
Көтерген елдің қайғы, азабын да.
Партия – кемеңгерлік, елдік, ерлік
Күрестің қайнап піскен қазанында» [2,4]- деген 

«Партия» атты өлеңін арнау жанрында жазылған 
деп танимыз. Бір жағынан, бұл тұста жеке басқа 
табынушылық, даңғойлық пен ұраншылдық, қызыл 
империяның боданынан шыға алмаған сол тұстағы 
идеологияның ақындарды тікелей өз шырмауына алған 
солақай саясатты өлеңнің бүкіл өн бойынан танимыз. 
Бұл арнау партияға ғана емес, сол тұстағы саясатқа, 
Ленинге арнау секілді болып көрінеді. Біздіңше, бұл 
ақынның сол тұста сәтті шыққан өлеңі болғанымен, 
қазіргі тұста жас оқырмандар үшін жалпы адамзат 
баласы көзқарасымен бұл өлеңді жағымпаздану  деп 
білуге болады. Бұл тұста біздер ақынға кінәрат таңудан 
аулақпыз, керісінше, мұндай өлеңдердің сол тұстағы 
көптеген ақындардың шығармашылығынан көреміз, 
сол арқылы кеңестік идеологияның өз үстемдігін 
мықтап жүргізгенін байқаймыз. 

Қазіргі қазақ өлеңіндегі өзіндік ерекшелігі бар мән-
мазмұнымен айырықшаланатын жанрлардың бірі-ода. 
(мадақ өлең). Әдебиет теориясы оқулықтарында одаға: 
«Ода-ерлік дәріптерді, адам батырлығын, табиғаттың 
ұлы құбылыстарын мадақтауға арналған лирикалық 
өлең» [3,144],- деп анықтамалар беріліп жүр.

Белорусс  зерттеушісі М.А.Палкин қазіргі белорусс 
өлеңіндегі оданы әнұранның бір түріне жатқызады. 
[4,14]. «Ода – біздіңше, әнұранның бір түрі емес, 

әнұранмен бір бағыттағы, ыңғайдағы жанр. Қазіргі 
қазақ өлеңінде ода сияқты марш өлеңдер де бар. 
Аттары Еуропаша аталғанымен, мазмұндық-пішіндік 
ерекшеліктері тұрғысынан ұлттық әдебиет дәстүрінде 
бар жанрлық түрлер болғандықтан бұлардың барлығын 
арнау үлгісіндегі өлеңдер десек, Палкин сияқты оларды 
бірінен бірі туды деп шатасулардан да құтылар едік. 
Одалардың әдебиетіміздегі арнау өлеңдер дәстүрін 
жалғастырушы болатыны, олардың жанрлық сипаты 
жағынан бір-біріне сәйкес келуімен дәлелденеді. 
Арнаулар сияқты одалар да объективті сипатты, деректі 
өлең түріне жатады. Өлең нысанында (объектісінде) 
белгілі бір адам, зат, құбылыстар болғандықтан, 
одалардың да бейнелеу тәсілі суреттеу, сипаттау, 
мінездеу түрінде келіп отырады»[5, 238]. 

Сейіл Боранбаев жинақтарында  одалар молынан 
кездеседі: «Алатау», «Нан туралы жыр», «Біздің Ғани», 
«Ақын», «Кавказ тауы», «Қызылорда», «Жер-ана», 
«Севастополь», «Қырым», т.б.

«Алам десең, ақынды, шырақ, біліп, -
Бір сүйгенін сүйеді құлап тұрып,
Өз бақытын, өз сорын қарсы алады,
Қасқайып күліп тұрып, жылап тұрып [6,23],- дей 

келіп, ақын жанын түсініп, оны барынша мадақ етеді. 
Қиындыққа да, қуанышқа да күйіп-жанбай, өз қабілетін 
таныта білетін нағыз шебер жайлы жазылған. Ақынның 
бүкіл  шығармашылық болмысын білдіріп, оған ода 
жазады.

Мысалы, Сейіл Боранбаев «Біздің Ғани» жырында: 
«Дүниеге күле келген, именбеген,
Күнін құр өткізбеген күйбеңменен,
Өріне болашақтың талмай самғап,
Жүрегін жыр кернеген, күй кернеген» [6,22], -дей 

келіп, жиырма үш жасар жігіт Ғани Мұратбаевты 
азаттық туын ұстаған азамат етіп көрсетуге ұмтылады. 
Ақынның бұл өлеңі қоғам қайраткері Ғани Мұратбаевқа 
айтылған ода деп білеміз. Жыр жолдарының өн бойынан 
Ғаниды мақтау, ер мінезін дәріптеу  одаға тән сипат 
береді.   

Қорыта айтқанда, әрбір үлкен жазушының 
шығармашылығы – қайталанбайтын айырықша әлем. 
Оның өміршеңдігі –  ақын өлеңдерінің дәстүр жалғас-
тығымен үндесе отырып өз жүйесін таба білуінде. 
Дәстүрден үйрену – қандай суреткер үшін де қажетті 
заңдылық. Дәстүрден үйрену дәстүр қалыптастырған 
қаламгердің шеберлігін, қолтаңбасын сол қалпында 
қайталау емес. Қайта дәстүрді жалғастыру арқылы ғана 
қаламгер өнерде өз тұлғасы - ерекшелігімен көріне 
алады. Сондай-ақ, ақын өлеңдерінің эстетикалық 
негізі, бастау бұлағы да ұлттық болмыс пен ұлттық 
дүниетанымда жатыр деп білеміз.

Жанар РЫСБАЙ,
Қазақ мемлекеттік қыздар 

педагогикалық университетінің 
магистранты.

ҚАЗІРГІ ҚАЗАҚ ТІЛІНДЕГІ 
СӨЙЛЕУ ЖАЙЫНДА

Адамдар өзара сөйлесу, түсінісу, пікір білдіру үшін 
адам өміріндегі күрделі үдеріс – тілдік қатынасқа 
түседі. Тілдік қатынастың маңыздылығына ғалым 
А.Байтұрсынұлы төмендегідей тоқталған:  

«Тіл – адамның адамдық белгісінің зоры, жұмсайтын 
қаруының бірі. Осы дүниядағы адамдар тілінен 
айырылып, сөйлеуден қалса, қандай қиындық күйге 
түсер еді» [1, 8]. Сондай-ақ К.Ахановтың мына пікірі 
де тілдік қатынастың адам өміріндегі алар орынын 
нақтылай түседі:

«Өмірде алуан түрлі құбылыстар бар. Олар табиғат 
құбылыстары және қоғамдық құбылыстар болып 
екі топқа бөлінеді. Тіл қоғамдық құбылыстардың 
қатарынан орын алады. Ол – қыр-сыры мол, күрделі 
құбылыс». [2, 58]. 

Жоғарыдағы пікірлерден тілдік қатынастың адам 
өміріндегі маңыздылығын көреміз. 

Тілдік қатынасқа түсу үшін белгілі бір сөздерді, сөз 
тіркестерін, сөйлемді қолданамыз. Осылайша адам 
тіл амалдарын пайдалану арқылы пікір, ой білдіреді. 
Демек, тілдік бірліктердің сыртқа шығып, қолданыста 
жүзеге асып, адамдар арасында қарым-қатынас жасауда 
көрініс табу формасын сөйлеу деп атаймыз. Сөйлеу – 
іштегі ойдың тілдік құралдар арқылы сыртқа шығуы. 

Қазақ ғалымдарының  ішінде сөйлеуге қатысты алғаш 
пікір білдіргендер – А.Байтұрсынұлы мен Қ.Жұбанов. 

А.Байтұрсынұлы өзінің «Тіл – құрал» атты еңбегінде 
бес сөйлемді мысал етіп келтіріп, бір сөйлеудің ішінде 
бірнеше сөйлем болатындығын көрсетеді.  Бұдан 
шығатын қорытынды, сөйлеу – адамның белгілі бір 
мәселеге қатысты толық, түсінікті ойын білдіреді. 

Ал Қ.Жұбанов: «Сөйлеген адам өзіне сөйлемейді, 
басқа біреуге сөйлейді. Мен не деп сөйлесем де, басқа 
біреуге өзімнің ойымнан хабар беру үшін сөйлеген 
болам. Сөйлегендегі мақсат – біреудің екінші біреуге 
өзінің ойын білдіруі[3, 139] деп өз пікірін білдіреді.

Қ.Жұбановтың пікіріне сүйенсек, сөйлеу – екі 
жақты жүзеге асатын үдеріс. Т.Қордабаевтың пікірі де 
жоғарыдағы пікірге ұқсас: «Сөйлеу дегеніміз – тілдік 
қатынас жасау үдерісінде өз ойын басқаларға білдіру, 
басқаның ойын білу мақсатында қолдану деген сөз» [4, 
86].

 Сөйлеу тек тіл бірліктері көмегімен сыртқа шығады. 
Оған Ф.Оразбаеваның  мына пікірі дәлел: «Сөйлеу, 
әдетте, тіл дыбыстарынсыз және олардың айтылу, 
қабылдау үдерістерінен тыс болуы мүмкін емес» [5, 18]. 

Сонымен, жоғарыдағы пікірлерден шығатын 
қорытынды: сөйлеу  дегеніміз – іштегі ойдың тілдік 
құралдар арқылы сыртқа шығуы. 

Сөйлеу жүзеге асуы үшін тілдік қатынасқа 
түсушілердің бірі – айтушы, бірі – тыңдаушы болуы 
тиіс. Яғни, сөйлеу – екі адам арасында жүзеге асатын 
үдеріс. Алайда сөйлеудің біржақты болуы да мүмкін. 
Демек, бұл сөйлеу іштей өзінше бөлінетіндігін 
көрсетеді. Осыған кеңірек тоқталайық. 

Сөйлеу –  ақыл-ой, санамен тығыз байланыста жүзеге 
асатын күрделі құбылыс.  Сөйлеу – ойды нақтылап 
сөз, сөйлем арқылы жеткізудің күрделі түрі. Ол, яғни, 
қарым-қатынасқа дәл сөз тауып, одан сөйлем құрау, 
сөйлеу, серіктес адамды тыңдау, оның ойын, ұстанымын 
айқындау, тағы басқа.

Сөйлеу сыртқы және іштей сөйлеу болып үлкен екі 
топқа бөлінеді. Сыртқы сөйлеу – ауызекі және жазбаша 
сөйлеу болып, ал, ауызша сөйлеудің өзі – диалог және 
монолог  болып екіге бөлінеді [6, 219]. 

Сөйлеудiң барша түрлерi өзара ықпалды қатынас 
түзедi. Сөйлеу түрлерiнiң бәрiне бiрдей сипат  – олардың 
сөздiк дыбысталуында. Бiрақ олардың әрбiрiнiң өзiндiк 
ерекшелiгi бар. Тiл қатысынсыз ешқандай ой, ойлау 
болуы мүмкiн емес. Ауызша да, әсiресе, жазба сөздiң 
дайындығы сөйлеудiң iштей, адамның өзiнен-өзi, 
күбiрлеп айтып шығуынан басталады, мұны ғылымда 
iшкi сөйлеу деп атайды.

Жоғарыда атағанымыздай, сыртқы сөйлеу ауызша 
және жазбаша болады. Жазбаша сөйлеуде тiлдiк 
қатынас мәтiн арқылы жанама болады. Жазба 
сөйлеудiң, ауызшаға қарағанда, мазмұны жинақты 
келедi. Сөйлеудiң жазба түрi жазба белгiлер негiзiнде 
орындалады. Жазба сөйлеу – естумен қабылданатын 
тiлдiк дыбыстардың, көрумен танылатын әрiптер мен 
адамның тiлдiк әрекеттерiнiң күрделi байланысынан 
құралатын үдеріс. Осыдан, жазба сөйлеудiң ауызша 
сөйлеуден кейiн пайда болып әрi соның негiзiнде 
қалыптасатынын түсiнемiз.

Бiреудiң дыбыстауынан құлағымызға жеткен сөз  
ауызша сөйлеу деп аталады. Ауызша сөйлеуде кеңiстiк 
және уақытқа байланысты бiраз шектеулер болады. 
Әдетте, әңгiмелесушiлер бiрiн-бiрi көрiп тұрады немесе 
дауыс жететiндей алшақтықта болуы мүмкiн. Осы 
жағдайларға орай сөйлеудiң сипаты өзгерiске түседi. 
Мысалы, телефонмен сөйлескенде сөз қысқа, жедел 
сұрақ-жауап кейпiнде байқалады. 

Ауызша сөйлеудің түрлері  – диалог және монологқа 
тоқталсақ:

Сөйлеу тілінің ерекше бір түрі – монолог. Монологты 
сөз өте күрделі ойға құрылып, әр түрлі тәсілмен 

жеткізіледі. Монологта белгілі бір тақырыпты әңгімелеп 
айтып беру мақсаты көзделеді. Саяси, ғылыми және 
басқа да тақырыптарда әңгімеленеді. Тақырып аясының 
осындай кеңдігінен монологты сөз көптеген түрге 
бөлінеді. Олар: көпшілік алдында, жиналыста, радио 
мен теледидардан лекция, баяндама, консультация, т.б. 
сөйленген сөз [7, 23]. 

Ал, диалогтық сөйлеу – әңгiмелесушiлердiң өзара 
қысқа сөз алысуы, түзiлетiн сөйлемнiң құрылымы толық 
болмауымен ерекшеленедi, өзара түсiнiстiк мұндайда 
бұрынғы әңгiме желiсiнен, тақырып барысынан және 
iс-әрекет мазмұнына орай жетiледi. Ауызша сөз, әдетте, 
әңгiмелесуге қосылған адамның ниет-ықыласына, 
болмаса қоршаған орта ықпалдарына орай жасалған 
жауап ретiнде жүзеге асады.

Жоғарыдағы анықтамадан монолог пен диалогтың 
өзара айырмашылықтарын көріп отырмыз. Екеуінің 
де көмегімен өз ойымызды сыртқа шығарамыз. Біз 
күнделікті өмірде сөйлеудің ауызша түрін, оның 
ішінде диалогты көп қолданамыз. Себебі, диалог 
арқылы біз өз ойымызды тез жеткізіп, тыңдаушының 
сауалы мен пікірін де жылдам тыңдап, сол сәтте жауап 
беруге мүмкіндік аламыз. Ендеше, диалогтың өзіндік 
ерекшеліктеріне  тоқталайық:

Диалог сөз бөгелмей еркін  айтылады;
Үнемі кезектесіп  айтылатындықтан  ықшам  келеді, 

тек әңгімелесуші адамдардың  өздеріне ғана түсінікті  
болады. Мәселен, «келе жатқан тоғызыншы»  деген  
сөйлемді осындай  нөмірлі автобусты күтіп тұрған  
адамдар  ғана  түсіне алады.

Диалогтік  логикалық жағы (жоспарлылығы, 
дәлелдігі, т.б.) кемдеу болады;

Диалог сөз  ым-ишаралармен, бет пен  көздегі  
мәнерлі  қозғалыстармен  (қолдың, ауыздың, көздің, 
қабақтың  қозғалысы, т.б.)  толықтырылады.

Диалог, монолог – сөйлеу түрлері. Екеуінің де 
көмегімен  біз өз ойымызды білдіре аламыз. Алайда, 
диалогта өз ойымызды білдіріп қоймай, өзара пікір 
алмаса аламыз. Демек, диалогтың аясы кең. 

Тілдік қатынас – тіл арқылы байланыс, сөйлеу тілі 
арқылы адамдардың бір-бірімен қарым-қатынас жасауы, 
қоғамдық, ұлттық тіл арқылы ұғынысу, түсінісу. Яғни, 
сөйлеу арқылы адамдардың қарым-қатынас жасауы, 
пікірлесуі, байланыс орнатуы.

Сөйлеудің адам өмірінде алар орыны ерекше, сөй-
леу – адамзат атаулыға тән ең басты қасиет.

Сөйлеу арқылы адамдар бір-біріне ойын жеткізіп, 
белгілі бір нәрсені хабарлап қана қоймайды, сонымен 
қатар олар өзара түсініседі, пікір алмасады, бірінің 
ойын екіншісі ұғады. Екі адамның бірінің жанын бірі 
ұғуы бір топтың түсінісуіне, ал топтың пікір алмасуы 
қоғамның жетілуіне әкеледі. 

Ортақ тақырып, сан алуан ойлар

Бақтияр СМАНОВ, 
педагогика ғылымдарының 

докторы, профессор.

ҰЛАҒАТТЫ ҰСТАЗ ҰСТАМЫ

Әлемде адамзат баласы жаралғалы бері халық 
қадір тұтқан мамандықтар саусақпен санарлық. 
Солардың бірі және бірегейі – шәкірт бойына білім 
нәрін дарытатын, өнегелі тәрбие тағылымын беретін 
мұғалімдік мамандық.

Дүрліккен дәуірлердің көш-керуенінде тарих 
табалдырығын аттаған көптеген ірі тұлғалардың 
арасында есімі елге әйгілі болған данышпан ұстаздар 
көп болған. Солардың алдыңғы легінде «Шығыс 
ренессансының» гүлденуіне ерекше үлес қосқан, 
Аристотельден кейінгі «Екінші ұстаз» – әл Фараби 
бабамыздың болуы – біздерге ұлы мақтаныш.

Тілдің этимологиясына – алтын тамырына көз салған 
адам «ұстаз» сөзінің, «ұста» сөзімен тамырластығын 
бірден байқайтыны сөзсіз. Бірі – жай жатқан қара 
темірді отқа салып балқытып, июін қандырып, аса 
қажетті зат жасап шығарса, екіншісі – жас баланың жан 
дүниесіне білім кәусары мен тәрбие нұрын құя отырып, 
оны саналы да салауатты жарқын әлемге жетелеуге 
ынталы.

Міне, сол себепті әрбір дүниеге келген жас сәби, 
Мұқағали ақын айтпақшы, «Тарыдай боп кіретін, таудай 
боп шығатын» «мектеп» дейтін шеберханадан «ұстаз» 
атты қасиетті ұстаның ықпалымен азамат қатарына 
қосылады.

Сондықтан әрбір саналы адам өзінің қасиетті білім 
ордасын, тәлім-тәрбие нәрін құйған ұстазын ешқашан 
ұмытпақ емес.

Дәрігерлік ілімнің атасы Әбу Әли Ибн Сина бір 
байбатшамен бірге келе жатып, алдын кесіп өте берген 
жас бозбалаға басын иіп, бүгіліп сәлем бергенде:

- Бұл кім өзі?- депті сонда әлгі байбатша таңырқап. 
Сонда Ибн Синаның жүзіне нұр толып, жан дүниесіне 
ерекше шуақ шашылғандай күй кешіп: «Бұл менің 
ұстазымның баласы ғой...»,- деп жауап берген екен. 
Осыдан-ақ ежелден бүгінге дейін аға ұрпақ өнегесі 
бойынша ұстазға деген құрмет атадан-балаға мирас 
ретінде жалғасып келе жатқанын аңғарамыз.

Қазіргі аға ұрпақ өкілдерінің де өз ұстаздарының 
алдынан кесе көлденең өтпегенін, мұғалімді көргенде 
бас киімін қолына алып, ізетпен иіліп тұратынын 
аса ризалықпен әрі ерекше сағыныш сезімімен 
айтатынының куәсі болар едіңіз.

Социалистік Еңбек Ері атанған қазақ әдебиетінің 
классик жазушысы Мүсірепов Ғабит Махмұтұлы  
ұстазы Бекет Өтетілеуовтің өлшеусіз еңбегін дәріптеуі 
де – дәстүр жалғастығының дәлелі.

Иә, мұндай ұстазға деген ерекше құрмет пен зор 
ілтипатты адамзат тарихының әр дәуірінен кездестіруге 
болады. Ұлы қолбасшы, аса көрнекті қайраткер 
Ескендір Зұлқарнайынның ұстазы Аристотельге арнап 
жазған хаттарының тағылымы мол. Мысалы, соның бі-
рінде: «Сен не себепті әкең Филипп патшаға қарағанда 
ұстазың Аристотельді көбірек құрмет тұтасың, мәнісін 
айтшы?»- деп бір замандасы сұрағанда: «Рас айтасыз, 
әкем менің тәнімді тәрбиелеп, көктен жерге түсірді, ал 
ұстазым Аристотель болса, жанымды тәрбиелеп, мені 

көкке көтерді», - деп жауап беріпті әйгілі әскербасы 
(Плутарх).

Жоғарыда аталғандардан ел басшылары, мемлекет 
қайраткерлері, әдебиетіміз бен мәдениетіміздің аса 
көрнекті өкілдері ұстаз еңбегінің жемісін әрі оның 
есімін мақтанышпен еске ала білгенін байқаймыз.

Ыбырай Алтынсарин: «Маған жақсы мұғалім бәрінен 
де қымбат, өйткені мұғалім – мектептің жүрегі» деген 
екен. Осы ретте қазіргі таңдағы білім беру жүйесі мен 
мұғалім мамандығына деген көзқарасты оң бағалауға 
болады. Олай дейтініміз, Қазақстан Республикасындағы 
білім беруді дамытудың 2011-2020 жылдарға арнал-
ған мемлекеттік бағдарламасының жобасында елу 
елдің қатарына ену үшін білім беру ошағының 
материалдық-техникалық базасын күшейтумен, қайта 
жарақтандырумен қатар ұстаз мәртебесін арттыруға да 
айырықша мән беріліп отыр.

Бүгінде Қазақстанда тұратын 5 жас пен 24 
жас аралығындағы жастардың 85 пайызы оқу 
бағдарламаларымен қамтылған. Яғни, 4,5 миллиондай 
адам білім алуда. Ресми санақ мәліметі көрсеткендей, 
еліміздің 99,6 пайызы сауатты боп саналады. Білім 
беру мен ғылым саласында 500 мыңдай педагогтар мен 
ғалымдар жұмыс істейді. Біріккен Ұлттар Ұйымының 
Даму бағдарламасының дерегі бойынша, Қазақстан 
2009 жылы 82-орынды ала отырып, адамзат баласының 
ілгерілеу индексі бойынша аса жоғары дәрежеге жеткен 
елдердің біріне айналып отыр. Қазақстан Республикасы 
он жылдың ішінде білім саласын қаржыландыруды 
жеті есеге арттырды. Бұл игі істер ұлт көшбасшысы, 
Елбасымыз Нұрсұлтан Әбішұлы Назарбаевтың 
білім саласына мемлекеттік деңгейде айырықша мән 
бергендігіне тікелей байланысты болғаны еш дәлелдеуді 

қажет етпейді.
Елімізде 2009 жылы білім беру бюджеті 2008 

жылмен салыстырғанда 9,5 пайызға (702 млрд.теңге) 
көбейді, бұл ішкі жалпы өнімнің 3,7 пайызын құрайды. 
Мемлекет тарапынан бір білім алушыға бөлінетін қаржы 
білім берудің барлық деңгейінде орташа есеппен 1,3 
есеге артты. 2006 жылмен салыстырғанда ұстаздардың 
жалақысы орташа есеппен 40 пайызға артты. Биылғы 
жылдың 1 сәуірінен бастап ұстаздар қауымының 
еңбекақысы мен студенттердің шәкіртақысы 25 
пайызға өсті. Жастар мен педагог мамандарға мемлекет 
тарапынан жасалып отырған осындай қамқорлыққа 
жұртшылық дән риза.

2006 жылдан бастап жыл сайын жоғары оқу 
орнының 200 үздік ұстазына байқау негізінде «Жоғары 
оқу орнының үздік оқытушысы» гранты тағайындалды. 
Оның мөлшері 2000 айлық есептік көрсеткішке тең. 
Бұл грант иелерінің ғылыми-зерттеу жұмыстарымен 
айналысып, шетелдік жоғарғы оқу орындарында 
тағылымдамадан өтуіне жағдай жасайды.

Біздер бүгінгі таңда білімнің мүлдем жаңа бағытқа 
бұрылғанына куәгер болып отырмыз. Экономиканы 
өрелі өрістерге шығару, қоғам мен әрбір азаматтың 
қажеттілігін өтеу, алдағы асуларға толы кезеңдерге 
барынша сенімді болу үшін білімді де білікті ұрпақ 
даярлау, интеллектуалды ұлт қалыптастыру қажеттілігі 
туындады. Аталған сұранымды толық қанағаттандыруда 
білім беру жүйесі мен онда жұмыс істейтін педагогтар 
мен ғалымдардың рөлі орасан зор.

Кеңестік кезеңдегі білім беру жүйесі адамның 
байыпты түрде кәсіби деңгейін көтеру үздіксіз білім 
беру арқылы және оны өндірісте сынау арқылы 
жүргізілсе, қазіргі жылдам өзгеріп жатқан қоғамда 

білім берудің заманауи жолдары бүкіл әлемдегі басты 
мәселеге айналды. Осыдан келіп оқытудың бұрыннан 
қалыптасқан әдістерін өзгерту, тәсілдерін қайта қарау, 
жаңаша қисындарды іздестіру жұмыстары орын 
алуда. Қоғам бір жүйеден екінші жүйеге ауысқанда 
берілетін білімнің бағасы, деңгейі өзгеретінін көріп 
отырмыз. Сонымен қатар техникалық-технологиялық 
жетістіктер, соны сұраныстар оқыту жүйесіне батыл 
ендірілгендіктен түпкі нәтиже де басқашалау көрінеді. 
Дәстүрлі әдістер бұрынғыдай әсерлі бола бермейді. 
Осының бәрі тек білім алушылардан ғана емес, ұстаздар 
қауымынан да өз міндеті мен мәртебесін қайта қарауды 
талап етеді.

Техникалық даму үрдісі, оқыту тәсілдері мен 
әдістері, құралдары қаншама өзгеріске ұшырағанымен 
ұстаздық ұлағат, мұғалімнің ерен еңбегі, тағылымы 
өз мәнінен еш айырылмайды. Мұғалімсіз ешқандай 
теледидар, компьютер, интернет, мультимедия жүйесі 
өз мүмкіндігін толық аша алмайды. Бар білімді 
шәкірттің санасына дарытатын, жүрегіне жеткізетін 
тек ұстаз ғана. Сол себепті XXI ғасыр ұстазының 
мәртебесі, білімі мен білігі, деңгей-дәрежесі, қадір-
қасиеті, абырой-беделі, сый-құрметі мен олардың 
өмір сүру деңгейі арта түскенін қалар едік. Мұны жеке 
адам, ата-ана, қоғамдық ұйымдар тұрғысында ғана 
емес, мемлекеттік мүддемен байланыстыра қараған 
дұрыс деп санаймыз. Мұғалім мәртебесін ұлықтауды 
жалғастыру – өрелі өркениет талабы.

Осы айтылғандардың мән-мағынасын тереңірек 
ұғыну үшін онымен тығыз байланысты келесі 
мәселелерге назар аударалық.

Қазақстан Республикасы орта мектепте және ішінара 
жоғары оқу орындарында шәкірттердің білім деңгейін 

бағалау үшін Бірыңғай ұлттық тестілеу жүйесін енгізді. 
Бұған жеті жылдай уақыт болды. Алғашқы кезеңде 
әрқалай пікір туындатқан бұл жұмыс бүгінде біршама 
жүйеге түсіп қалғаны сезіледі. Қарапайым отбасынан 
шыққан талапты шәкірт жинаған жоғарғы балының 
нәтижесінде қалаған оқуына түсетін болды. Емтихан 
сұрақтарының даяр жауаптары мемлекеттік құпияға 
ендірілгелі алыпқашпа сөздер сап тыйылды. Биыл 
республика бойынша 110118 оқушы тест сынағын 
тапсыруға ниет білдірді. Былтырғы орташа көрсеткіш 
74,9 балл болса, биылғы орташа балл 84-ке жетіп 
жығылды. Бұрын мектеп бітіруші түлектер жоғары оқу 
орындарына түсу үшін кемінде 45 балл жинау керек 
болса, биыл ол 50-ге көтерілді. Осының өзі-ақ бүгінгі 
таңда бұл сынақ әдісімізді өмір-уақыт та жеті жыл жан-
жақты сынақтан өткізгендей әсер қалдырады. Әрине, 
бұл жұмыс алдағы уақытта барынша жетілдіріле 
бермекші. Бұған техникалық мүмкіндіктер, «енді 
оқымаса болмайды екен» дейтін шәкірт жүрегіндегі 
түсінік те көп көмектесетіні сөзсіз.

Кейде бұл сынақ жүйесі балаға көбірек ақпарат 
берумен шектеледі, олардағы интеллектуалды ойды 
дамытпайды деген пікірлер де естіліп қалады. Біздің 
білуімізше, баладағы білім қоры әр түрлі деңгейде, 
сан алуан мазмұнда ауысып тұрады. Бастауыш 
сыныпта шәкіртке берілетін білім, білік, дағдыны 
қалыптастыруға көбірек бейімделсе, жоғары сыныпта 
бұл мәселе одан да кеңірек, тереңірек қарастырылады. 
Осы ретте баладағы бар білім қоры, ақпараттық 
деректер, білім мен біліктілік, өмір тәжірибесі артқан 
сайын жадында қайта жаңғырып, белгілі бір рухани 
құндылыққа айналады. Мәселен, бастауышта жаттаған 
өлең адам санасында ғұмыр бойы сақталады. Ал, 

адамзат баласы сол бір өлеңнің өзін жастық шақта 
бір бөлек қабылдаса, егде жаста дәл сол өлеңге басқа 
қырынан, басқаша көзқараспен қарайды. Міне, сол 
себептен Бірыңғай ұлттық тестілеу сұрақтары мен 
жауаптарын санада сақтай білген жасөспірім, бүкіл 
ғұмырында, сол дүниелікті алуан пішінде, түрлі 
мазмұнда, оның жаңа қырларын өзінше ашумен болады. 
Білмегенін толықтырады, жаттағанын жаңғыртады. 
Қазіргі ғаламтордың жайлаған заманында баланың еске 
сақтау қабілетімен ұштастырылған бұл сынақ жүйесі 
тұтас жырларды, дастандарды айта алатын біздің 
халқымыздың ұлағатты ұрпағы үшін аса қиын сынақ деп 
айта алмаймыз. Адамзат баласында ақыл-сана, парасат-
пайым категориясы кейіннен қалыптасатындықтан, 
әдепкідегі дерек көздері ретінде қарастырылатын 
сұрақтың жауабын табуға құрылған бұл үрдіс әзірге 
көптеген мемлекеттердің білім жүйесіне ендіріліп отыр. 
Көрші Ресей мемлекеті де осы үрдіске өте бастады. Бұл 
біздің ұстанған бағытымыздың дұрыстығын көрсеткен 
секілді.

Бірыңғай ұлттық тестілеуге байланысты сынақ 
мерзімі жақындағанда бірқатар оқушылар ақылы 
қосымша сабақ алып жататыны белгілі жайт. «Арқа 
жылы болса, арқар ауып несі бар?!» дегендей, тестідегі 
сұрақтың барлық жауабын дәріс беретін өз ұстазы 
ұғындырып жатса, бала басқа жақтан көмек сұрап 
қайтеді? Демек, ұстаздар қауымының өз білімі мен 
кәсіби біліктілігін, мамандық мәртебесін көтеріп отыру 
– уақыт талабы десек, қателеспеген болар едік.

Рас, білім беру дәрежесі, ең алдымен, мұғалімнің 
біліктілігіне байланысты. Ендеше, ұстаз біліктілігін 
арттырудың ауадай қажеттілігі, оның абырой-беделінің 
негізгі көрсеткіші секілді екені айтпаса да түсінікті. 

Ол ұстаздан өз мамандығы бойынша білімін үнемі 
жетілдіріп отыруды талап етеді. Мұндай мұғалімдерді 
жаңаша тәжірибелермен, озық технологиялармен 
қаруландыру ордасы, дәстүрлі оқу-әдістемелік білім 
көздері – біліктілікті арттыру институттарының 
курстары.

Айталық, қазіргі кезеңдегі қойылып отырған әр 
түрлі тапсырыс-талаптарға сай тек Республикалық 
институтта (Білім беру жүйесінің басшы және ғылыми-
педагогикалық кадрлары біліктілігін арттыратын 
республикалық институт) 2009 жылы мемлекет 
тапсырысы бойынша 3800 тыңдаушы курстық іс-
шаралардан өткізілген болса, биылғы жылы бұл 
көрсеткіш 3900-ға артып отыр. Ал, келесі 2011 жылдан 
бастап 4200-ге, одан соң жыл сайын 300 адамға артып 
отырмақ. Бұған қоса мұның сыртында сан алуан 
курсаралық іс-шаралар – конференциялар, семинарлар, 
әдістемелік кеңестер, дөңгелек үстел басқосулары, 
интернет-форум, интернет-семинар, он-лайн кеңестер, 
жазғы мектеп, сондай-ақ ЮНЕСКО-ның кластерлік 
бюросы, ЮНИСЕФ, КАТЕV халықаралық қоры, 
Британ кеңесі, Германиядағы Федералдық әкімшілік 
ведомствосы, Гете институты, «ТЕМРИS», «Сандж», 
«ІҒЕS» секілді т.б. халықаралық және үкіметтік емес 
ұйымдармен бірлескен жұмыстар жүргізілуде. Бұл 
бағыттағы игі істер әлі де түрлендіріле, жетілдіріле 
түседі.

Осы ретте мұғалім беделінің төмендеуіне 
тікелей әсер ететін объективті және субъективті 
жайттардың қатарында олар білім алған жоғары оқу 
орындарының   алар орынын ескерген дұрыс. Кеңес 
өкіметі келмеске кеткен тұста жекеменшік жоғары 
оқу орындары жаңбырдан кейін жыпырлап шыққан 

саңырауқұлақтардай көптеп пайда болып, сапасыз 
мамандарды жер-көкке төгіп салды. Олардың ара-
арасында, жасыратыны жоқ, жоғары оқу орынының 
табалдырығын аттап әуре болмастан-ақ дипломға ие боп 
жатқандар да кездесті. «Сырттай оқу» бітіргендердің 
де біразы білім сапасына нұқсан келтірді. Тіршілік 
толқынында күнкөріс қамы үшін көптеген білімді 
мұғалімдер басқа салаға ауысты.

Мектепке келетіндерді тәп-тәуір даярлықтан 
өткізіп үлгеретін балалар бақшаларының бірқатары 
«жекешелендіру» науқанына іліккендіктен, бастауыш 
мектепте (сыныпта) оқитындардың білім сапасы 
біршама төмендеді, сөйтіп ол, өз кезегінде, бүкіл орта 
мектепте алынатын білім деңгейіне айтарлықтай әсер 
етті.

Дәл қазіргі жағдайда білім берудегі дағдарыс 
әлемдік құбылысқа айналды. Ал, «жаһандану» 
болса – бел астында. Заман алға тартқан аса жауапты 
сындардан абыроймен өтуге ең қажетті мүмкіндік 
– білім құндылықтары ғана. Бұл тіршіліктің мәні – 
адам баласының өмірдегі беталыс бағдарын өзгерту 
қажеттігінде, жаңаша ойлау үлгісін қалыптастыруда, 
адам баласының тарихтағы, қоғамдағы және әлемдегі 
орынын жаңаша түсіну деңгейіне байланысты болып 
отыр.

Бүгінгі жаһандану үдерісі барысында әлем елдері 
үшін білім берудің ортақ негіздері қаланып, ақпараттық 
кеңістік көлемі ұлғая түсуде. Осындайда мақсат-
мүддеге жетудің басты құралына айналған білім беру 
ісі – жеке тұлғаның толысуына және әлеуметтік дамуға 
ең қажетті шарт.

«Алты Алаштың ардағы бас қосқанда, төрдегі орын – 
ұстаздікі» деп иісі түркі әлемінің дүлдүл ақыны Мағжан 

Жұмабаев айтқандай, біздің зиялы қауымымыздың 
дені «ағартушы, ұлы педагог» атағын өз есімдерімен 
сәтті тіркестірді. Бұл орайда Абай Құнанбаев, Ыбырай 
Алтынсарин секілді ұлт зиялыларының ұлы еңбегі 
– ұрпаққа үлгі. Олардың дәстүрін Сұлтанмахмұт 
Торайғыров, Ахмет Байтұрсынов, Спандияр Көбеев, 
т.б. білімімен де, білігімен де жалғастырды.

Аса ірі мемлекет қайраткері, көрнекті ақын Сәкен 
Сейфуллиннің мұғалімдер семинариясын бітіріп, 
бірнеше жыл бала оқытқанын, ұлы қаламгерлер 
– Мұхтар Әуезовтің, Ғабит Мүсіреповтің жоғары 
және арнаулы орта оқу орындарында дәріс бергенін 
осындайда еске алып қойғанның еш артықтығы жоқ. 
Қазақтың аса қарымды қаламгері Жүсіпбек Аймауытов: 
«Ел ісін түзеуді білім беру ісін түзеуден бастау керек» 
деп айтумен қатар, өзінің де білім ордасын басқарғаны, 
шәкірттерге шапағат нұрын сыйлағаны тарихта 
таңбаланған.

Тарих та – тағылым. Кешегі біз құрамында болған, аз 
ғана уақыттың ішінде «соқадан – ғарышқа көтерілген» 
қоғамдық құрылымда жаппай сауатсыздықты жоюдан 
бастап, «бастауыш», «жеті жылдық», «сегіз жылдық», 
«он жылдық», «он бір жылдық» оқытудың жүйелері 
жасалынды. Осылардың өзі-ақ өмір ағысымен бірге 
білім беру саласы да соған сайма-сай өзгеріске түсетінін 
көрсетеді.

Өз тәуелсіздігін жариялаған жылдардан бастап 
біздің мемлекетіміз білім беру саласынан бір сәт 
көз жазған емес. «Ата Заңымызда» ұстаз мәртебесін 
анықтауда (7-тарау, 50-нші бабында) «Білім беру 
ұйымдарында, сондай-ақ білім беру бағдарламаларын 
іске асыратын басқа да ұйымдарда білім алушылар 
мен тәрбиеленушілерді оқытуға және тәрбиелеуге 

байланысты білім беру қызметімен айналысатын 
адамдар педагог қызметкерлерге жатады» деген 
анықтама берілді. Бұл – біздің жыл санауымызға 
дейінгі қалыптасқан «мұғалім – білім беруші, баланы 
жетектеуші» деген ұлағатты ұғыммен сәйкес келеді.

Ауыл мектебі – қазақ мектебі. Ауылдағы мектеп – 
білім ошағы болумен қатар, сол жердегі көші-қонды 
реттеуге атсалысатын, демографиялық болмысымызды 
қалыптастыратын, тұрмыс-тіршілікті түзейтін, 
жұмыспен қамтамасыз ететін, тіліміздің мөлдір 
тұнығын, салт-дәстүрдің асыл қазынасын сақтайтын 
түп-тамырымыз. Сондықтан онда жұмыс істейтін ұстаз 
ауылдағы ең қадірменді адамға айналуы тиіс. Ендеше, 
қазіргі таңда ауыл мектебіне, оның ішінде, әсіресе, 
шағын жинақталған мектепке ерекше көңіл бөлу қажет.

Ауыл мектебі – қашан да даналар мен даралар 
шыққан білім ордасы, тәрбие мен білімнің сарқылмас 
кәусар бұлағы. Осы себептен де «Ауыл бағдарламасы» 
арқылы кейіндеп қалған ауыл тіршілігін, мәдениетін, 
білім ошақтарын, ауыл шаруашылығын өркендетудің 
жоспары дайындалып, жүзеге асырылды. Бұл игілікті 
іс әлі де жалғастырылып келеді.

Аудан орталығынан шалғай жерде орналасқан шағын 
жинақты мектептер бүгінгі таңда біздің балаларымыз 
үшін өте қажет екендігі талассыз. Себебі ауылдық 
жерлерде тұратын балалар үшін аудан орталығында 
орналасқан мектепке барып, білім мен тәрбие алуы 
мүмкін емес. Оларды көлікпен тасымалдау жағы 
да толық қарастырылмаған. Бұл – алдағы уақыттың 
еншісінде.

Шалғай ауылдағы әлеуметтік тұрмысы нашар 
отбасындағы балаларға тәрбие мен білім берудегі 
дәстүрлі жол – орталықтарында мектеп-интернаттар 

салу дер едік. Бұған үкімет тарапынан оқу орынының 
ғимаратын тұрғызу, мектеп-интернаттың материалдық 
базасын нығайту, оқушыларға білім мен тәрбие беру 
үшін штаттық кестеге сай педагогтармен толықтыру, 
т.с.с. қажеттіліктерге байланысты үлкен қаржы бөлуді 
қажет етеді. Сондықтан ауылдық жерлерде шағын 
жинақталған мектептерді әзірге ұстаған тиімді.

Біз ықылым замандардан бері: «Оқу – білім 
бұлағы, Білім – өмір шырағы»,- деп өсиет етіп 
келе жатқан ұрпақпыз. Білім әлемі – шексіз-шетсіз 
дүние. Ауыл мектебі соның кішігірім бөлшегі 
болғанмен, оның мазмұнында мемлекеттік мүддеге 
бағындырылған көптеген тәлім-тәрбиелік, саяси-ағарту, 
ұйымдастырушылық-басшылық міндеттер тұр.

                                                        (Жалғасы бар).

Айнұр ӨКСІКБАЕВА,
Түркістан қаласындағы

№8 Н.Төреқұлов атындағы 
мектептің қазақ тілі мен 

әдебиеті пәнінің мұғалімі.

                            БІЗДІҢ ДӘСТҮР

Сабақтың мақсаты: білімділік – оқушыларды  
білім сапасын арттыруға, танымдық және шығар-
машылық қабілетін дамытуға, қазақ тілін оқып-
үйренуге дағдыландыру; тәрбиелік – оқушыларды 
туған үйін, туған жерін, Отанын қорғай білуге, өскен 
ауылын, қаласын, ұлтын сыйлап, қадірлеуге, қазақтың 
әдет-ғұрып, салт-дәстүрін құрметтеуге, адамгершілікке 
тәрбиелеу; дамытушылық – оқушылардың есте сақтау 

қабілетін, ой-өрісін, сана-сезімін, логикалық ойлау 
қабілетін дамыту.

Әдісі: түсіндіру, сұрақ-жауап, баяндау, талдау. 
Түрі: аралас сабақ. Көрнекілігі: интерактивті тақта, 
қосымша кітаптар, үнтаспа. Пәнаралық байланыс: 
әдебиет, тарих, география, сурет, ән.

Сабақтың барысы.
Ұйымдастыру кезеңі. Оқушыларды сабаққа 

жұмылдыру.
Сабақтың құрылымдық жоспары:

IV  Шығармашылық
                                             «Жүйрік ойлы, тапқыр кім?» 
                                            /Сөзжұмбақ шешу/.
                                            Суреттің мағынасын ашу 
                                            /шығарма/.
III  Эвристикалық
                                      «Сергіту сәті». Жұмбақ шешу.
                                     «Ойқозғау» стратегиясы.
                                    /Аудармамен жұмыс/.
II   Алгоритмдік
                                Жаңа сабақ түсіндіру.
                               «Ой толғаныс» /Көркем жазу сәті/.
                              «Кластер әдісі».
I     Оқушы 
      деңгейі      Үй тапсырмасын сұрау. 
                       «Ой ашу» стратегиясы. 
                     «Тосын сый» ойыны.

    Деңгейлік тапсырма.
I. Ой ашу (Үй тапсырмасы).
1. Астана туралы не білесіңдер?
2. Сөйлем мүшелері дегеніміз не?
3. Әлемнің және де басқа қандай астаналарын 

 



53

білесіңдер?
4. Бастауыш пен баяндауыш сөйлемнің қандай 

мүшелері?
5. Астана туралы ән, өлең білесіңдер ме?
6. Баяндауыш сөйлемде қай орында тұрады?
II. Жаңа сабақ. «Тосын сый» ойыны.
Дәстүр дегеніміз – халықтың атадан балаға көшіп, 

жалғасып және дамып отыратын тарихи әлеуметтік, 
мәдени-тұрмыстық, кәсіптік, салт-сана, әдет-ғұрып, 
мінез-құлық, тәлім-тәрбие және рухани іс-әрекетінің 
көрінісі болып табылады. Дәстүр – мәдениеттілік 
белгісі. Дәстүр байлығы – мәдениет байлығы. Ол – ел 
өмірімен біте қайнасып кеткен рухани байлық. Мысалы, 
ата-ананы, үлкенді құрметтеу, сәлем беру, кәде сұрау, 
сүйінші, көрімдік, байғазы сұрау, елін-жерін, Отанын 
құрметтеу, т.б. дәстүрге жатады. Бір таңқаларлық жай, 
қазақ халқы салт пен дәстүрге өте бай. Әдет-ғұрып, 
ишара, ырым, тыйым, дағды, ым – бәрі де осы салт-
дәстүр мұхитының салалары мен тармақ, тамшылары 
болып саналады.

Мәтінмен жұмыс. Біздің дәстүр.
Қазақ халқында туған ел және Отан сөздері бір 

ұғымды білдіреді. Туған ел сөзінің орынына Отан сөзін, 
Отан сөзінің орынына туған ел сөзін қойып айтуға 
бола береді.

Қазақ халқында туған елін өзінің туған үйінен де 
артық сүйетін дәстүр бар. Отансүйгіштік – қазақтар 
үшін ең жоғары қасиет саналады. Жас ұрпақты 
Отанын сүюге тәрбиелеген. Туған елге сүйіспеншілік 
туралы көптеген мақалдар, өсиет сөздер бар. Мысалы, 
белгілі жазушы Бауыржан Момышұлының төмендегі 
өсиеті – бұған дәлел. «Отанға сүйіспеншілік – әрбір 
азаматқа керек ұлы қасиет. Өз Отанын, өз халқын 

сүймейтін адамдар елінің қорғаны бола алмайды. 
Отаншылдық өз үйіңнен басталады. Кімде-кім ата-
анасын ардақтаса, бірге туған бауырларымен тату 
болса, өзінің өскен ауыл, қаласын, туған ұлтын сыйлап, 
қадірлесе, сол адам отаншыл болады».

Иә, «Отан отбасынан басталады» деген мақал 
бәрімізге белгілі. Ата-анасын құрметтеген бала ғана 
туған елін өз үйіндей сүйетін болады. Ата-анасын, 
өзінің үйін сыйлайтын баланы елі де құрметтейді. 
Сондықтан туған үйіңді, туған еліңді, Отаныңды 
сүйетініңді іс жүзінде дәлелдеу – үлкен абырой.

1. Біз отаншыл болуымыз керек.
2. Отаншылдық өз үйіңнен басталады.
3. Ол әке-шешесін құрметтейді.
4. Әке-шешесін сыйлаған балада намыс болады.
5. Мен Отаныма көп пайда келтіремін.
Көп нүктенің орнына қажетті сөздерді қойып, 

сөйлемді толықтырыңдар:
1. Олар Отан үшін ... жасаған.
2. Ұлы іс Отанға деген ... туады.
3.  ... – отаның.
4. Өз халқың үшін ... еңбек ет.
5. Сен өмірде ... болуға тырыс.
Керекті сөздер: табанды, аянбай, сүйіспеншілік, 

туған жерің, ерлік.
Қате құрастырылған сөйлемдерді дұрыстап 

жазыңдар.
Үлгі: Отансүйгіштік – әрбір керек азаматқа ұлы 

қасиет. 
(Қате сөйлем).
Отансүйгіштік – әрбір азаматқа керек ұлы қасиет. 
(Дұрыс сөйлем).

Қате Дұрыс 
1. Өз сүймейтін елінің адамдар қорғаны халқын 
бола алмайды.
2. Азаматтың туы намыс алтын.
3. Өз адам ауылын қадірлеген отаншыл болады.
4. Ол сыйлайды адамдарды.

Даналық сөздердің мағынасын түсіндіріп айтыңдар.
1. Шөпсіз болса жер –  жетім,
    Басшысыз болса ел – жетім,
    Елінен кеткен ер – жетім. (Жәнібек шешен)
2. Анадан жақсы ұл туса,
    Елінің туы болады.
    Анадан жаман ұл туса,
    Көшінің соңы болады. (Қазыбек би)
«Кластер» әдісі.

 Әдет-ғұрыптар 

Салт  Дәстүр   Әдет   Ғұрып   

Салт-
дәстүрді 
қолдану 
мен 
дәріптеуді 
ғұрып 
дейміз. 
Мысалы: 
той, қыз 
ұзату, 
Наурыз 
көже, 
шашу, т.б. 

Дәстүр дегеніміз 
– бір ұрпақтан 
келесі ұрпаққа 
ауысып 
отыратын 
тарихи тұрғыдан 
қалыптасқан 
әлеуметтік 
нормалар  мен 
ұстанымдар. 
Мысалы: 
беташар, 
тілашар, құда 
түсу, т.б. 

Әдет – халықпен 
бірге келе жатқан 
ұлттық ғұрпы-
мыздың бір 
түріне жатады. 
Адамдарда әр 
түрлі әдет бо-
лады. Мысалы: 
біреу өсек-өтірік 
айтуды, біреуі 
арыз жазуды 
немесе ұрлық 
қылуды әдет 
қылады. 

Әр ұлттың, халық-
тың діні мен сені-
міне, тұрмыс-тір-
шілігіне, ұлттық 
құрылым ерекше-
лігіне сәйкес ға-
сырлар бойы 
жинақталып, өмір-
дің өзі туғызған 
ғұрыптар. Мыса-
лы: шілдехана, тұ-
саукесер, сүндет 
той, т.б. 

«Ой толғаныс». Көркем жазу сәті (дәптермен 
жұмыс).

Берілген сөздердің мағынасын басқа сөзбен 
түсіндіріңдер: жоғары қасиет, өскен ауылын, туған 
ұлтын, сыйлаған бала, туған ел, отаншыл.

Синонимдік қатарға жатпайтын сөзді табыңдар.
• Сыйлау, құрметтеу, сынау, қадірлеу, ардақтау, 

қастерлеу.
• Тату, дос, бауырмал, қонақжай, жарасқан, 

сыйласқан.
• Отансүйгіш, отаншыл, елжанды, батыл, 

намысшыл.
Төмендегі мақалдардан Отан туралы мақалдарды 

теріп жазыңдар.
Туған жерге туың тік. Өткен күнде белгі жоқ. Әр 

істің өз мезгілі бар. Отансыз адам – тамырсыз ағаш. 
Туған елің – алтын бесігің. Еңбек етсең емерсің. Туған 
жердей жер болмас, туған елдей ел болмас. Отан – 
оттан да ыстық. Соңғы түйенің жүгі ауыр. Көрмес, 
түйені де көрмес. Ел еміренсе, сен тебірен. Ел боламын 
десең, бесігіңді түзе. Бөтен жердің гүлінен туған 
жердің тікені артық.

Берілген сөйлемдерден сөздерге сұрақ қойыңдар. 
Сөйлем мүшелерін шартты белгілермен сызып 
көрсетіңдер.

Үлгі: бастауыш ___, баяндауыш ___, анықтауыш -^-
^—, толықтауыш -----, пысықтауыш – • – • – •

Ой қозғау сәті (Аудармамен жұмыс).
Моя Родина – Казахстан. Это страна, которая 

находится в центре Евразии. Это страна свободных 
людей. Казахстан – удивительно красивая земля. 
Казахстан – это земля, на которой мирно живут 
много представителей разных народов. На просторах 

нашей республики есть несметные богатства – это 
и редкие красивые животные, и растения, и полезные 
ископаемые. В Казахстане есть такие прекрасные 
города, которые по красоте не уступают городам 
Азии и Европы: это и Астана, и Алматы, и Павлодар и 
др. Я очень люблю мой Казахстан.

IV. Жүйрік ойлы, тапқыр кім? (Сөзжұмбақпен 
жұмыс)

Сұрақтары:
1. Жас нәрестенің дүниеге келгендегі тойы.
2. Ұлы тойда берілетін жүлде.
3. Нәрестенің 40 күндігінен кейін жасалатын той.
4. Баланың тәй-тәй басқандағы тойы.
5. Азамат болып, мұсылман болғандағы той.
6. Мектеп есігін ашқандағы той.
Суреттің мағынасын ашу (Салт-дәстүрлерге бай-

ланысты берілген суреттерге қарап, шағын шығарма 
жазу).

Қорытындылау. 

  

                                                 

ш і л д е х а н а 

б ә й г е 

б е с і к 

т ұ с а у к е с е р 
с ү н д е т 

т і л а ш а р 

Ұлжан МЫРЗАГЕЛДИЕВА,
Жетісай қаласындағы 

№6 Б.Момышұлы атындағы 
мектеп-гимназияның мұғалімі.

Оңтүстік Қазақстан облысы,
Мақтарал ауданы.

ӘБДІЖӘМІЛ НҰРПЕЙІСОВ.      
«ҚАН МЕН ТЕР»

Мен өз тәжірибемде оқушыларға деңгейлік 
тапсырмалар беру арқылы алған білім деңгейлерін 
бағалап, әр деңгейге қойылатын талаптарды төмендегі 
сызба арқылы жүзеге асырып отырамын. Жоғары 
көрсеткіш – білім деңгейін шығармашылық деңгейге 
жеткізу деген сөз.

Енді осы модульге түсінік берейін:
I. Оқушылық деңгейде: бала мұғалім көмегімен 

амал-әрекет жасайды. Алдындағы мақсатты шешуге 
ұмтылады, бұрынғы білімдерін пайдаланады.

II. Алгоритмдік деңгейде: мақсатпен шешілуге 
тиісті жағдай анық, оқушы бұрынғы жинақталған 
білімін пайдалана отырып, мақсатқа жету үшін өз 
бетімен жұмыс істейді.

III. эвристикалық деңгейде: мақсат анық, жағдай 
түсініксіз, оны оқушының өзі толықтырады, табады, 
шешеді. Бұнда да бұрынғы білім көмекке келеді. 
Оқушы жаңа хабар, білімді өз ізденісімен ала алады. 
Бұл деңгей – өнімді деңгей.

IV. Шығармашылық деңгей: мақсат жалпылама, 
анық емес. Оқушы оны анықтайды, жаңа нәрсені 
табады, өз бетінше жаңа дүние әкеледі.

Шығармашылық деңгейге жету жолдары оңай емес. 
Қазіргі технологияда «миға шабуыл»,  дебат, модель, 
жоба жасату, қорғату, оқу, жазу арқылы оқушылардың 
сыни көзқарасын қалыптастыру жиі пайдаланылып 
келеді. 

Ә.Нұрпейісовтің «Қан мен тер» трилогиялық 
романын жоғарыдағы шығармашылық деңгейге қалай 
жеткізудегі іс-тәжірибемді баяндайын.

Деңгейлеп оқыту технологиясы
                                                
                                                      Қорытынды
                                                      «Ой түю» стратегиясы.
 V                                                  Сұрақ-жауап әдісі. 
                 
                 Шығармашылық    Портрет жасау.                                  
IV                                             «Саралау» стратегиясы.
                                                  Суретке мәтін құрау.
III                                                             
               Эвристикалық     Шығарма мазмұнын 
                                             түсіндіру.  «Баяндау» әдісі. 

 II      Алгоритмдік   
                                     Жаңа сабақты түсіндіру.
                                     «Кластер» әдісі. 
                                     «Бізді кімдер таниды?» ойыны. 
  I         Оқушы
             деңгейі        Үй тапсырмасын сұрау.
                                  Жазушының өмірі, 
                                  шығармашылығына шолу. 
                                  «Сократ» шеңбері.

Деңгейлік тапсырма

 



60

Сабақтың мақсаты: білімділік – шығарманың 
мазмұнын меңгерту, кейіпкерлерге талдау жасату, 
деңгейлік тапсырмалар беру арқылы романның өз 
деңгейінде мазмұнын ашу; дамытушылық – оқиға 
желісі бойынша оқушылардың өз бетінше баяндау 
қабілетін дамыту, кейіпкерлердің іс-әрекетіне орай 
оларға баға бере білу қабілетін дамыту, ақыл-ойын, ой-
өрісін, логикалық ойлау қабілетін, есте сақтау қабілетін, 
сабаққа деген қызығушылығын дамыту. Көрнекілігі: 
Ә.Нұрпейісов суреті, буклет, «Сократ шеңбері», 
«Кластер әдісі», «Ой түю» стратегиясы, плакаттар, 
кеспе қағаздары, қосымша окулықтар, әдеби кітаптар, 
кодоскоп, Қазақстан физикалық картасы.

 Пәнаралық байланыс: тарих, география. Сабақ-
ты өту әдісі: эвристикалық сұрақ-жауап, іздендіру, 
талдау, «Кластер» әдісі, «Саралау» стратегиясы, «Ой 
түю» стратегиясы. Түрі: зерттеу сабақ.

Сабақтың барысы: І. Ұйымдастыру кезеңі.
Оқушыларды сабаққа жұмылдыру. Түгелдеу. Өткен 

сабақтарын естеріне түсіре отырып, үй тапсырмасын 
сұрау.

Ә.Нұрпейісовтың өмірбаяны.
Бұл әдісте жазушының өмірбаянын, шығармашы-

лығын, наградаларын білеміз.
I. «Сократ» шеңбері.
1. Ә.Нұрпейісов қай өңірде дүниеге келген? 
2. Жазушы қандай жоғары оқу орындарын бітірген 

және қай жылдары? 
3. Жазушының алғашқы шығармасы қандай атпен 

жарық көрген? 
4. Жазушы кімдердің шығармаларын аударды? 
5. Әдебиетке қай жылдардан бастап араласты? 
6. Жазушының еңбегіне берілген наградалар.

Жаңа сабақты түсіндіру. Баяндау әдісі.
Жаңа сабақтың тақырыбы: «Қан мен тер».
«Қан мен терде» Қазан төңкерісі қарсаңындағы қазақ 

ауылының жан түршігерлік трагедиялық жағдайы, бүкіл 
халық болмысы, ұлттық табиғаты мен күллі адамзатқа 
тән арман-мұраты қайталанбас қадау-қадау образ – 
характерлер арқылы айқын бейнеленген.

Ә.Нұрпейісов тұтас бір кезеңдегі халықтың 
әлеуметтік-тұрмыстық, қоғамдық-психологиялық 
шежіресін кемел шеберлікпен жасап, мәңгілік маңызды 
мәселелерді мейлінше өткір, мейлінше кең толғаған. Ар-
ұждан, махаббат, таптық күрес, жауыздық пен ізгілік, 
қанағат пен қараулық, сорлылық пен содырлылық, 
әсемдік пен сиықсыздық, адалдық пен арамдық, кісілік 
пен кішілік тәрізді толып жатқан мәңгілік категориялар 
алуан образдар арқылы белгі береді, трилогияның 
табиғи тынысына, ажыратқысыз арқауына айналады.

III. «Кластер» әдісі. Бұл әдісте трилогияның қандай 
кітаптардан тұратынын және қай жылдары жазылға-
нын білеміз.

 

Ә.Нұрпейісов 
1924 жылы 

туған 

IV. «Бізді кімдер таниды?» ойыны. Бұл жерде 
15 мемлекеттің туы көрсетілген. Осы арқылы біз 
шығарманың қандай тілдерге аударылғанын білеміз.

орыс, латыш, литва,
эстон, өзбек, тәжік,
якут, француз, испан,                Аударылған тілдер
араб, неміс, чех, 
румын, ағылшын, түрік

V. Портрет жасау.
1. Бет пішіні –                6. Құлағы –
2. Мұрыны –                   7. Шашы –
3. Көзі –                          8. Маңдайы –
4. Қасы –                        9. Кірпігі –
5. Еріні –                        10. Киімі –

VI. «Саралау» стратегиясы. Пікірлесу сағаты. 
Мақсаты: кейіпкердің шығармадағы орынын анықтай 
отырып, өзінің пікірін айтуға дағдыландыру. Кейіпкерге 
саралап мінездеме беру.

 
«ҚАН МЕН ТЕР» 

трилогиясы 

Бірінші кітап 
ЫМЫРТ                         
(1961 ж.) 

Екінші кітап 
СЕРГЕЛДЕҢ 

(1964 ж.) 

Үшінші кітап 
КҮЙРЕУ                        
(1970 ж.) 

Кейіпкер Қасиеті Өз ойыңды дәлелде
Еламан жағымды Отбасының қамымен жүрген қарапайым 

балықшы.
Тәңірберген жағымсыз Ол ауыл адамдарын бір-біріне қарсы қояды.
Мөңке жағымды Ауыл адамдарын біріктіріп, игілікті тірлікке 

бастайтын адам.
Дос жағымсыз Тәңірбергеннің айдап салғанына еріп, 

ауларын тартып алды.
Рза жағымды Қарапайым балықшы
Темірке жағымсыз Теңізді өз меншігіне дербес қаратып алған 

бай татар.
Иван Курнос жағымсыз Қатыгез, адамдардың арасына іріткі салушы.

VII. Суретке мәтін құрау. 
1. Роман неге «Қан мен тер» деп аталған?
2. Тәңірберген мен Достың арасындағы қарым-

қатынас туралы не білесің?
3. Тәңірберген шынымен балықшылардың қам-

қоршысы ма?
4. Еламанның мінезіне сипаттама бер.
5. Оқиға қай кезде болған?
6. Балықшылар тағдырынан қандай әділетсіздік 

көрінеді?
VIII. Сабақты қорыта келе, «Ой түю» стратегия-

сындағы INSERT картасын толтырамыз. Әр оқушы осы 
тақырып бойынша нені біледі, нені білді, нені білгісі 
келгенін жазады.

Нені білем? Нені білдім? Нені білгім келеді?
- Арал теңізінен 

балық 
ауланатынын;
- Жазушының 
өмірбаянын.

- Балықшылар өмірін;
- «Қан мен тер» 

романының шығу 
тарихын.

- Тағы қандай 
шығармалары барын;

- Еламанның тағдырын, 
іс-әрекетін.

Сабақты қорытындылай келе, атам заманнан бері 
қарай әлеуметтік теңсіздікпен ұдайы арпалысып, 
жанкешті жағаласып келе жатқан елдің қым-қуыт 

құйын оқиғаларға шарасыз араласып, тағдырдың тар 
қиясында әлеуметтік езгімен коса жан азабын шегуі, 
соған орай құлқыны мен құштарлығы, қуаты мен 
нойыстығы әрқилы топтардың әркелкі әрекет-қимыл 
жасауы – трилогиядағы сом бітімді образдарға тұтас бір 
кезеңдегі халықтың әлеуметтік-тұрмыстық, қоғамдық-
психологиялық шежіресін шебер жасаған.

Оқушыларды бағалау.
Үй тапсырмасы: шығарманы оқып, түсінік айту.

Баян МҰСАҚЫЗЫ,
Ақмола облысының

Бұланды ауданындағы
№3 орта мектептің мұғалімі.

ҚАЗАҚСТАННЫҢ ӘСЕМ 
ҚАЛАЛАРЫ

Грамматикалық тақырып: Дара, күрделі етістік. Салт, 
сабақты етістік. Модульдің құрылымы.

Бөлімі Сабақ 
саны

Модуль мазмұны Уақыт

Кіріспе. 1-сабақ. 1. Модульге кіру.
2. Грамматикалық тақырыпты 
түсіндіру.
3. Сөздік жұмысы.
4. Лексикалық тақырыпты 
түсіндіру.
5. Бекіту.

5 мин.
12 мин.

8 мин.
12 мин.

8 мин.
Сұхбаттасу. 2-сабақ. «Қазақстанның әсем қалалары». 

(«Қарлы кесек» ойыны).
45 мин.

3-сабақ. 1. Фонетикалық талдау.
2. «Ұлы адамдарға арналған 
ескерткіштер» тақырыбы 
бойынша сұхбат құру.

10 мин.
35 мин.

4-сабақ. 1. Терме диктант.
«Семей» мәтіні бойынша 
жұмыс.

10 мин.
35 мин.

5-сабақ. Бекіту. «Брейн-ринг» ойыны. 45 мин.
Қорытынды 6-сабақ. 1. Тест.

2. Айналым сынақ.
10 мин.

Модульдің мақсаттары: оқушыларды Қазақстан 
қалаларының тарихымен, байлығымен таныстыру, 
деңгейлік тапсырмалар, әр түрлі ойындар арқылы 
оқушылардың ойлау қабілеттерін арттыру; олардың 
ауызекі сөйлеу дағдыларын жетілдіру; етістік туралы 
теориялық білімдерін тереңдете түсінік беру; өз 
Отанына деген сүйіспеншілігін арттыру.

Нені үйрену қажет: қазақ тіліне тән ерекше 
дыбыстарды, жаңа сөздерді, сөз тіркестерін дұрыс 
айтуға, сауатты жазуға үйрену. Сабақтардан алған 
білімдерін дұрыс пайдалану; салт, сабақты етістіктерді 
ажырата білу; Қазақстанның ірі қалаларының тарихын 
білу; тақырып бойынша  сұхбат жүргізу; жаңа сөздерді 
қолдану.

Модульдің 6-шы сабағы: Қорытынды бөлім (айналым 
сынақ).

Көрнекілік   құралдар: Қазақстан   қалаларының    
көркем    суреттері   мен кітаптар; маршрут парақтары 
мен білімдерін есепке алу парағы; үстелдердің 
үлестірме тапсырмалары; Қазақстанның экономикалық 
аудандары мен кен байлығын игеретін қалалардың 
схемасы; ҚР-ң картасы.

Сабақтың мақсаты: оқушыларға лексикалық 
тақырып бойынша алған білімдерін, оқығанын, 
естігенін жинақтап, әңгімелеп беруге жағдай жасау, 
оқушының сөйлеу тілін дамыту, сөздік қорын байыту.

Грамматикалық тақырыбы бойынша алған білімдерін 
сөйлеуде, жазуда дұрыс қолдануларын тексеру. 
Дара, күрделі етістіктерді айыра білу, салт, сабақты 

етістіктердің қызметін ажырата алу.
Оқушыларды Отанына, туған жеріне деген сүйіс-

пеншілік пен мақтаныш сезімдеріне тәрбиелеу және 
құрметтей білуге баулу. Оларды елінің тарихын біліп, 
болашағына еңбек етулеріне шақыру.

Сабақтың барысы.
- Біз   бүгінгі   сабақта   “айналым   сынақ”   арқылы   

“Қазақстанның   әсем қалалары”  тақырыбы  бойынша 
мемлекеттік тілді білуге тырысып жүрген түлектермен 
білімдерімізді көрсетеміз.

І.Ұйымдастыру кезеңі:
а) амандасу, оқушыларды түгелдеу;
ә) алған нөмірлері арқылы үстелдерге отырғызу;
б) маршрут парақтарын қолдарына тапсыру;
в) ойынның шартын оқушылардың естеріне салу;
г) эксперт-оқушыны тағайындау.
II. Айналым сынақты өткізу.
Маршрут парағы бойынша оқушылар бір үстелден 

екінші үстелге ауысып отырып, тақырыпқа енген 
сұрақтарға жауап береді де бағаланады. Әр үстелдегі 
жатқан жауап үлгісі бойынша жүргізуші оқушылардың 
жауаптарын тексереді де, олардың маршрут-
парақтарына баға қояды. Эксперт-оқушы маршрут-
парақтарды жинап алып, бағаларын өзінің парағына 
қойып, мұғалімге тапсырады. Мұғалім қорытынды 
бағаны шығарып, журналға қояды.

Оқушылардың білімдерін есепке алу парағы.

Оқушылардың 
аты-жөні

Жауаптарды 
бағалау

Қосымша 
жауапқа 

баға

Сынақ
қорытындысы-

ның бағасы
1 2 3 1 2 3

1-топ
1.
2.
3.
4.

2-топ
1.
2.
3.
4.

3-топ
1.
2.
3.
4.

Сұрау: 
А үстелінің тапсырмасы бойынша – А1, С2, В2. 
В үстелінің тапсырмасы бойынша – В1, СЗ, А2. 
С үстелінің тапсырмасы бойынша – С1, АЗ, В4.

А — 1 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А Жүргізуші
2 С 1
3 В 3

А – 2 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы

1 А 1 
2 В 2
3 С Жүргізуші 

А – 3 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

А – 4 бағыттау парағы
Ауысу Үстелі Қызметі Бағасы Сарапшының колы

жауабы толықтыруы

1 А 1
2 С 2
3 В Жүргізуші

В — 1 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

В — 2   багыттау парағы
Ауысу Үстелі Қызметі Бағасы Сарапшының колы

жауабы толықтыруы
1 А 1
2 С 2
3 В Жүргізуші

В — 3 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

В — 4 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

С — 1 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

С — 2 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

С – 3 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

С — 4 бағыттау парағы
Ауысу Үстелі Қызметі Бағасы Сарапшының қолы

жауабы толықтыруы
1 А 1
2 С 2
3 В Жүргізуші

№1 сызба.
Кызылжар Орал  Қарағанды  Өскемен Шымкент
№2 сызба. Кен байлығын игеретін қалалар:
Қарағанды      Жезқазған        Теміртау      Қостанай
мырыш
көмір бассейні мыс (20 түрі)  темір, асбест
қорғасын
Ақтөбе       Семей         Ақтау,    Атырау
хромит  түсті металл               мұнай
фосфорит       ас тұзы                  газ
түсті металл
№3 сызба. Әсем жерлері:
Көкшетау       Павлодар     Алматы   Қарағанды

«Шортанды - Бурабай» Баянауыл Медеу Қарқаралы
(Швейцария)
жабайы аңдар (1951ж.),   Шайтанкөл
мен құстар,
атақты ұлдары, қорық, «Азия дауысы»,     табиғат.
А үстеліне тапсырма:
1. Астана туралы әңгімеле.
2. Қазақстанның әсем жерлері туралы әңгімеле.
3. «Семей»  мәтінін аудар.
Семей – Қазақстанның ірі, мәдениетті қалаларының 

бірі. Семейдің өзіне тән ұзақ даму тарихы бар. Ол патша 
үкіметінің ресми құжаттарында “Тас мешіт” деген атпен 
16 ғасырдың басынан белгілі. I Петр тапсырмасымен 
бұл жерге арнайы келген әскербасшыларының 
хабарларында бұл қоныс «Гудские каменные палаты», 
«Семь палат» деп аталған. Өйткені қалада ерекше көзге 
түсетін жеті сарай болған.

1718 жылы Семей қамалын жаңадан тұрғызуға 
жіберілген Чередов пен Бухгольц Жеті шатыр 
сарайларының биіктігі мен әшекейлеріне таңғалады. 

Бұл екеуінің айтуынша, Жеті шатырдың құрылыстары 
Бұхар мазарларының стилімен салынған. Онда ғажайып 
суреттер, кітаптар, қолжазбалар    болған.     Сарайдағы    
жазулардың    бір    тобын    1718    жылы Бухгольц I Петрге 
сыйға тартқан. I Петр ол жазулардың мазмұнын айыру 
үшін  Париж Академиясына жібереді.   Бұл  жазулар  
қазір  сонда  сақталуда. Жеті шатыр сарайларының ең 
бағалы қазыналарының бірі –  суреттер.  Әр сарайдың 
ішкі қабырғалары ғажайып суреттермен көркемделген. 

4. Жалпы тапсырма: Жаттау.
«Үш байлығың – елді, жерді, тіліңді құрметте! 
Еліңді жамандасаң  – кемусіз қаласың, 
Жеріңді қорғамасаң – кебінсіз қаласың, 
Тіліңді қорғамасаң – қадірсіз боласың».
В үстеліне тапсырма: 
1. Көкшетау қаласы туралы әңгімеле.
2. Қазақстанның кен байлығын игеретін қалалары 

туралы әңгімеле. 
3. Қай жылдары, қай қалалар Қазақстанның астанасы 

болды? 
4. Жалпы тапсырма: орыс түрколог-ғалымы 

В.В.Радлов айтқан сөзінің ішіндегі етістіктің құрамына 
қарай түрін анықта. “Қазақтар шешен келеді, олар 
мақалдап сөйлейді, жәй сөзінің өзі өлең боп құйылып 
жатады”.

С үстеліне тапсырма:
1. Алматы қаласы туралы әңгімеле.
2. Қазақстанның экономикалық аудандары туралы 

мәлімет бер.
3. Қазақстанның қасиетті қаласы Түркістан туралы 

не білесің?
4. Жалпы тапсырма: сөйлемдердің   ішіндегі 

етістіктердің құрамына қарай және объектіге қарай 

түрін анықтаңдар.
а) Ағаштың жемісін жеймін десең, түбіне балта 

шаппа.
ә) Табиғатты сүйем, сұлулыққа бас ием.
б) Өзін ғана ойлап, бар нәрседен өзінің бас пайдасын 

іздейтін адам бақытты бола алмайды.
Жауап үлгісі – А үстелі. 
1. Астананың ежелгі аты – Ақмола (1832-1961). Ол 

Есіл өзенінің бойында орналасқан. Астана, Солтүстік 
Қазақстан, Павлодар, Қарағанды облыстарымен 
көрші орналасқан. Мұнда сексен ұлттың өкілдері 
тұрады. Бұл жер – Сәкен Сейфуллин мен Мағжан 
Жұмабаевтың туған мекені. Астанада тоқыма, жеңіл 
және баспа өнеркәсібі өте жақсы дамыған. Қалада 25 
қабатты “Интерконтиненталь” қонақ үйі, екі стадион, 
Конгрессхолл, мәдениет және демалыс паркі, әдемі 
ғимараттар бар. Еуразия университеті, медициналық 
академия, аграрлық академия сияқты жоғары оқу 
орындарында, көптеген колледж бен мектептерде 
білім береді. Астана – Қазақстанның саяси өмірінің 
орталығы. Мұнда Президент, Парламент және Үкімет 
жұмыс істейді.

Астананың салтанатты ашылу рәсімі 1998 жылдың 
10 маусымында болды.

2. Қазақстанның көрнекті, әдемі жерлері өте көп.
Көкшетау – қазақтың Швейцариясы атанған өлке. 

Мұнда Шортанды – Бурабай курорты бар. Көкшетау – 
С.Сейфуллин, Біржан сал, Ақан сері, Шоқан Уәлиханов 
сияқты қазақтың   атақты ұлдары туып-өскен жер.

Баянауыл – ұлан-ғайыр Сарыарқаның бір ғана 
кішкентай бөлігі. Ол – Ертістің сол жақ жағалауында 
орналасқан. Павлодар облысының ең ірі ауданы. 
Мұнда жабайы аңдар мен құстардың алуан түрлерін 

кездестіруге болады. Баянауыл аймағы қорық болып 
жарияланды.

Алматының іргесінде дүние жүзіне белгілі биік 
таудағы мұз айдыны Медеу орналасқан. Жыл сайын 
мұнда тамыз айында әлемге әйгілі «Азия дауысы» ән 
сайысы өткізіледі.

Қарқаралы Қарағанды облысына қарайды. Ол – 
аудан орталығы. Мұнда екі таудың арасында табиғаттың 
ғажайып көрінісі Шайтанкөл деген көл бар. Оның суы 
салқын, мөп-мөлдір, түбі көрініп жатады.

3. Семипалатинск – один из крупных, культурных 
городов и областных центров Казахстана.

У Семипалатинска есть своя особая и длинная 
история развития. Ее древнее название — Доржинкит. 
Он известен по официальным документам царской 
власти с начала 16 века под названием “Каменная 
мечеть”. В сообщении военачальников, специально 
прибывших в эти земли по заданию Петра I эта стоянка 
была названа «Гудские каменные палаты», “Семь 
палат”. Потому что в городе было 7 дворцов, особо 
бросавшиеся в глаза. В 1718 году посланные возводить 
новую Семипалатинскую крепость Чередов и Бухольц 
были поражены мозаикой и высотой этих дворцов.

По рассказам этих двоих, эти 7 крыш были построены 
по стилю Бухарского мазара. Там были редкостные 
рисунки, книги, рукописи. Одну часть содержания этих 
рукописей Петр I отправляет их в Парижскую Академию. 
Эти рукописи до сих пор хранятся там. Одно из самых 
ценных богатств семи дворцов – рисунки. Внутренние 
стены каждого дворца изящно разукрашены.

4. Құрметте, жамандасаң, қорғамасаң – сабақты 
дара етістіктер.

Жауап үлгісі – В үстелі.

1. Көкшетау қаласы Қазақстанның өте тамаша, 
табиғаты сұлу жерінде орналасқан. Айнала – көлдер, 
биік, жасыл ағаштар. Көкшетау қаласы жылдан-жылға 
көркейіп өзгеруде.

Мұнда көп қабатты үйлер салынған. Қаланың 
көшелері үлкен, кең, таза. Көшелер бойында ағаштар, 
әдемі гүлдер өседі.

Ең әдемі жер – алаң. Онда мереке күндерінде түрлі 
шаралар өткізіледі, концерт қойылады. Алаңда айнала 
көп түрлі гүлдер өседі. Жақын арада көпқабатты Қонақ 
үйі бар.

Қалада көптеген оқу орындары бар. Онда жастар 
оқып, түрлі мамандықтар игеріп жатыр.

Көкшетауда Шоқан Уәлиханов, Ақан сері, Біржан 
сал, В.Куйбышевтың ескерткіштері орналасқан.

Көкшетауда көптеген ақын-жазушылар тұрады. Олар 
– қаланың мақтанышы: Естай Мырзахметов, Жанайдар 
Мусин, Төлеген Қажыбаев және басқалар.

Көкшетау – Ақмола облысының орталығы.
2. Қазақстан жері пайдалы кендерге 

бай, мұнда жер шарында кездесетін 
кен байлықтарының бәрі бар. Мысалы 
Қарағандыда тас көмір қорының 
маңызы зор. Сонымен қатар қорғасын-мырыш кен 
орындары ашылған.

Ақтөбенің батыс бөлігінде мұнай-газ кендері 
тараған, орталық бөлігінде хромит, фосфорит, түсті 
металдар қалыптасқан.

Жезқазғанда мыстың 20 түрі бар. Теміртау, Қостанай 
облыстарының жер қойнауы пайдалы қазыналарға бай: 
магниттік және солиттік темір рудалары, боксит, қоңыр 
көмір, асбест кездеседі.

Атырау мен Ақтау облыстарының жер қойнауынан 
мұнай мен газдың кен орындары ашылған.

3.Кеңес үкіметі кезінде Қазақстанның бірінші 
астанасы 1920 жылдан 1925 жылға дейін Орынбор қаласы 
болды. Содан кейін астана Қызылордаға көшті. Алматы 
– Қазақстанның үшінші астанасы,  1929  жылдан 1997 
жылға дейін болды. Біздің бірінші Президентіміздің 
Жарлығымен 1997 жылы 20 қазанда Ақмола қаласы 
Қазақстанның астанасы деп жарияланды.

4. Келеді – дара етістік; боп құйылып жатады – 
күрделі етістік

Жауап үлгісі – С үстелі. 
1. Алматы – Қазақстанның оңтүстік астанасы,  

әлемдегі  ең әсем  қалалардың бірі. Ол Алатаудың 
етегінде орналасқан.

Алматы – саяси-экономикалық және мәдени орталық. 
Халқы бір жарым миллионнан асады. Алматының 
іргетасы Кіші Алматы өзенінің бойында 1854 жылы 
қаланған, оның бұрынғы аты – Верный. 1929 жылдан 
Алматы Қазақстанның астанасы болды. Алматының 
іргесінде дүние жүзіне белгілі Медеу мұз айдыны бар. 
Қаланың сөз жетпес көне тарихы бар.

2. Қазақстан — көп диаспоралы, егеменді 
мемлекет. Қазақстан 5 экономикалық ауданға бөлінеді. 
Олар: Солтүстік, Орталық, Оңтүстік, Батыс, Шығыс 
Қазақстан.

Солтүстік Қазақстанның орталығы – Қызылжар 
(Петропавл) қаласы. Астығы мол өлке, оның 
жартысынан көбі осында өндіріледі. Қостанай, Ақмола, 
Павлодар облыстарында темір, асбест, Екібастұзда 
жылу энергиясын өндіретін кен орындары бар. Сұлу 
жерлері де аз емес.

Оңтүстік Қазақстанның орталығы – Шымкент 
қаласы. Бұл аймаққа Қызылорда, Тараз, Алматы 
облыстары жатады. Бұл өлке мақтаға, көкөніске, жеміс-
жидекке бай. Таулы жерлерінің табиғаты аса сұлу.

Батыс Қазақстанның орталығы – Орал қаласы. 
Батыс Қазақстан Еуропа мен Азияның түйіскен жерінде 
орналасқан. Каспий теңізі, Жайық өзені, Маңғыстау 
шығанағы – осы аймақта. Кен байлықтары өте мол, 
әсіресе, мұнай өндіріс орындары дүние жүзіне танымал.

Шығыс Казақстанның орталығы – Өскемен 
қаласы. Ол Семей және Қазақстанның шығысын 
қамтиды. Мұнда Зайсан, Марқакөл сияқты әсем көлдер 
мен бұлақтар мол. Түсті металл және су қуатынан 
электр өндірумен әйгілі.

Орталық Казақстанның орталығы – Қарағанды 
қаласы. Бұл, негізінен, Сарыарқа деп аталатын аймақ. 
Ол – Қарағанды, Жезқазған және Ақмола, Павлодар 
облыстарының біраз бөлігін қамтиды. Сарыарқа – 
Қазақстанның түсті металдарының үлкен қоймасы. 
Мұнда алтын, мыс, қорғасын, вольфрам, молибден, 
марганец көп. Көмір мен мұнайдың қоры бар.

3. Түркістан. Әр халықтың қадір тұтатын жері, 
бас иер мекені болады. Біздің қазақ халқының сондай 
қасиетті жері – Түркістан қаласы. Түркістан тек қазақ 
халқының емес, бүкіл түркі халықтарының рухани 
орталығы. Түркістан қазақ хандығының мемлекет бо-
лып қалыптасуына тікелей ықпал етті, ол халқымыз-
дың рухани және саяси орталығы болды.

Ол Қаратау мен Сырдария өзенінің ортасында, Ұлы 
Жібек жолының бойында орналасқан. Сол кезде қала 
“Шабғар” деп аталатын. Мұсылман діні келгеннен 
бастап қала “Ясы” деп аталған. Әлемге белгілі философ, 
ақын, жазушы Қожа Ахмет Иассауи атымен аталған. 

Моңғол жаугершілігінен кейін қала Түркістан (Түріктер 
мекені) атанды.

Қаланың  1500 жылдық  тарихы  бар.  Бүгінгі  
Түркістан –  үлкен,  әсем қала.  Мұнда Халықаралық 
қазақ-түрік университеті бар. Қаланың келешегі зор.

4. а) Жеймін жесең – күрделі, сабақты етістік;
         шаппа – дара, сабақты етістік.
ә) Сүйем – дара, сабақты етістік;
     бас ием – күрделі, салт етістік. 
б) ойлап – дара, салт етістік;
     іздейтін – дара, сабақты етістік;
     бола алмайды – күрделі, салт етістік.
III. Блиц-турнирдің сұрақтары:
1. Қазақстан қандай мемлекет?
2. Біздің мемлекетіміз қалай аталады?
3. Егеменді елдің қандай белгісі болады?
4. ҚР-ң Рәміздері қашан қабылданды?
5. Төл теңгеміз айналымға қашан шықты?
6. Қазақстанда неше облыс орталығы бар?
7. Біздің облысымыз қалай аталады?
8. Ауданымыз қалай аталады?
9. Қазақстанның әсем жерлерін ата.
10. Қазақстанның қай жерінде ядролық полигон 

болды?
11. Қазақстанның қай аймағында мұнай мен газ 

өндіріледі?
12. Қай теңіз құрып барады?
13. Невада-Семей қозғалысын кім басқарды?
14. Еліміздің кен байлықтарын атап беріңдер.
15. Елбасшымыз кім?
Үстелдерді отырғызу тәртібі: 
№1 ойын.

№2 ойында ауысу тәртібі:

№3 ойында ауысу тәртібі:

М.Жанпейісованың модульдік технологиясын 
қолданғандағы оқушылардың екі жылғы білім 
сапасының мониторингісі. 10 «А» сыныбы.

 
А1   А2                                                                                                                                                                                                                                                                                                                                                                              
     А                                 
А3   А4  

В1   В2                                                                                                                                                                                                                                                                                                                                                                              
     В                                 
В3   В4  

С1   С2                                                                                                                                                                                                                                                                                                                                                                              
     С                                 
С3   С4  

 
В1   В2                                                                                                                                                                                                                                                                                                                                                                              
     А                                 
С3   С4  

А3   А4                                                                                                                                                                                                                                                                                                                                                                              
     В                                 
С1   С2  

А1   А2                                                                                                                                                                                                                                                                                                                                                                              
     С                                 
В3   В4  

 
В2   В4                                                                                                                                                                                                                                                                                                                                                                              
     А                                 
С3   С4  

А1   А2                                                                                                                                                                                                                                                                                                                                                                              
     В                                 
С1   С2  

А3   А4                                                                                                                                                                                                                                                                                                                                                                              
     С                                 
В1   В3  

М.Жанпейісованың модульдік технологиясын 
қолданғандағы оқушылардың екі жылғы білім 
сапасының мониторингісі. 11 «А» сыныбы.

Жұмыс барысында барлық оқушылар 5 сабақта 
алған білімдерін көрсетіп, ауызекі тілде жауап беріп, 
өз білімдерін толықтырып, бір-бірінің жауаптарын 
бағалап, ол пікірлерін жазбаша мұғалімге беру еді. Әр 
үстелге жиналған 4 оқушы білгендері бойынша бірден 
жауап берулері, грамматикалық тапсырмаларды бірден 
қайталай отырып орындаулары өте тиімді. Мұндай 
қорытынды сабақтардың ойын түрінде өтуі оқушылар-
ды жалықтырмайды, сабаққа қызығушылықтары 
артады. Сабаққа қатыспаған, не сол сабақтарды оқымай 
келген оқушыларға, сыныптастарының жауаптарынан 
ұғып алуға қолайлы және үстелде жауап үлгілері жатуы 
өте ыңғайлы.

М.Жанпейісованың интерактивті оқыту 
технологиясын мұғалімдер өз іс-тәжірибелерінде 

қолданып, оқушылардың білім сапасын арттыруы көңіл 
қуантады.

Бүгінгі күннің өзекті мәселесі нәтижеге 
бағытталған білім беру ісінде оқушылардың ауызекі 
тілін, сауаттылығын арттыру, дамыту үшін осы 
М.Жанпейісованың интерактивті оқыту технологиясын 
қолданған дұрыс деп есептейміз.

Алма ҚАЛИБЕКҚЫЗЫ,
Жамбыл облысының
Байзақ ауданындағы

«Қазақстанның 40 жылдығы»
орта мектебінің мұғалімі,

жаратылыстану пәндері
бірлестігінің жетекшісі.

ҰСТАЗ  МІНДЕТІ МЕН 
ЖАУАПКЕРШІЛІГІ
(Жас мамандарға арналған)

Ғылым мен техникасы қарыштап дамыған, 
ақпараттық технологиялар өрісі кеңейе бастаған 
үшінші мыңжылдыққа аяқ бастық. Осының бәрі 
білімді игеруден бастау алғанын ешкім жоққа шығара 
алмас. «Білекті бірді, білімді мыңды жығатынын» 
өмір дәлелдеді. ХХІ ғасыр – білімділер мен біліктілер, 
бәсекеге қабілеттілер  ғасыры. Бүгінде адамзат баласы 
жасампаздық қабілетін тек сапалы білім арқасында ғана 
жетілдіре түсетінін ұғынды. Қатарымызда бәсекеге  
қабілеттілер көбірек болса, мемлекетіміздің де мықты 

болатынына шүбә жоқ.
Елбасымыз Н.Назарбаевтың сөзімен айтсақ: «Біз 

бүкіл еліміз бойынша әлемдік стандарттар деңгейінде 
сапалы білім беру қызметін   көрсетуге қол жеткізуіміз 
керек». Демек, қай заманда да білім өзекті.

Оқушыға білім нәрін себуші – мұғалім. «Халық 
мектептері үшін ең керектісі – оқытушы. Тамаша 
педагогикалық құралдар да, ең жақсы үкімет 
бұйрықтары да, әбден мұқият жүргізілген инспектор 
бақылауы да жақсы оқытушыға тең келе алмайды.
Сондықтан да мен жақсы оқытушыны дүниедегі заттың 
бәрінен де қымбат көремін»,- деп Ы.Алтынсарин өзінің 
еңбектерінде жазған.  Ы.Алтынсарин нағыз ұстаздың 
үлгісі, эталоны ретінде  қай заманда да жасай бермек.
Сөзіміз дәлелді болуы үшін қазіргі дәуір мұғалімі өнеге 
тұтарлық ұстаздыққа тән қасиеті:

- Мұғалімдікті, балаларды құлай сүюі; 
- Ізденімпаздығы, өз бетінше білімін жетілдіруі;
- Объект және субъект арасындағы ізгілікті қарым 

қатынасты сақтауы;
- Шығармашылық қабілеті;
- Бауырлас орыс халқының тілін үйренуі;
- Әдіскерлік шеберлігі;
- Тәрбиелей отырып оқыту ұстанымын басшылыққа 

алуы.
Педагог-жазушы С.Көбеевтің мына бір сөзінен 

байқаймыз:
«Тәрбиешінің жеке басы – жасөспірімге  педаго-

гикалық әсер ететін ең маңызды фактор».
Ғалым Ә.Құрышжанов былай деп жазады: «Мәселе, 

тіпті, әдебиеттердің аздығы мен көптігінде ғана емес, 
ол мұғалімнің интеллектуалдық қуаты мен күш-
жігеріне байланысты, мамандық деңгейінің биіктігі 

мен икемділігіне тәуелді».
Бүгінгі заман талабына сәйкес жаңа формация 

мұғалімі дегеніміз – ол педагогикалық құралдардың 
бүкіл әлеуетін меңгерген, өзін-өзі жетілдіруге ұмтылып 
отыратын, рухани тұлға, білікті маман. Халық ағарту 
ісіне ол бар ақыл-ойын, күш-жігерін, уақытын аямай 
жұмсайды.

Оқу-тәрбие жұмысын жолға қою мақсатында үлкен 
қайраткерлік танытып, жақсы ұйымдастырушы да, 
білікті жетекші болу керек.

Мұғалім – күнделікті ізденісті, асқан шебер 
білімділікті талап ететін абыройлы да жауапты 
мамандық. Ал заман талабына сай ұшқыр ойлы, зор 
қабілетті ұйымдастырушы, шәкірттері алдында беделді, 
ұжымда сыйлы, абыройлы болса, оның беделі биіктей 
түспек. Жасыратын несі бар, ауыл баласы мен қала 
балаларының арасындағы білім алу дәрежесі, олардың 
рухани өмірі, тұрмыс-тіршілігі, дүниетанымы мына 
дамыған қоғамымыздағы үрдіске ілесу арасы – жер мен 
көктей. Егемен еліміздің білім беру саласы жыл сайын 
өзгеріп, жаңарып келе жатқаны айқын.    

Басты мақсат – болашақ ұрпақтарымыздың саналы 
да парасатты,  жан-жақты жетілген, мәдениетті, білімі 
де, білігі де, тәрбиесі де толыққанды тұлға тәрбиелеу. 

Абай атамыз «Ұстазсыз шәкірт – тұл, шәкіртсіз ұстаз 
– тұл» деп адам баласының адам болып қалыптасуы, 
көбінесе, ұстазға байланысты екенін ерекше атап 
айтады. Ұстаз – әмбебап білімдар, салауатты, адам 
жанын терең түсініп, жақсы білетін қадірлі де қастерлі, 
қасиетті мамандықтың иесі, өз ісінің шебері әрі өнерлі, 
кішіпейіл, мейірімді, қайырымды, ізетті, инабатты 
адам.

Әрбір ұстаздың әдептілігі оның сөзінен, көзінен, 
өзінен байқалуы керек. Иман жүзді, әдепті ұстаз күндей 
күлімдеп, жарық дүниедей жадырап сөйлейді, сөзі 
арқылы да, өзі арқылы да тыңдаушының есту сезімін 
сүйсіндіріп, көңіліне нұр шашады, әдемі әсер беріп, 
әңгімеге тартады. Әдепке үйреніп, әдепті сөздерді 
айтуға жаттыққан ұстаз – мәдениетті ұстаз.    

Ұлдана ЕРАЛЫҚЫЗЫ,
С.Рахымов атындағы 

Республикалық әскери
 мектеп-интернатының мұғалімі.

Шымкент қаласы.

ҚАЗАҚ ТІЛІ МЕН ӘДЕБИЕТ 
САБАҚТАРЫНДАҒЫ РУХ 

ТӘРБИЕСІ

XXI ғасырдың есігін ата-бабаларымыз арман қыл-
ған, тәуелсіз ел болып аттағанымызға биыл – 20 жыл! 
Бұл бақытқа «мың өліп, мың тірілген» қазақ халқы өзінің 
қайтпас-қайсар мінезімен, ұзақ та ұлықты қаһармандық 
жолымен жеткенін білеміз.Тәуелсіздік туын тіккен 
бүгінгі Қазақстанда қазақ елі үшін бағасын жоғалтуға 
болмас бір құндылық бар. Ол – ата-бабалардың қайсар 
рухы.

Рух тәрбиесі дегеніміз – жан тәрбиесі. Бүгінгідей 
ғылым мен техника дамып, жастарымыз компьютердің 
құлағында ойнағанына, әрине, қуану керек. Алайда, 
ес біле бастағаннан сол сиқырлы сандықтың алдынан 
шықпай, бірін-бірі ұрып-соғып, қан-жоса қылып 

жатқан қуыршақтарды жанындай жақсы көретін, сол 
сорақылықтарды компьютер түймешіктері арқылы 
жасауға көмектесетін ұрпақ өсіп келе жатқаны да – ащы 
шындық.

Еуразия ұлттық университетінің оқытушысы Омар 
Жәлелұлының 21.11.2011 жылы «Қазақ әдебиеті» 
газетіне шыққан «Рухани тәрбие беретін ілім» деген 
мақаласында былай депті: «...қазір біз ақша табуға ғана 
әуес, рухани құндылыққа пысқырмайтын, мақтансүйгіш 
ұрпақ өсіріп жатырмыз. Бұрынғы патриоттық сезім 
«Джип» мінгендердің шаңына жұтылып барады. 
Өйткені олар кітап оқымайды. Адам шын мәніндегі 
адамгершілік ұғымын кітаптан алады.»

Көпке топырақ шашуға болмайды, дегенмен, оқу-
білім іздеп жүрген жастардың арасындағы қазақ 
зиялысының жан айқайы осындай.

Бүгінгі күні кезек күттірмейтін өзекті мәселе болып 
отырған ұрпақ тәрбиесіне әрбір азамат жауапты десек, 
ұстаздар қауымы үшін бала тәрбиесі – міндет.

Мен өз сабақтарымда оқушыларды ұлтын, Отанын 
сүйетін рухы биік азамат ретінде тәрбиелеуді өзімнің 
басты міндетім деп санаймын, соны жүзеге асыру 
барысында мынадай жұмыстар жүргізіп отырамын.

Әдебиет сабақтарында ақын-жазушылардың өміріне 
тоқталғанда үнемі бүгінгі күнмен байланыстырамын. 
Ол үшін баспасөз материалдарын пайдаланамын. 
Мысалы, Абайдың бүгінгі ұрпақтары жайлы әңгімелей 
отырып, олардың өмірдегі жетістіктері ата салған 
адалдықтың даңғыл жолының, тектіліктің көрінісі 
екенін түсіндіремін. Бұдан кейін өлеңдеріне тоқталсаң, 
балада қызығушылық пайда болады.

Сөз патшасы – өлең арқылы балаға көп нәрсе 
айта аламыз. Мысалы, Абайдың табиғат лирикасына 

тоқталғанда, «Жазғытұры» өлеңін мәнерлеп оқып, 
табиғат әлеміне кірген жаңалықтың иесі – «ата-
анадай елжіреген күннің көзімен» бірге масайрап   
жайлауға   шыққан   халықтың  тіршілігін   суреттеген   
мына жолдар арқылы ғана балаға ұлттық үрдісімізді 
жете таныстырумен қатар, сол ұлттық үрдіске деген 
қызығушылық, мақтаныш сезімін оятуға болады.

Қырдағы ел ойдағы елмен араласып,
Күлімдесіп, көрісіп, құшақтасып,
Шаруа қуған жастардың мойны босап,
Сыбырласып, сырласып, мауқын басып,
Мал семірер, ақ пенен ас көбейер,
Адамзат көңілі өсіп, көтерілер.
Қазақ халқы қашанда кең даласында қора-қора қойы 

мен үйір-үйір жылқысын өргізген, малды-жанды болып, 
адал еңбектің арқасында мамыражай өмір кешкенін 
ұғыну да оқушының рухын көтерері анық.

Шәкәрім шығармашылығын өткенде оның скрипкада 
ойнағанын және скрипканы өзі ағаштан ойып жасағанын 
айтып, ақынның «Бұл ән басқа әннен өзгерек» деген 
әнін тыңдатсақ және қазір өнерімен әлемді тәнті етіп 
жүрген скрипкашы қызымыз Айман Мұсахожаеваның, 
Марат Бисенғалиевтің кәсіби жетістіктерімен 
таныстырып, олардың әлемдік классикалық музыкада 
ойып алар орыны бар екенін айтып өтсек, сондай-ақ, 
сонау 1925 жылы Париж сахнасын домбыраның үні 
мен әнімен таңқалдырған Әміре Қашаубаев туралы 
айтып, оқушының ұлттық өнерге деген оң көзқарасын 
қалыптастыруға болады деп ойлаймын.

Жыраулар поэзиясын оқытқанда Бекболат 
Тілеухановтың орындауындағы «Алаң да алаң, алаң 
жұрт» толғауын, Дина мен Құрманғазының жаңаша 
өңделген күйлерін тыңдатудың оқушыларға әсері мол.

Осы Шәкәрім шығармаларын қорытындылау 
сабағында поэзия минутын өткізіп, оқушыларға 
ақынның өлеңдерін оқытып, соңынан өзім «Ақынға 
арнау» оқыдым және оқушыларға ақын аталарына 
арнау жазуды тапсырдым.

Ақынға арнау 
Қазақ үшін қазына жиған ақын 
Қажы болып, ұстанған ата салтын. 
Өлеңмен өрнектелген мұраларын 
Оқиық, ұмытпайық дана атын.
Жырлары сан нәрсені үйретеді, 
Ойлары адамдықтан сыр шертеді. 
- Жақсы менен жаманды айыра біл,-
дейді ол,- мына дүние тез өтеді.
Халқы үшін қиналған, жеген уайым, 
Оқу, білім, ғылымды терген дәйім. 
Шәкәрім, Абайларым айтылады
Дөңгеленген дүние өткен сайын.
Қасым Аманжоловтың «Туған жер» өлеңін, Жұбан 

Молдағалиевтің «Мен қазақпын» поэмасын, Мұқағали 
Мақатаевтың «Үш бақытым» өлеңін, Қадір Мырза 
Әлінің «Қазақтарды шет елдік қонақтарға таныстыру» 
атты өлеңін өзім оқып бастап, оқушыға: - ары қарай 
жалғастыр,- деп белгі берсем, балалар керемет 
арқаланып, ерекше сезіммен оқиды. Бұл да ақынның 
асыл сөзі арқылы оқушыға жеткен ұлтжандылық рухы 
ма деймін.

Осы өлеңде қазақтың өзіне ғана тән, өзіне ғана 
жарасатын табиғи қасиеттерін сипаттайтын жеңіл 
юмормен жазылған мынадай жолдар бар:

«...Қазақ осы айтатұғын желге сыр, 
О, ағайын,халық емес, ол – кесір. 



88

Қазақ осы аңғал-саңғал, жабусыз, 
Қазақ осы ағыл-тегіл, көл-көсір.»
Осындағы кесір сөзінің мағынасын ашқанда, 

Елбасымыз Н.Назарбаевтың «Қазақстан-2030» 
жолдауындағы қазақ елінің 2030 жылдары Азия 
барысына айналатынын айта келіп, барыс аңына берген 
сипаттамасы өз халқының асыл қасиеттеріне берген 
бағасы әрі оған деген сүйіспеншілігі мен сенімі екенін 
айттым.

Онда былай делінген: «...ол (барыс) ешкімге бірінші 
болып соқтықпайды, бірақ оның бостандығы мен 
тұрағына, ұрпағына қауіп төнсе, бар жан-тәнімен 
қорғайды».

Сенім білдіру адамның рухын көтерері анық.
Қазақ тілі сабақтарында сөйлемдерге кешенді талдау 

жүргізу барысында мынадай сөйлемдер жазғызамын:
Салтанаты жарасқан қаласы бар, байтағы ұшан-теңіз 

даласы бар, аруақ қолдаған бабасы бар ел екенімізді 
мақтан етейік!

Қазақ даласы – ұлы түркі елінің қара шаңырағы.
Қазақтың қасиетті жерінің асты да – байлық, үсті де 

– байлық.
Жердің де, елдің де иесі – өзің екеніңді ұмытпа!
Дүние байлық пен жан байлығы сәйкес келгенде ғана 

бүкіл адамзат мұрат еткен саналы қоғам құруға болады.
Осындай ойлар барысында балалармен әуелі 

пікірлесіп алып, сосын талдауға кірісеміз.
«Шешендік сөзге қойылатын талаптар» деген 

тақырыпты өткенде кеше ғана өмірден озған қазақ 
әдебиетінің марқасқасы – Тұманбай Молдағалиев 
ағамызды мәңгілік сапарға шығарып салу жиынында 
айтылған сөздермен, оқылған өлеңдермен таныстырдым.

Мысалы: «қазақ – ұлысын ұлықтай алатын, бұзығын 
бұрып әкеп жөнге салатын, сөзге тоқтау деген қасиеттер 
қанына сіңген халық» екенін ұғындырдым.

Дәл осы өлеңдерді 9-сыныпта ауыз әдебиетінен 
тұрмыс-салт жырларын өткенде қоштасу, жоқтау, көңіл 
айту өлеңдерінің бүгінгі жазба әдебиеттегі көрінісі, 
жалғасы екенін айтып өтуге болады.

Сондай-ақ, 9-сыныптың қазақ тілі пәнінде тіл 
тарихына тоқталғанда сонау V-VIII ғасырлардан бастау 
алатын тасқа жазылған жазулар, рун жазулары, қазақ 
мәдениетінің түп-тамыры тым тереңде екенін, яғни, 
қазақ мәдениеті біздің дәуіріміздің арғы жағындағы 
скиф, сақ тарихынан басталып, түріктер тарихына 
жалғасатынын түсіндіріп, рун жазуымен сөздер 
жазғызу арқылы ел тарихын, тіл тарихын зерделей 
қарауға баулыдым.

2010-2011 оқу жылында 9 «В» сыныбында 
өткен «Рух пен намыстың қаһарманы» атты тәрбие 
сағатында батыр атамыз – Бауыржан Момышұлының 
өмірі мен шығармашылығына тоқтала отырып, ол 
кісінің бойындағы ұлттық рухты оқушыларға беруге 
тырыстым.

Оқушыға ғасырлар керуеніндегі адамзат баласының 
дамуына ең қажетті қазына, рухани құндылықтарымыз-
ды сіңіре білсек, болашағымыз жарқын болмақ.

ҰЛТТЫҚ  РУХ
            Ұлттық рух бойымыздан жоғалған,
            Қашан, қалай оралары белгісіз.
            Күзде талдай жапырағы тоналған
            Ұрпақ жайын ойланыңыз енді Сіз...

Мен – бір жұмбақ адаммын, оны да ойла

Рамазан НҮСІПОВ,
педагог.

Шығыс Қазақстан облысы,
Үржар ауданы,

«Көктерек» ауылы.

АБАЙ АЙНАЛАСЫ, МЕКТЕБІ

                                (Жалғасы. Басы өткен санда)
 
11. Абай екі білімді жігітті ертіп барып, кемеліне 

толған Шәкәрімді бағалағалы сұрақ қояды.
1. Оқымай ғылым, өнер таптым.
2. Еңбек етпей мал таптым.
3. Халық сайламай хан болдым. Бұл қазақтың қай 

баласы менен артық?- дейді. Сонда Шәкәрім:
1. Ел сайламай хан болсаң – Перғауындай-ақ болған 

шығарсың.
2. Еңбек етпей мал тапсаң – Қарынбайдай-ақ болған 

шығарсың.
3. Оқымай ғылым, өнер тапсаң – Ғазазілдей-ақ 

болған шығарсың,- дейді.
(Ғазазіл лағынет қамытын киіп жұмақтан қуылған). 

Абай:
- Ғазазілдің үш тілегі кандай?- дейді. Шәкәрім:
- 1. Өлмес ғұмыр. 2. Ет пен терінің арасындағы 

жол.   3. Батыс пен шығысқа найзағайдай жылдамдық 
бер деп тілейді,- депті. Сонда Абай «Менің білгенім 
Құранның бір парағындай болды-ау! Шәкәрімім менен 
асты!»- деп, риза болып, орынынан түрегеп кеткен 
екен. Абайдың бауырын ерекше бағалаған сөзі ел ішіне 



91

«Шәкәрім – Абайдан асқан» деген лақаптың шығуына 
себеп болады.

Шәкәрімнің 150 жылдығы қарсаңында ШҚО өңіріне 
қатысты баспаларда, теледидарда ғалымдарымыз 
«Абай мен Шәкәрімді салыстырып тұрған жоқпыз»  
деп басталатын әңгімелерді өрбітіп, түсініктер берді де.

12. Шәкәрім Абайға:
- Күллі Сіз оқыған, мен оқыған кітаптарда әйел 

қауымына шаң жуытпайды. Мен «Жаман әйелдің 
сыны» деген өлең жаздым,- дейді. Бұл өлең Кеңес 
дәуірінде әйелдер теңдігіне нұқсан келтіретін қаскөй 
шығарма деген күдікпен, елеусіз, ескерусіз ел ауызында 
ғана сақталып қалған.

1. Қисайып үйі,  2. Қасиды басын,
    Жабылмас шиі.                 Тарамас шашын.
    Отын жоқ, су жоқ,            Тазалық білмес
     Болмайды күйі.      Кім ішер асын?!
3. Бұрқырап шашы, 4. Бырқырап мұрын,
    Сиықсыз басы.                 Сылбырап ерін.
    Беті кір, сатпақ                 Етекпен сүртер
    Бір елі қасы.                 Беттің терін.
5. Көсеудей қолы,              6. Қыдырып сұрап,
     Бір жумайды оны.      Жүк тұрар құлап, 
    Ол да әйелді сынайды,     Сары ала төсек, 
    Қайтесің соны.                  Бала тұр жылап. 
7. Бұзау тұр қатып,  8.Тамаққа тоймас, 
    Белдеуде жатып,      Қылғаны – ойнас. 
    Ұрысса байы                  Солармен жүрген 
    Сөз бермес шатып.      Жігіт те оңбас. 
13. Абайдың көшкенде 6 кебежеге салып түйеге 

артатын бір үй кітапханасы болған екен. Абайдан кейін 
бұл мұраға Шәкәрім иелік етеді. Құран хадистерінде 
«Үш анық» ұғымы: Құдай – бір, құран – шын, пайғамбар 

– хақ. Шәкәрімнің «Үш анық» еңбегі баршамызға 
танымал. «Үш анық» ұғымы адамның тууы анық, 
өлуі анық және жанның қайта тірілуі анық деген 
ұғымдарды білдіреді дейтін ертедегі зиялылар. «Үш 
анық» еңбегінен жан, материя, космостық байланыс 
жауаптары шығып қалар.

Шәкәрімге дана ақын болумен қатар, көріпкелдік, 
болжағыш, бақсылық, емшілік қасиет те дарыған екен. 
Бұл қасиеттің нышандары Зиятта да болыпты. Ғылым 
бұл құбылысты жіп тағып, не бар, не жоғын әлі теріске 
шығарған жоқ қой. Шәкәрім бұл өңірге сапарлай келген 
Елтай Ерназаровқа жолығып, тысқа шыққанда кең 
тыныстап:

Қайран елім, қандай едің заманыңда,
Күні бұрын сақтанбадың аманыңда!- деп, тұрып-

тұрып, күрсініп жүріп кеткен екен. 
«Азалы жылдар сырлары» атты деректі мақалада 

«Шәкәрімнің өз кіндігінен тараған ұл-қыз немерелеріне 
дейін қамауға алынып, түрмеге жабылды. Азап 
қорлығына шыдамаған ұлы Ғафур түрмеде, оның 
өзімен бірге қамалған баласы Баязит түрмеден шыға 
бере бауыздалып өлді. Қабыш есімді ақын, композитор, 
күйші ұлы аштық, ауыру азап қамауында көмусіз қалды. 
Ахат олардан бұрын қамауға алынып, сотталып кеткен. 
Ұлы Зият әкесі оққа ұшқан қансырау аралас кезінде 
арғы бет ауады да, құрығы ұзын Совет өкіметі қоймай 
жүріп Зиятты Қытай жерінде аттырды» делінген. Егер 
сол кезде Абай тірі болса, оның да бұл туыстарының 
күйіне ұшырамасына кім кепіл?

Елдің және балаларының күйзелісінен Шәкәрімнің 
қабырғасы сөгіліп, бүгіліп кетеді. Сол жылы жайлауға 
да шықпай қалады. Күзде төсек тартып, қатты ауырады. 
Ағайын-туыстары жиналады. Шәкәрім ерекше түс 

көргенін айтады.
- Алла мені нақ Шәкәрім ғып жаратса, таяу күндері 

баршаларыңның көз алдарыңда кісі қолынан өлемін. 
Өсиетім – бірің менің арама түспеңдер! Аруағым риза 
болсын десеңдер! Жан-жаққа тұра қашыңдар!- деп 
шегелейді де,- ана малды сойыңдаршы !- дейді.

Шәкәріммен бірге болған топтың деректеріне назар 
аударсақ: Шәкәрім шөп-дәрі ішіп, сергиді. Қылышын 
сүйретіп қыс келе жатыр. Шәкәрімді елге жақын 
жердегі бір қыстаққа апармақшы болып топты адам 
алып шыққанда Семейден көтерілісті басуға келген 
отрядқа тап болады. Күн – бұлыңғыр, тұман. Оқ жетпес 
қашықтықта көз ұшында Шәкәрімнің оққа ұшқанын 
байқап, алғашында Зият ес-түссіз, аттың жалын құшып 
қалады.

Журналист Қ.Төлеужановтың (руы-Көтібақ) 1990 
жылғы аудандық газеттегі мақаласында:

- Сол жолы Шәкәрім оққа ұшқанда оның туыстары 
менің әкеме келіп жолығады. Бұрын арғы бетке 
бірге өтуге сөз байласып жүрген екен. Бірақ әкем 
отбасында бір адам қатты ауырып жатқандықтан ілесе 
алмайды. Қолдарында Шәкәрімнің сызып берген 
картасы мен Иса қажыға жазған хаты бар,- дейді. Ел 
ішінде Шыңғыстаудағы, Шұбартаудағы көтеріліске 
байланысты айналаға түрлі лақаптар тарайды. «2 ай 
болды, Шәкәрім бұзылып, 600 үймен қашып келеді 
екен. Жолындағыларға алдырмай келеді. Шәкәрімді 
тірі алу керек. Ол – халыққа керек адам»,- дейді.

1976 жылы «Семей» қонақ үйінде Б.М. деген ОГПУ-
да істеген адаммен бір түн әңгімелескен едім. Бұл кісіні 
сыртынан естуші едім. Сол ақсақал айтты.

- Жиырманың ішіндегі кезім еді. Бірінші рет саған 
айтып отырмын. Шәкәрімді атуға құпия тапсырманы 

мен де алып едім. Ана белсенділер, халық «Шәкәрім 
тірі керекті айтып шулап жүре берсін. Шәкәрімді маған 
кездестірмегеніне тәубе!»- деп шүкіршілік жасады.

Сонда әр-әр жерден Шәкәрімді атуға бір-бір мерез 
дайындап қойған ба?- деген ой туады.

Шәкәрім оққа ұшқаннан соң Құнанбай ұрпақтарымен 
ниеттес 20 шақты жігіт бала-шаға, ел жұртын артқа 
тастап шекара асады. Жетектеріне тең-тең кітаптар, қол 
жазбалар артқан. Ілескен 16-17 жастағы 1-2 бала бар. 
Бұлар Иса қажының ауылынан бірақ шығады.

Ә.Сәдуақасов. «Тарихыңды танып біл». А., «Шарта-
рап»,  1996 ж., 195-бетте.

- Иса қажы 1916 жылы Қытай жеріне барып, 
«Құлыстай деген жерді мекендеген. Өз қаражатына 
мешіт салғызған. Әкімшілік жұмысқа араласып «Он- 
басы» болған. 1945 жылы қаитыс болып, өз мешітіне 
жерленген»,- делінген.

Иса қажы Шәкәрімнен 6-7 жастай кіші болған. 
Шәкәрім мен Иса қажы ежелден тонның ішкі бауындай 
араласқан екен. Иса қажылыққа бір жолы Шәкәріммен 
сапарлас болған көрінеді Шәкәрім қажы мен Иса 
қажының сыйластығы кейін, тіпті, бұрынғысынан да 
артып жалғасқан екен.

Алғашқы күні таңертең жолаушылар тұрса, бірнеше 
жылқы бас жібін үзіп кетіпті. Қалың киінген, өзі 
таудай, көзі ғана жылтыраған қап-қара біреу қайырып 
жүр екен. Сөйтсе ол негр екен. Иса қажыға барғанда 
қазақ қажыларының есігінде қонып жүрген панасыз 
жетім баланы өз балаларымнан кем көрмей өсіріп 
жеткіземін деп алып келіпті. Сол екен. Иса оны бір 
қызға үйлендіреді. Қыздың жүрегі жарылып шошып 
өледі. Содан өзінің туысы, күйеуі өлген бір жесір әйелге 
қосады. Одан бір ұл, бір қыз туады. Ұлына ертеде көз 

тиіп өледі екен. Ал қызының тісі ғана ақ, мүлдем қара 
екен. Қазір қызынан туған жиендері бір облыста тұрады 
екен. Негр туралы айтса намыстанатын көрінеді.1952 
жылы ол негр 60-ты аралаған шағында сақал-мұрты 
ағарып, өңі енді көгілдір кейіпке көше бастапты.

Иса қажы сол маңды билеп тұрған Қытай өкіметінің 
орынбасары генарал-губернатор Ян-Цин дегеннен 
Құнанбай ұрпақтарына мөр басылған ешкім қоқан-
лоқы көрсетпейтін амандық-сақтық қағазын алып 
береді. Қонақтар оған Бердештің (Фердауси) бәйге қара 
көк атын сыйға тартады.

Алаш арыстары Ахмет, Міржақып, Райымжан, 
т.б. 1918 жылы Иса қажыға сәлем беріп, әңгімелесіп 
болашаққа ақылдасып, дәмдес болып қайтады. Сонда 
Міржақып: «Мына жігітті негр демей-ақ, араб десеңдер 
болады!»- деген екен.

Ертеде Иса қажы бала оқытуға Сұлтанмахмұтты 
шақырып жүреді екен.

1916 жылы Алтайдағы Катон-Қарағайдан 
Әбдікәрімов Ережеп (руы – Қаратай) болыстың 
ауылында ұстаз болған Сұлтанмахмұт Торайғыров 
Иса қажы ауылына келеді. Иса қажы жайлау үстінде 
үй тіктіреді. Жайлау үстіндегі елдің балаларын 
Сұлтанмахмұт оқыта бастайды. 4 болыс ел келер жылы 
3000 қойдан жинап, мектеп салдырмақшы болады. 
Қағаздың тапшылығынан балалар табаққа сиямен жазу 
жазып, болған соң табақты бұлаққа апарып сиясын 
жуып тастайды екен. Оқыту негізінен қара таныту, 
арифметика ғана болған. Сұлтанмахмұт шаш қоя 
берген екен. Европадағы социал-демократтар туралы 
сұрағандарға өлеңмен жауап берген. Өлеңінің соңында 
«Қой мен қасқыр дос болғанда коммунизм болады»- деп 
қорытындылайды. Осы өлеңді 1970 жылдары жақсы 

білетін бір адам қорқып жаздырмады.
Сұлтанмахмұт Қаражан көпеспен танысқанын жиі 

айтады екен. Ол Тройцк қаласынан поезға мінеді. Купеде 
Қаражанмен танысады. Ол Петербургтан келе жатыр 
екен. Орысша жақсы сөйлейтін, еңгезердей қайратты 
жас жігіт екен. Руы кейде басқа деп айтылғанмен, 
қаракесек екен. Өзінің және әкесінің шешесі татар 
қыздары екен. Қаражан жол бойы 8 құмыра арақ 
ішіп, бүкіл вогондағылармен соғысады. Вагон іші 
астаң-кестең болады. Айна,терезе шағылып, есіктер 
сынып, тұтқалар жұлынады. Келген жандармдардың 
алдына бір бума ақшаны тастай салады. «Для ремонта 
достаточно или нет?»- дейді. Аналар «жетеді, жетеді, 
кешіріңіз» деп, қолдарын самайларына тигізіп, ақшаны 
ала сала шығып кетеді. Ол Сұлтанмахмұттың асқан 
қабілетін таниды. Үйіне ертіп келеді. Екеуінің достығы 
ары жалғасын табады. Сұлтанмахмұт ары-бері өткенде 
Қаражандікіне тиянақтайтын болады. Ол қаржылай 
көмектесіп тұрады. Өткен ғасырдың басында 1910 
жылдардан кейін қазақтан шыққан қала байларының 
ішіндегі сауаттысы және қаржысы молы да Қаражан 
бола бастайды. Ол Алашорда өкіметін мейлінше қолдап 
қаржыландырады. Ике – Қаражанның інісі. Ағайынды 
екеу.

Сұлтанмахмұт төре руының бір қызына ғашық 
болып қалады. Қыздың әке-шешесі қарсы болмайды. 
Ал, ағалары «Төренің қызын алатын ол кім? Салт басты, 
сабау қамшылыға қарындасымызды ілестіріп жібере 
алмаймыз!»- деп наразы болады. Қыздың аты – Бикен. 
Керей руының болысы Мамырбек төренің туысы болып 
шығады.

Сұлтанмахмұт өткір, өжет, айтқыш және дөп 
келгенде шағып алатын әдеті де бар екен. Бір отырыста 

Мамырбек төре Сұлтанмахмұттан:
- Ей, оқымысты, менің мына тізем ауыра береді. 

Қайтсем жазылады?- деп сұрайды.
Мамырбектің 60-ты аралаған шағы екен. 

Сұлтанмахмұт жұлып алғандай:
- Біраз жасай түсіңіз, сонан соң жазылады,- дейді. 

Мамырбектің ойында оның Төре қызына ғашықтығы 
туралы қыжыл бар, оған мына сөз қосылды. Ол тулап, 
шамданып, енді оған қой да жоқ, мектеп те жоқ. 
Шоқыншық мені кекеді. Қартая түссең өлесің, онан соң 
жазыласың дегені ғой деп бас аяғы 2-3 айдың ішінде 
Сұлтанмахмұтты көпе-көрнеу қуады. Мамырбек Иса 
қажыға құлақ аспайды, бой бермейді.

Ел ішінде «Әттең, Мамырбектің кесірі болмаса, 
балаларымызды Сұлтанмахмұттан сауаттандырып 
алатын едік!»- деген өкініш қана қалады...

Сұлтанмахмұтты Зайсандағы Құрбан қажының 
(Қоңыз батыр) баласы Қыдырмолла болыс 
шақырады. Тарғыбатайға (Тарбағатай) қар түспей 
тұрып Сұлтанмахмұтты жігіттер соның ауылына 
бастап апарып, тастап қайтады. Құрбан қажы ауылы 
Сұлтанмахмұтты құшақ жая қарсы алады. Шыңғыртып 
әкеп қысырақ сояды.

Бірнеше үй қатар тігіліпті. Бір үйде – кітапхана, 
келесі үйде – музыкалық аспаптар, тағы бір үйде – 
қару-жарақтар. Қонақ үй, ас үй бөлек-бөлек.

Сұлтанмахмұттың Тарғыбатайдың (Тарбағатай) 
күнгейіндегі және теріскейіндегі ұстаздық жұмыс-тары 
«Ақтаңдақтар» десе де болғандай. Үстірт ғана айтылып, 
жазылатын. 1920-1930 жылдары Сұлтанмахмұттың 
алдын көріп, білім алғандардың Үржар ауданында 
басшылық қызмет атқарғандары да болған. Оның 
«Алаш ұраны» әнін Жетісу майданындағы Алаш 

полкінің сарбаздары да шырқаған.
1932 жылы жылғы ашаршылықта Иса қажы ауылын 

жайлауға шығармай, шекараның бойына қондырып, 
«малды аямаңдар» деп, күндіз-түні қазан қайнаттырып, 
босқындарды әлдендіріп әрі қарай жіберіп отырған.

Зият композитор, әнші екен. Өлең жазуға көп 
әуестенбесе де, Иса қажыға алғаш өлеңін арнайды.

Мешіт пен медіресе салған қажы,
Пәк ниетпен Меккеге барған қажы.
Аш жалаңашты тойындырып,
Сауабын екі дүниенің алған қажы.
Талайлар болған жалған қажы,
Талайларға болған арман қажы.
Жалаң аяқ жаутаң көз пана тұтқан
Халықта нағыз қажы – Иса қажы.

Зияттың «Елге арнау» өлеңі
“Сәлем де көп Тобықты қауымына,
Әкем қалды Кереге тас бауырында.
Қапыда тағдыр айдап, оққа ұшты
Арқаның сілбі аралас жауынында”,- деп басталатын 

ұзақ шумақтар жазыпты. Жалғасын әзірге ешкім 
ойында сақтамапты. Сондай-ақ, елде қалған 2-3 
жастағы қызына, келіншегіне арнап өлеңдер жазады. 
Бұл өлеңдердің де мәтіндері белгісіз. Келіншегі қуғын-
сүргіннен Аягөз жақта бір белсендіге тұрмысқа шығып, 
қызы сол адамның баласы болып кеткен. Қызы 1970 
жылдар өтіпті. Ертедегі үлкендер бәрін білетін. Ахат та 
балаға жолай алмады дейтін.

Абайдың «Тор жорға» сынды т.б. күйлері ойналғанда 
да: “Тай жабағы қалмасын!

Ақырын айда, жай айда!
Бие құлын салмасын!”- деген шумақтар күймен 

қоса айтылады екен. Зиятпен бірге келген жігіттер 

әркім-әркімге кісесін (белбеу), бәкісін, кітаптарын, қол 
жазбаларын тарту етіп жүреді.

1932 жылы көктемде Белдікбай деген кембағал адам 
кенеттен қайтыс болады. Мәйітке су алуға таяғанда 
біреу келіп:

- Белдікбай 2-3 жылдың алдында менен 5 ағаш (90 кг) 
бидай қарыз алып еді, мен оны қожамнан қарыз алып 
едім. Алайын десем бұда ештеңке жоқ, алмайын десем 
өзімде де ештеңке жоқ, оны тағы көрген ешкім жоқ,- 
деп әңгіме шығарады. Туыстарының арқасына аяздай 
батып тұрғанда, жаназаға Зият та келген екен. Ол:

- Мен оны мәйіттен сұрап шығайын, сиырдың жаңа 2 
мүйізін табыңдар!- дейді. Жуырда сиыры өлген біреуден 
мүйіз де табылады. Мәйіт жатқан үйге шырақтар 
жақтырып, 2 мүйізді 8 жерден тескізіп, 10 машина 
жіпті өткізіп, 2 мүйізді жерге қадап, жіптің бір ұштарын 
қолына ұстап, басына ақ жауып, мәйіт жатқан үйге кіріп 
кетеді. Сәлден соң тысқа шығып, терін сүртеді.

- Ой, мынаның алғаны рас екен. Шығыс жақта көк 
өгізі бар біреуге беріпті. Бидайды сол қайтаруы тиіс 
екен,- дейді. Дереу біреуді шаптырып жібереді. Бәрі Зият 
айтқандай болады. Киіз үйдің сыртынан мәйіт екеуінің 
күңгір-күңгір сөйлесіп жатқандарын тыңдағандар да 
болыпты. Зият айтыпты:

- Ертеде Шыңғыстауда бір әйел құдықтан су тартып 
жатып, аяғы тайып жығылады. Басы ернеуіндегі тасқа 
тиіп құдыққа құлап кетеді. Ел жиылып құдықтан әйелді 
шығарғанша әжептәуір уақыт өтеді. Әйел шала өліп 
тіріледі. Әйел:

- Мен «О» дүниеге барып келдім, Құнанбай қажы. 
Абай жанында тағы екі адам бар. Маған айтты: 
«Шәкәрімге айтшы, бізді ылғи мазалап сөйлеседі деп»,- 
дейді. Шәкәрім содан сөйлесуді қойып кетеді дейді. 

Шәкәрімнің де осы құдыққа ұзақ уақыт жерленіп қалуы 
да ғажап!

Иса қажының ауылымен қанаттас 1928 жылы 
Абыралыдан ауып келген Қарқаралыдағы Тышқанбай 
ояздың баласы Қабдолла болыс та ауылымен келіп 
қоныстанады. Руы – Тарақты. Осы Қабдолланың 
Зият тұстас 2-3 баласы Семейдің педагогикалық 
училищесінде оқыған екен. Бірде Қабдолла 2 баласымен 
Зиятты Айдархан қажыдан қой сатып әкелуге жібереді. 
Қойларды іріктеп, ауызын ашып көргенде:

- Мыналар – кәрі қойлар, маңдайында тісі жоқ,- депті 
Зият. Айдархан:

- Қандай адамсыңдар, қойдың маңдай тісі болады 
деп кім айтты?- деп балағаттапты.

Зият Қабдолла болысқа келіп, өгіздей өкіріп 
жылайды.

- Ғылым-біліммен айналысам деп жүріп, мақұрым 
қалыппын. Қойдың да мүшелерін аңғармаппын,- депті. 
Қабдолла Зияттың басын алдына салып, сипап:

- Жылама, шырағым, Алла Тағала бізді елден, 
жерден не үшін аударды? Естімегенімізді естісін, 
көрмегенімізді көрсін!- деп жұбатыпты.

«Абай, Шәкәрімің құдіретті болса, әне, жүр 
жаңғыз баласы қаңғып көрінгеннің есігінде!» деген 
большевиктік ұғымдағы сөздер де ұшырасқан.

1932 жылы жазда тосын оқиға болады. К.Ертуғанов. 
«Шыңғыстау шырғалаңы». А., «Қазақ елі», 1993 ж., 80-
бет.

«Шұнайдың мықты азаматы, кешегі «Алаш» 
партиясының толық мүшесі болған Семейдегі Қаражан 
көпестің бауыры – Икені Қытай жерінде Чугучак 
қаласының маңында Шығанақ ауылынан ұстап, 1932 
жылы Семей қаласына апарып атқан» дейді. Ике 1929 

жылға дейін педучилищенің шаруашылығын басқару 
жөнінен орынбасар болған дейді. Ағасы Қаражан 
ұсталғаннан кейін ол Қарағанды жаққа барады да, одан 
Шұбартауға келіп көтеріліске басшылық жасасып, 
Айдынкөл, Шалқармен тізе қосып күреседі.

Ике саптама етік киіп жүреді екен. Өте сақ, киімшең 
ұйықтайды екен. Оны ұстауға келгендерге саптаманың 
қонышындағы маузерді суырып алып, шүріппесін 
басқанда қос оқ стволға кептеліп қалыпты. «Біткен 
жерім осы екен ғой» деп маузерді лақтырып жіберіпті. 
Сол кезден бастап,тіпті бертінге дейін большевиктер 
халық жауларын, соғыстан қашқандарды, т.б. ұстап 
әкетіп жатыпты.

Осы жылы жазда Зиятқа Ахат келіп жолығады. Айға 
жуық бірге тұрады. Екеуінің жүріс-тұрысы, қимыл- 
әрекеттері қатты ұқсас екен, алыстан көргендер екеуін 
ажырата алмай қалады. Ал, Икенің тағдырынан кейін 
зиялы қауымға үрей кіріп, ары Алтайға, т.б. кетіп, 
қауіпсіздеу жаққа сіңісе бастайды. Зият та Алтайға бет 
алады. Зиятпен бірге келгендер Шыңғыстауға 2 рет 
барып, бала-шағаларын ала алмайды. Олар Ахаттың 
соңынан Ресейге, Алтай, Новосибирск өлкесіне барып 
сіңісіп, кейін туыстарын бірлі-жарымдап сол жаққа 
тартып алады. Ал Ахаттың Зиятқа қалай келіп, қалай 
кеткеніне ешкім жіп тағып, аңғара алмайды. 1970 
жылдары С.Ибраев ақсақал Ахатпен Шұбартауда 
жолығады,  Ахатты көргендер бар.

- Аха, сіз 1932 жылы біздің үйде қонақта болып, Зият 
екеуіңіз әкеммен 5 күн әңгімелестіңіз ғой,- дедім жеке 
жерде. Ахат арқасын дуалға сүйеп, отыра кетті. Ауызын 
ашқан жоқ. Көзіне жас толғандай боп, қолымен басын 
сүйеп, төмен қарап ұзақ отырып қалды,- деп еді.

1940 жылдардың ішінде М.Әуезовтің «Абай жолы» 



102

роман-эпопеясы таралғанда Күшік байдың 90-ға келген 
кемпірі айтыпты.

- Бетім-ау, мынау да оқып жетіліп, адам болып 
кетіпті. Баяғыда біздің үйде тұрғанда шаң-шаң болып, 
доп қуалағаннан басқа ештеңе білмеуші еді,- деген сөзі 
ел ішіне таралып, «Әттең, қараңғылық-ай!» дегізіп, 
сылқ-сылқ күлкі таратыпты.

«Абай жолын» балаларға оқытады екен. Тәкежанның 
ұнамсыз тұстары ұшырасқанда «Әй, біздің атамыз дәл 
мынандай болған жоқ еді»-деп, Бердеш орнынан тұрып 
кетеді екен де, ертеңінде келіп: «Әрі қарай оқышы»,- 
дейді екен.

Ян-Цинға сыйлаған бәйге ат туралы. 1918-1919 
жылдары Семейдің Суық бұлақ маңынан отставкадағы 
Хиловский деген полковник ауып барады. 1932-1933 
жылдары болған Шауешектегі дүңген көтерілісін осы 
Хиловскийдің атын жамылып большевиктер астыртын 
басып бергені енді ашыла бастады емес пе?

Хиловскийге Қытай өкіметі көтерілісті басты деген 
дақпыртпен үлкен жеңілдіктер береді. Ян-Цин бәйге 
атты оның баласы Анатолийге тарту етеді. Ат бәйгенің 
алдын бермей шауып жүреді. Башбай бай әлгі атты 
1200 еркек қойға бағалап, Анатолийден сұрап барады. 
Анатолий жолатпайды.  «Ақша да, мал да керек жоқ, 
бәрі жетеді»,- дейді де: «Однако, давай, карта ойнайық, 
ұтсаң – атты тегін аласың, ұтылсаң – қойды тегін 
бересің»,- дейді. Екеуі келіседі. Төрешілер құрып, судай 
жаңа картаны ашып, «21»-ді бір-ақ жол ойнауға келіседі. 
Анатолийдің картасы «18», Башбайдың картасы «19» 
санын көрсетіп, Башбай атты ұтады. Анатолий аттың 
үстіндегі ер-тоқымын сыпырып алып, атты Башбайға 
жетектетіп жібереді. Бірақ ат шаппай кетеді. 

1930 жылдарға дейінгі деректерге арқау болған 

– Ахмет Дәулетбаев деген адамның өз тұсында 
жинақтағаны. 1927 жылы 68 жасында дүниеден өткен. 
Абай, Шәкәрім тұсында өмір сүрген.

1930 жылдардан бергі оқиғаларға негізінен сол кезде 
12-14 жас аралығындағы төмендегі адамдардың көзбен 
көрген өмірлері арқау болды.

1. Төлеков Тұрсынқұл – 2008 жылы жарық дүниемен 
қоштасты. Руы – Тарақты. Қабдолла болыстың ауы-
лында тұрған. Бірнеше кітабы шыққан.

2. Несіпбеков Байжолтай – 1996 жылы өмірден 
озды. Руы – Керей. Әкесі жайлау үстінде Абаймен көп 
араласып сыйласқан екен. Бұл да Қабдолла болыстың 
ауылында тұрған.

3. Құдайбергенов Тұрысбек – 2006 жылы пәниден 
өтті. Бұл Иса қажының ауылында болған. 2002 жылы 
Новосибирскідегі «Наука» баспасынан кітабы шыққан.

4. Ибраев Сәмет –1995 жылы қайтыс болды. Ақын, 
асқан зерек адам Иса қажының ауылында болған.

5. Тағы басқалар.
Пайдаланылған әдебиеттер:

1. К.Нұрпейісов. «Алаш һәм Алашорда». А.,1995.
2. М.Қойгелдиев. «Алаш қозғалысы». А., 1995.
3. М.Әуезов. «Абай жолы» роман-эпопеясы. А., 

«Жазушы», 1980 ж.
4. Р.Петров, А.Мин. «Черный Иртыш». А., 1982.
5. Ә.Сәдуақасов. «Өз тарихыңды танып біл». А., 

1996.
6. К.Ертуғанов. «Шыңғыстау шырғалаңы». А., 1998.
7. Әріп Тәңірбергенов. «Ұмытпаңыздар мені!». А., 

«Жазушы», 1969.
8. Көкбай Жанатаев, Қайым Мұхамедханов шығар-

малары пайдаланылды. 

Білім ордасы: ізденіс және тәжірибе

Илья ДӘУЛЕТОВА, 
Жамбыл облысының  
Байзақ ауданындағы

«Қазақстанның 40 жылдығы»
  орта мектебінің мұғалімі.

АҚПАРАТТЫҚ-
КОММУНИКАТИВТІК 

ТЕХНОЛОГИЯНЫҢ 
АРТЫҚШЫЛЫҒЫ

Қазақстан  Республикасында  қабылданған  білімді 
ақпараттандырудың  мемлекеттік бағдарламалары  
еліміздің  біртұтас  дүниежүзілік   білім  кеңістігіне  ену  
мүмкіндіктерімен байланысты  білім  беру  сапасын  
ақпараттық  тұрғыдан   қамтамасыз  етудің  жаңа  сатылық 
жүйесін  жасауға  бағытталған. Бағдарламаның   жүзеге  
асуы  білім  мекемелерін  компьютерлендіруге  ғана  
емес,  сонымен  бірге  білім  беруді  ақпараттандыруды  
қамтамасыз  ету  әдістемесіне,  ғылым  мен  тәжірибенің  
өзара  байланысуына  да  тәуелді  болады. Қазіргі  
кездегі  компьютерлік  технологияның  даму  деңгейі  
жаңа  дәуірдің  мультимедиялық, телекоммуникативтік  
мүмкіндіктері  мен  артықшылықтарын  көрсететін   
сапалы, нақты  алғы  шарттар  болып  табылады. 
Бұндай  мүмкіндіктерді  жүзеге  асыру  үшін   білім  
саласында  да, сондай-ақ  қазіргі  кездегі  ақпараттық-
коммуникативтік  технологияны  дамыту  саласында  да 
мамандарды  біріктіруге  күш  салуда.

Бүгінгі  таңда  мектеп  пәндерін  компьютер  көмегімен  
оқыту  нәтижелілігін  зерттеудегі  ғылыми  мәселелерді  
шешу  ең  басты  орын  алды. Зерттеу  нәтижелері  
көрсетіп  отырғандай, жаратылыстану  пәндерін  оқыту  
үдерісінде  компьютерді  қолдану  мұғалім  мен  оқушы  
қарым-қатынасы  жүйесіне, олардың  іс-әрекеттерінің  
мазмұнына, құрылымына  өзгеріс  әкеліп, түрлендіреді. 
Демек, химия  пәнін  оқыту  үдерісінде  компьютерді  
қолдану  білім  мен  біліктілікке  қоятын  талаптарды  
қайта  қарап,  жетілдіріп  жүйелеуді  талап  етеді. 

Оқыту үрдісінде ақпараттық технологияларды 
пайдалануда келесі дидактикалық мақсаттар іске 
асырылады:

- оқу еңбегін тиімді ұйымдастыру дағдыларын 
қалыптастыру;

- химия пәніне қызығушылық қалыптастыру;
- оқушының өз бетінше жұмыс істеулерін дамыту;
- оқушыны шығармашыл түрлендіруші әрекеттерге 

баулу.
Қазіргі  заманғы  ақпараттық  технологиялар  әрбір  

оқушының  білім  алу  үрдісіне, шығармашылық  
қабілетін  дамытуға  айқын  мүмкіндіктер  береді. 
Химия  пәнінің  мұғалімдері  алдындағы  басты  мақсат 
– жас  ұрпақтың  білім  деңгейін  көтеру  және  жан-
жақты  дамыған  жеке  тұлғаны  тәрбиелеу. Жаңа  
ақпараттық  технологиялар,  мультимедиялық  өнімдер 
– оқытудың  сапасын  көтеруге  жауапты, білімді, жаңа  
шешімдер  таба  алатын, қажетті  білімді  тез  және  
тиімді  қолдана  алатын  жаңа  тұлғаны  тәрбиелеудің  
бірден-бір  жолы. Мектебімізде  бір  мультимедиялық  
және  екі  интерактивті  тақтасы  бар  кабинет  жұмыс  
істейді. Химия  сабағында  ақпараттық  технологияны  
пайдаланып  жұмыс  істеймін. Ақпараттық-

коммуникативтік  технологияны жаңа  тақырыпты  
өткенде, қорытынды-қайталау  сабақтарында, өзіндік  
жұмысты  тексеру  кездерінде  қолдану  өте  тиімді. Сабақ  
кезінде  слайд-фильмдерді  пайдалану,  әдістермен  
салыстырғанда, сабақтың  динамикасын, көрнекілігін, 
ақпараттың  өте  жоғары  деңгейін  қамтамасыз  етеді, 
пәнге  деген  қызығушылығын  арттырады. Сабаққа  
дайындық  барысында  электрондық  оқулықтар, 
internet  желісінің  ақпараттарын  қолданамын. Осы 
аталған технологияны мен өз сабағымда пайдалануға 
әрекет жасадым. Мәселен, 8 сыныпта «Оксидтердің 
жіктелуі,алу жолдары, қасиеттері» тақырыбын осы 
технология әдісі бойынша өттім. 

Сабақтың мақсаты: білімділік – оксидтердің 
жіктелуін, атаулары, графиктік құрылымын, алу 
жолдары, қасиеттері жайлы білімдерін меңгерту; 
дамытушылық – негіздік, екідайлы және қышқылдық 
оксидтерін  бір-бірімен салыстырып, олардың ерекше 
қасиеттері мен ортақ қасиеттерін ажырата білу, 
химиялық реакция теңдеулерін құру және сандық 
есептер шығару біліктіліктері мен дағдыларын 
қалыптастыру, жеке және топтың жұмыс істеу 
дағдыларын дамыту; тәрбиелік – оқушылардың ойлау, 
есте сақтау қабілетін арттыра отырып, нақты және тез 
жүйелі шешім қабылдауға, өз ойын еркін жеткізуге, 
бірлесіп жұмыс істеуге, ұйымшылдыққа тәрбиелеу.

Оқыту әдістері: топтық жарыс, ойын, ішінара 
зерттеу,  өз бетінше жұмыс. Тәсілдері: ізденушілік, 
зерттеушілік. Түрі: жаңа сабақты меңгерту. Көрнекілі-
гі: интерактивті тақта, слайд, бейнефильм, үлестірмелі 
тапсырмалар, бағалау кестесі.

Сабақтың жоспары: I. Ұйымдастыру.

II. Үй тапсырмасын тексеру.
III. Жаңа сабақты меңгертуге дайындық.
IV. Жаңа сабақты меңгерту.
V.  Бекіту кезеңі..
VI. Үй жұмысы, оның орындалуы  туралы нұсқау 

беру.      
VII. Бағалау.
Сабақтың барысы:  І. Ұйымдастыру.
Оқушылармен сәлемдесу, түгелдеу, сыныпты 2 топ-

қа бөліп, топ жетекшілерін сайлау, бағалау кестесін 
беру.

ІІ. Үй тапсырмасын тексеру «Кім жылдам?» 
ойын арқылы жүргізіледі. Сұрақтарға  топ мүшелері 
жылдам жауап беруі керек.

1. Судың физикалық қасиеттерін атаңдар?
2. Су қандай заттармен әрекеттеседі?
3. 1 тонна суды толық зарарсыздандыру үшін суға ең 

кем дегенде қанша хлор қажет?
4. Судың ластануының қандай түрлері бар және суды 

ластанудан сақтаудың қандай тиімді тәсілдерін ұсынар 
едіңдер?

5. Ерітіндінің анықтамасын айтыңдар?
6. Ерітінділердің пайыздық концентрациясы деге-

німіз не?
7. Негіздерге сипаттама беріңдер?
8. Судағы ерігіштігіне қарай негіздер қалай жіктеледі?
9. Негіздер қандай заттармен әрекеттеседі?
10. 2%-дық ерітінді деген не?
11. 20%-дық 500 г ерітінді даярлау үшін қанша грамм 

тұз және су қажет?
Топ жетекшілері жауап парағына белгілер қойып 

отырады.
III. Жаңа сабақты меңгертуге дайындық. 

Жаңа тақырыпты және оны үйренудің мақсаттарын 
айту, оның практикалық маңыздылығын көрсету.

IV. Жаңа сабақты меңгерту.
Оқушылар бұрын өткен тақырыптағы  оксидтер 

жайлы алған білімге сүйене отырып, ережесін еске 
түсіреді. Оксидтер дегеніміз – екі элементтен құралып, 
бірі оттек болып келетін күрделі заттар. Олар үшке 
бөлінеді: негіздік оксидтер; қышқылдық оксидтер; 
екідайлы (амфотерлі) оксидтер. Кейбір оксидтердің 
атауларын мұғалім кесте бойынша таныстырады:

Химиялық  
формулалары

Ертеден белгілі 
атаулары

Халықаралық 
атаулары

H2O
CO2
CO
CaO
Al2 O3
Fe2 O3
SO2
SO3
MgO
SiO2

Су
Көмір қышқыл газ
Иіс газы
Сөндірілмеген әк
Глинозем
Гематит
Күкіртті газ
Күкірт газы
магнезия
кремнезем, құм

Сутек оксиді
Көміртек(IV)оксиді
Көміртек(II)оксиді
Кальций оксиді
Алюминий оксиді
Темір(III)оксиді
Күкірт(IV)оксиді
Күкірт(VI)оксиді
Магний оксиді
Кремний оксиді

Интерактивті тақта бойынша мына оксидтердің 
құрылымдық формуласын құрастырады:

Al2O3 , SO2, SiO2, CaO, СІ2О7
Ойын  «Кім алғыр?» диазот пентаоксиді,  дифосфор 

триоксиді,  темір (ІІІ ) оксиді, марганец(VІІ) оксидінің 
құрылымдық формуласын құрастырыңдар.

Оксидтердің жіктелуі.                                                                            
1-слайд.

Оксидтердің алынуы                            2-слайд
Оттекпен 

тотығу
Жай зат

Күрделі зат
2Мg +О2=2МgО
2Н2S+3О2=2Н2О+2S О2↑

Айырылу Тұздарды қыздыру. 
Негіздерді қыздыру.
Оттекті қышқылдарды 
қыздыру.
Жоғары  оксидтерді 
қыздыру.

СаСО3=СаО+СО2 ↑
Сu(ОН)2=СuО+Н2О
Н2SО3=Н2О+SО2↑

4СrО3=2Сr2О3+3О2↑

Төмен 
оксидтердің 
тотығуы.

4ҒеО+О2=2Ғе2О3

Ұшқыш оксид-
тер  тұздарынан 
басқа оксидпен 
ығыстыру. 

Nа2СО3+SіО2= Nа2SіО3+СО2↑

Оксидтердің  қасиеттері                       3-слайд
Негіздік Екідайлы Қышқылдық 

1. Сілтілік және 
сілтілік жер металдар 
сумен әрекеттеседі:
СаО+Н2О=Са(ОН)2

1. Қышқылмен және 
негізбен әрекеттеседі:
ZnО+2НСІ= 
ZnСІ2+Н2О
ZnО+2NаОН=Nа2 
ZnО2+Н2О

1. Көпшілігі сумен 
әрекеттеседі:
SО3+Н2О=Н2 SО4

2. Барлығы 
қышқылдармен 
әрекеттеседі: 
МgО+2НСІ=
МgСІ2+Н2О

2. Негіздік және 
қышқылдық оксидпен 
әрекеттеседі:
ZnО+СаО=Са ZnО
 ZnО+SіО2= ZnSіО3

2. Сілтімен 
әрекеттеседі:
2NаОН+SiO2=
Na2SіО3+Н2О

 Оксидтер эхОу 

Тұз түзуші Тұз түзбейтін – NO, N2O, CO 

Негіздік – СаО, 
К2О, МпО 

Екідайлы – ZnO, 
Al2O3, Cr2O3, MnO2 

Қышқылдық – SO3, 
SіO2, Р2О5 

3. Қышқылдық оксид-
пен әрекеттеседі:
СаО+СО2=СаСО3

3. Негіздік 
оксидпен 
әрекеттеседі:
SіО2+СаО= 
СаSіО3
4. Екідайлы 
оксидтермен 
әрекеттеседі:
АІ2О3+3 SО3=
АІ2(SО4)3

Есте сақта: Оксидтер суда еритін және ерімейтін 
деп екіге бөлінеді .

СuО+Н2О→                           Nа2 О +Н2О→
SіО2+ Н2О→                          СО2+Н2О→
Демонстрациялық тәжірибелер көрсету: 4-слайд
1. Көмірдің жануы және СО2-нің  қасиеттері.
2. Күкірттің жануы және SО2-нің өсімдікке зиянды 

әсері.
3. Фосфордың жануы, оксидтің  қасиеттері.
Ойын: «Кім зерек?» бейнефильмі бойынша 

барлық реакция теңдеулерін жазу.
Бекіту кезеңі:  «Білімді озар» жарысы.
1-тапсырма. Төмендегі тізімнен қышқылдың, негіз-

дік және екідайлы оксидтерді бөліп жазыңдар: Li2O; 
Na2O; Al2O3; SO2; CO2; Be O; SO3; Mg O; Si O2; Ba O; 
Ag2O; Zn O; Fe2O3; Cr2O3.

Оқушылар берілген формулаларды негіздік, екідайлы 
және қышқылдық оксидиерді бөліп жазады:

Жауабы: 
Негіздік:  Li2O; Na2O; Mg O; Ba O; Ag2O; 
Екідайлы:  Al2O3; Be O; Fe2O3; Cr2O3; Zn O; 
Қышқылды:  SO2; CO2; SO3 ; Si O2; P2O5.
2-тапсырма.
І топқа:    көміртектің (IV)  оксидін алудың 3 әдісіне 

мысалдар келтіріңдер.

ІІ топқа:  кальций оксидін алудың 3 әдісіне мысалдар 
келтіріңдер.

3-тапсырма. Тақырыптық тест.
1. Күкірт (IV) оксидінде оттектің индексі қанша?
а) 2;             ә) 3;              б) 4.
2. Екідайлы оксидтердің қатарын табыңдар?  
а) Zn O; Al2O3; Mg O;    
ә) Zn O; Cr2O3; Na2O;    
б) Zn O; Cr2O3; Al2O3.
3. Оксидтерге тән формуланы көрсетіңдер.  
а) H2SO4;             ә) SO3;          б) KNO3.
4. Берілген теңдеуден оксидтердің алыну реакция 

теңдеулерін көрсетіңдер.
а) H2+Cl2=2HCl;  
ә) C+O2=CO2;
б) CaO+H2O=Ca(OH)2.
5. Массасы 4,4 г.    CO2   қанша көлем алады?
а) 22,4л;           ә) 2,24л;         б) 0,224л.
6. Құрамы 73%   C  және 27%  O-тен тұратын 

оксидтің формуласын табыңдар
а) CO;              ә) CO2;            б) H2CO3.
7. Массасы 6г магний жанғанда қанша магний 

оксиді түзіледі?
а) 10г;              ә) 0,1г;            б) 0,01г.
8. 4Al+3O2→2Al2O3 реакциясы бойынша 1 моль 

алюминийден неше моль алюминий оксиді түзіледі?
а) 0,5;               ә) 2;                б) 3.
Дұрыс жауабы:  1.а; 2.б; 3.б; 4.ә; 5.ә; 6.ә; 7.а; 8.а.
VI. Үйге тапсырма.  §44. Оксидтердің жіктелуі, алу 

жолдары, қасиеттері. Тақырып соңындағы тапсырмалар.
VII. Бағалау. Оқушылар топтаған ұпай санына 

қарай бағаланады.

Топ Кім 
жылдам?

Кім 
алғыр?

Кім 
зерек?

Білімді 
озар...

Тест Жалпы 
ұпай

Орын

І топ
ІІ топ
Химия пәнін оқыту үрдісінде комьютерлік 

технологияларды пайдалану арқылы мына мақсаттарды 
орындадым:

- компьютерлік технологиялардың мүмкіндіктерін 
іске асыру арқылы оқыту үрдісінің ықпалдығы мен 
сапасының деңгейі көтерілді;

- танымдық әрекеттердің белсенділігін арттыратын 
ынталар қамтамасыз етілді;

- қазіргі заманғы ақпарат өңдеу орталарын пайдалану 
негізінде пәнаралық байланыс тереңдетілді.

Пайдаланылған әдебиеттер:
1. Интернет материалдары.
2. И.Н.Нұғыманов. «Химияны оқыту әдістемесі». А., 

«Рауан», 1993.
3. Г.К.Нургалиева, А.И.Тажигулова. «Педагогичес-

кие технологии информатизации образования». А., 
«РЦИО», 2002.

4. Л.Доллинер. «Ақпараттық-коммуникациялық оқы-
ту технологияларының мәселелері және болашағы». 
«Информатика негіздері» ғылыми-әдістемелік 
жұрналы, 2008. №12.

5. «Химия Қазақстан мектебінде» ғылыми-әдіс-
темелік  жұрналы, 2010-2011.  №1, 2.

КОМПЬЮТЕР
            Қарыштап компьютердің дамығаны
            Соншалық – тілін білмей қиналасың. 
            Сырына ақылды ұстаз қанығады,
            Білікті мұғалімге иланасың.

Құралай ӘБСАТТАРҚЫЗЫ,
Алматы қаласындағы

№155 жалпы білім 
беретін мектептің 

қазақ тілі мен әдебиеті 
пәнінің мұғалімі.

ҚАЙТАЛАУ САБАҒЫНАН         
БІЛІМ САЙЫСЫ

Сабақтың мақсаты: білімділік – бұрынғы өткен 
сабақтан алған мәліметтерді тереңдету, білімді 
жетілдірудегі негізгі заңдылықтарды есте берік 
қалдыру. Мемлекеттік тілді құрметтей білу, қазақ 
тілінің мәртебесін көтеру, тілге деген сүйіспеншілік 
сезімін тудыру; дамытушылық – оқушылардың 
білімге құштарлығын арттыру, жұмыс істеу 
дағдыларын,   іздемпаздық қасиеттерін, ойлау 
қабілеттерін дамыту, сөздік қорларын байыту, пәнге 
деген қызығушылықтарын арттыру; тәрбиелік – қазақ 
тілін қүрметтеуге, бірлесіп, өзара көмектесіп жұмыс 
жасауға, алғырлыққа, жылдамдыққа, тапқырлыққа, 
білгірлікке тәрбиелеу.

Түрі: ойын, жарыс. Әдіс-тәсілдері: сұрақ-жауап, 
ойын. Көрнекілігі: сөзжұмбақ, ребус, үлестірмелі 
қағаз. Пәнаралық байланыс: қазақ әдебиеті.

1-топ: «Ойшылдар».
Ұраны: - «Өз тілімізді білсек те, қазақ тілін құрмет-

тейміз».
Біз боламыз «Ойшылдар!»
Сайыста бүгін ой сынар.
Ойшыл оймен, біліммен,
Тақсақ дейміз бойтұмар.

Топ басшы: 
-  Менің атым – Наргиза,
   «Ойшылдардың» капитанымын. 
   Оқуға зор талабым, 
   Қуат берді өзіме 
   Әрбір басқан қадамым. 
   Талабыма нұр жауып, 
   Зор мәртебе аламын.
2-топ: «Алғырлар».
Ұраны: - «Біз үшін ең қасиеттісі, құндысы – қазақтың 

тілі».
Біз боламыз «Алғырлар!»
Жарыста бүгін шарқ ұрар.
Жүйрік оймен, біліммен,
Күн нұрындай жарқырар!
Топ басшы:  
- Мен Хамитова Саидамын,
   «Алғырлардың» капитанымын. 
   Күмбірлеп бір көмейім, 
   Қазақша да сөйлеймін. 
   Өте жақсы оқимын, 
   Одан басқа не дейін?!
   Бәрің жақсы оқыңдар, 
   Соны ғана тілеймін!
Ойынның 2-кезеңі. Сұрақтар:
1. Көптік жалғауы дегеніміз не?
2. Буын үндестігі дегеніміз не?
3. Дауысты дыбыстар нешеге бөлінеді?
4. Қазақ тілі қай тілдер тобына жатады?
5. Зат есімнің түрлерін ата.
6. Мезгіл үстеуі деген не?
7. Негізгі және туынды етістікке мысал келтір.
8. Етістіктің шақтары дегеніміз не?

9. «Отыр» сөзін жікте
10. «Достық» туралы мақал-мәтел айт.
11. Иелік форманың жұрнақтарын ата.
12. Болымсыз етістік дегеніміз не?
13. Дерексіз зат есімге мысал келтір.
14. Сөз таптарын ата.
15. Есімдік дегеніміз не?
16. «Дәптер» сөзін тәуелде.
17. Өткен шақ, осы шақ, келер шақтың түрлерін ата.
18. Мекен үстеу қандай сұраққа жауап береді?
19. Сөз құрамы нешеге бөлінеді?
20. Мақсатты келер шақтың жұрнағын ата.
21. Түбір дегеніміз не?
22. Ашық, бітеу, тұйық буынға 3 мысал келтір.
23. «Адам» сөзін зат есімге талда.
24. Жұрнақ нешеге бөлінеді?
25. Етістік сөйлемде қандай сөйлем мүшесі болады?
Ойынның 3-кезеңі. Мақал-мәтелдер сайысы (Кім 

көп біледі?) 
Ойынның 4-кезеңі. «Кім жаңылыспайды?»
Есте сақтағанын жаңылмай тез жеткізу.
1. Байпағым – аппақ,
   Бақайым да – аппақ
   Бақайым – байпағымнан да аппақ.
2. Кұмда құйын ойнайды, 
    Құйын қиын ойнайды, 
    Әр нәрсені іліп ойнайды.
3. Етікші етікті ертең тігеді,
    Ертең келіп, ақысын берсең тігеді.
4. Мұзға мұз ұқсас, 
    Тұз – тұзға ұқсас, 
     Мұз да, тұз да ұқсас.
5. Шалшық, балшық, 



116

    Балшық, шалшық 
    Балшықтан ал шық.
6. Жайлауға көш көшті, 
    Көш кеш көшті
7. Сең сел емес, 
    Сел сең емес. 
    Мен сен емес, 
    Сен мен емес.
8. Дән – дәулет, 
    Дәулет – дән. 
    Сән – Сәулет, 
    Сәулет – сән.
9. Есет атам ет асатар, 
    Ет асатса, бес асатар.
10. Шеше, шеше, 
      Неше кесе 
      Сынды кеше.
11. Үш егізбіз, үш егізбіз, 
      Асты бірге ішеміз біз.
12. Жамал амал іздесе де, 
      Самал амал іздемеді.
13. Лағыл тасын көрдің бе? 
      Ломбардқа оны бердің бе?
14. Лама жайын білдің бе? 
      Лала гүлін тердің бе?
15. Әріпте бар, 
      Әдепте жоқ. 
      Жерде бар, 
      Селде жоқ.
Ойынның 5-кезеңі. Сұрақ-жауап сайысы.
2 топтағы ойыншыларды жеке-жеке шығарып, 

кәртішкедегі сұрақтар бойынша жауап беру.
Ойынның 6-кезеңі. Ребус шешу.

Суреттермен жалғауларды дұрыс жалғастырып 
жазғанда, жасырынған мақал шығады? Ол не деген 
мақал? Соларды табу керек.

1-ребус

2-ребус

3-ребус

Ойынның 7-кезеңі. Жұмбақтар сайысы.
1. Оң жағымда бес сарбаз,
   Сол жағымда бес сарбаз.  (саусақ)
2. Білімнің дәнін тереді,
    Балаға тәлім береді. (ұстаз)
3. Жаңылмастан жетеуі 
    Кезек қызмет етеді.   (апта)
4. Түнде сөнемін, Таңертең келемін. (күн)
5. Аспан астында –
    Биік, үлкен жоталар. (таулар)
6. Жазда да, қыста да
   Жасыл түсті болады.  (шырша)
7. Қасиетті үй жануар
   Тәтті қымыз береді. (жылқы)
8. Кезікті бір жануар, 
    Үстінде екі тауы бар. (түйе)
9. Бір кітаптың парағы,
    Күнде азайып барады. (күнтізбе)
Ойынның 8-кезеңі. Сөзжұмбақ шешу.
Зат есім, есімдік, етістікке байланысты сөзжұмбақты 

шешіп көрейік.

Есімдік деген сөздің құрамында қанша әріп болса, 
есімдіктердің түрлері де сонша. Енді сендер мына 
тапсырманы орындаңдар, шақпаққа мыналарды 
жазыңдар:
1. Жіктеу есімдігі.
2. Сілтеу есімдігі.
3. Сұрау есімдігі.
4. Өздік есімдігі.
5. Белгісіздік есімдігі.
6. Болымсыздық есімдігі.
7. Жалпылау есімдігі. 

Сонда сызықтағыдай есімдік деген сөз шығатын 
болсын.

1. Тек түбірден тұратын зат есімдер.
2. Заттарды жаппай атайтын зат есімдер.
3. Қолмен ұстап, көзбен көре аламыз.
4. Екі   немесе   бірнеше   сөзден  тұратын  зат есімдер.
5. «Дос» сөзін туынды зат есім жаса.
6. Қолмен    ұстай    алмаймыз,    көзбен    көре 

алмаймыз.
7. Зат есім қандай сұраққа жауап береді?

1. «Болымды» сөзін орыс тіліне аудар.
2. «Айт» сөзін болымсыз етістік жаса.
3. Сөздің негізгі түбірі қандай етістік болады?

4. Қимылдың болмауын білдіреді.
5. Басқа сөз таптарынан сөз тудырушы жұрнақ 

арқылы жасалған етістіктер.
6. Етістік қандай сұраққа жауап береді?
7. Екі немесе бірнеше сөзден тұратын етістікті ата.

Ойынның 9-кезеңі. Топ басшылар сайысы. 
1-топ:  
1. Лексика дегеніміз не?
2. Қазақ тіліне тән дыбыстар нешеу?
3. Туынды сын есімге мысал келтір.
4. Сын-қимыл үстеуді қатыстырып сөйлем құра.
2-топ:  
1. Буын дегеніміз не?
2. «Оқушы» сөзінің синонимін тап.
3. «Бармаймын» сөзін етістікке талда.
4. Дара сөздер қалай жасалады?

САУАТТЫЛЫҚ
          Қоя алмаймыз сөйлемде үтір, көп нүкте,
          Біріккен сөз кейде тұрмас бірлікте.
          Тілдің бүкіл теориясын бойына
          Сіңіргендер қиналмайды тірлікте!

Айнұр ТӨЛЕУХАНҚЫЗЫ,
Алматы қаласындағы 

№155 жалпы білім беретін 
мектептің мұғалімі.

КӨКТЕМ ТАБИҒАТЫ
Сабақтың мақсаты: іс-әрекеттердің тәсілдерін 

жетілдіру және білімнің беріктігін қалыптастыру.
Сабақтың міндеттері: білімділік – оқушылардың 

грамматикалық білімдерін жетілдіру; дамытушылық 
– тақырып аясында тілдік қорын кеңейту; тәрбиелік – 
табиғатты сүю, қорғауға деген сүйіспеншілігін ояту.

Түрі: іс-әрекеттердің тәсілдерін және білімді кеңейту. 
Ұйымдастыру тәсілі: практикум,   “ашық   пікірлер”   
сабағы, “Алтын қақпа” ойыны, тренинг-сабақ, өздік 
жұмыс, т.б. Көрнекіліктер: интерактивті тақта, сызба, 
кесте, сурет, үлестірмелі парақшалар.

Сабақтың барысы.
I. Ұйымдастыру кезеңі:
1.  Білімділік міндеті: оқытылып отырған мәлімет 

бойынша оқушылардың жаңа түсінікті тануы мен 
қабылдауын қамтамасыз ету;

- Оқу  мәліметі   бойынша  қолданылған  әдіс-
тәсілдері  арқылы оқушылардың  өз бетінше тануын 
қамтамасыз ету;

2. Сәлемдесу:
Оқушылардың назарын сабаққа аудару;
Балаларды түгелдеу;
Оқушылардың сабаққа дайындығын тексеру.
II. Маңыздылығы. Интерактивті тақтада “Алтын 

қақпа” ойыны ашылады.
«Тас қақпаның» сұрақтарына жауап берейік.
1.  Есімдік дегеніміз не?

Есімдік сөздердің орынына қолданылатын сөзді 
«есімдік» деп атаймыз. Мысалы: мен, сен, кім, бұл, 
өзім.

2. Есімдіктің түрлерін ата, мысал келтір.
1. Жіктеу: Мен 5-сыныпта оқимын.
2. Сілтеу: Бұл ғимарат – Оқушылар сарайы.
3. Сұрау: Сіз қайдан келдіңіз?
4. Өздік: Өзім жаздым.
“Күміс қақпаның” сұрақтарына жауап берейік.
1.  Етістік дегеніміз не?
Етістік    дегеніміз  –  заттың    қимыл-әрекетін    

білдіретін    сөздер. Сұрақтары: не істеді? қайтеді?
2. Етістіктің шақтары туралы не білесің? Мысал 

келтір.
Оқушылар сабақта отыр. Олар сабақ оқып отыр. 

Сабақта мәтін аударамыз. Бүгінгі сабақ қызықты өтті.
«Алтын қақпаның» сұрақтарына жауап берейік.  
1. Үстеу дегеніміз не? Оның қандай түрлерін білесің? 
Заттың іс-қимылының мезгілін, мекенін, жай-күйін 

білдіретін сөздерді “үстеу” деп атайды. Үстеу “қашан? 
қайда? қайдан? қалай?” сұрақтарына жауап береді.

Үстеулер мағынасына қарай мезгілдік, мекендік, 
сын-қимыл, т.б. болып бөлінеді.

1. Мезгіл үстеу: Биыл 5-сыныпта оқимыз.
2. Мекен үстеу: Сыныптың ішінде оқушылар көп.
3. Сын-қимыл үстеу: Олар тәртіпті оқушылар.
III. Жаңа түсініктердің қалыптасуы және оның 

қолдану аясы. Енді бүгінгі сабаққа кірісейік.
«Алтын сандық» айналымы.
Бұл сандықта сурет бойынша әңгіме құраңдар.
1-тапсырма. Суреттен әңгіме құраңдар.
Көктемде ... жылынады. ... ұшып келеді. Өзендерде 

... ериді. ... жиі жауады. ... бүршік атады. Көктемнің 

алғашқы гүлі ... – гүлдер шығады.
ІV. Білім, білік дағдыларының қалыптасуы, 

қолданылуы.
2-тапсырма. Сөйлемге тиісті үстеулерді қойыңдар.
Кеше киноға бардық. Қазір – қазақ тілі сабағы. Үйге 

кеш қайттық. Мұнда ешкім жоқ. Асан баспалдақпен 
жоғары көтерілді. Сыныптың ішінде оқушылар 
бар. Кенет біреу есік қақты. Сабақта ауызша жұмыс 
жасадық. Марат жақсы оқиды.

V. Үй тапсырмасы туралы мәлімет беру кезеңі:
- үй тапсырмасын орындауға нұсқау беру: өлең 

жаттау, мәтінді әңгімелеу.
- оны орындау тәсілдерін түсіндіру (ауызша).
VI. Сабақты қорытындылау: 1. Жұмыс қорытын-

дысын шығару. 2. Сынып  қалай  жұмыс  істеді,  
оқушылар  қандай  жаңа нәрсені үйренді, қай оқушы 
ерекше тырысты, осыны бағалау.

VII. Рефлексия (толғаныс).
- Балалар, бүгінгі сабақ сендерге ұнады ма?
- Қандай әсер алдыңдар?
- Менің тарапымнан қойылған бағаға қанағат-

танасыңдар ма?
- Ендеше, «Көктем нұры» әнімен сабағымызды 

аяқтаймыз.
Келді көктем жайқала, 
Келді сұлу шағала. 
Аспандағы ақ құстар, 
Айдын көлді арала.
А-а        Нұрлы көктем
А-а        Сүйді беттен
Гүл көктемді қарсы алып,
Би билейміз ән салып.
- Келесі кездескенше, сау болыңдар!

Терең білім мен тәрбие мектебінде

Күлзипа ҚУАНЫШБЕКҚЫЗЫ,
Абай атындағы Республикалық 

мамандандырылған дарынды 
балаларға арналған қазақ тілі мен 

әдебиетін тереңдете оқытатын орта 
мектеп-интернаты директорының 

тәрбие ісі жөніндегі орынбасары,
 жоғары санатты ұстаз.

ЖЕКЕ ТҰЛҒАНЫ  
ҚАЛЫПТАСТЫРУДА МЕКТЕП   
ПЕН АТА-АНАНЫҢ ЫҚПАЛЫ

Егер біз адамгершілігі жоғары қоғам болғымыз келсе, 
ең бастысы – ата-ананың балаларының  алдындағы 
жауапкершілігін күшейтуге тиіспіз.    Н.Ә.Назарбаев.

Өскелең ұрпақтың қоғам алдындағы жауапкершілігін 
сезінуде рухани дүниесі бай, жан-жақты жетілген 
азамат болып өсуіне тәрбиенің қосар үлесі мол. Халық 
келер ұрпағын тәрбиелеуде өзіне дейінгі жақсы дәстүр 
атаулыны жинап пайдаланғанын ескерер болсақ, барлық 
демократияшыл бағыттағы педагог ғалымдардың 
көпшілікке ұсынған тәжірибесінен ғибрат алуға болады.

Тәрбие дегеніміз – адамды қайда жүрсе де өз орынын 
таба алатын, өз мүмкіндігін көрсете білетін, ойын 
ашық айтып, тыңдай алатын, ықпал ету, көмек көрсету, 
жанашырлық таныту сияқты адами мүмкіндіктерге ғана 
қол жеткізу емес, сондай-ақ, өзі өмір сүрер ортада тұлға 
ретінде танылып, бақытты өмір сүретін адам дайындау. 
Сонымен қатар, тұлға – рухани адамгершілігі жоғары 
сезімдері дамыған, талғамы биік, өзінің іс-әрекеттеріне 

мақсат қоя білер адам – қоғамның ажырамас бөлігі. 
Рухани тәрбиемен нұрланбаған адам өзінің алған 

білімін қара басының пайдасына жұмсап, өз  мүддесі 
үшін адамзатқа апат әкелуі мүмкін. Оның мысалы 
тарихта аз емес. Тек сол арқылы ғана халқымыздың 
ғасырлар бойы жинақталған бай рухани мұрасымен 
жастардың бойына адамгершілік ізгі қасиеттерді 
қалыптастырып, сіңіртіп, өзінің Отанына адал азамат 
етіп тәрбиелеу ата-ана мен ұстаздар қауымына 
жүктеледі.

Бүгінгі таңда ХХІ ғ. табалдырығын еркін 
аттаған азат ұрпаққа тәлім-тәрбие мен білім беруді 
жетілдірудің басым бағыттарын айқындап, педагогика 
ғылымында ұлттық сананы қалыптастыру көкейкесті 
мәселелелердің бірі болып отырғандығы анық. Ұрпақ 
тәрбиесі – адамзат баласының асыл мұраты. Түбегейлі 
өзгерістерге бет бұрған жаңа қоғамда тек білімді болу 
жеткіліксіз, сондықтан әрбір жеке тұлғаның бойында 
адамгершілік, ізгілік, кішпейілділік, қарапайымдылық, 
батырлық, отансүйгіштік қасиеттері болуы тиіс. Ол 
үшін жас ұрпаққа тәрбие беруде ар-ұят, адалдық, 
адамгершілік, ізгілік мәселелері   қатар қойылған.  
Үшінші мыңжылдықта жастар қандай болуы керек деген 
жанды сұрақ әрбір саналы адамды ойландыратыны 
сөзсіз. Сондықтан да Елбасымыз Н.Ә.Назарбаев 
халқымыздың алдына ХХІ ғасырды құрушы іскер, 
өмірге икемденген, жан-жақты,  мәдениетті жеке 
тұлғаны тәрбиелеу керек деп жауапты міндет қойып 
отыр. 

Отбасы –   болашақ жеке тұлғаның негізі қалана-
тын қоғамның бастауыш құрылым бірлігі, баланың 
алғашқы ұжымы, оның табиғи даму ортасы. Екі 
адамның некелесуіне қарап отбасы құрылды деп қарау 

қате пікір, бала дүниеге келген күннен бастап отбасы  
құрылады. Баланың өнегелі, тәрбиелі болуы алдымен 
отбасына байланысты. Бала – ата-ананың игі істерін 
жалғастырушы болашағы. Бала тәрбиесі біздер, яғни, 
педагогтар үшін де, ата-аналар үшін де күрделі және 
жауапты міндет.  Жас шыбық иілгіш болса, жас адам да 
сондай жақсыға да, жаманға да бірдей бейім болатыны 
баршамызға мәлім. Ата-ананың үйдегі іс-әрекеті 
балаларының көз алдында өтеді. Сондықтан да жақсы, 
жаман әдеттеріміздің бала тәрбиесіне ықпалы зор. 
Баланы жастан демекші, бала тәрбиесіне ата-ана дүние 
есігін ашқаннан бастап көңіл бөлуі керек. Баланы бір 
жастан бастап тәрбиелесек, көптеген жетістіктерге 
жеткізері анық, өйткені бала «Ананы алып кел», «оны 
ұстама»  деген бұйрық райлы тыйым сөздерден өзіне 
қатысты тәрбиені сіңіре бастайды. 

Ұлттық педагогиканың қайнар көзі – отбасы. 
Ата-бабаларымыз балаларын батырлыққа, батылдыққа, 
шеберлік пен шешендікке, табандылық пен төзімділікке  
баулыды. Ал, әже-апаларымыз қыздарын мейрімділікке, 
әдептілік пен бауырмалдылыққа тәрбиеледі.

Отбасының негізгі міндеті-балаларды тәрбиелеу.  
Отбасы – баланың өмір сүру және даму ортасы. Бала 
дамуының қай жағын қарастырсақ та, бала қай жаста 
болса да, оның дамып, қалыптасуына отбасы үлкен 
әсер етеді. Қазіргі кездегі отбасының дамытушылық 
әрекетіндегі қызметтері мен міндеттері қандай?

Отбасының басты қызметтері мыналар: 
тәрбиелік; сауықтырушы; рухани-адамгершілік; 
танымдық-білімдік; тұрмыстық; еңбек; мәдени-
ағартушылық; шығармашылық; жеке тұлғаны дамыту; 
қорғау-сақтау.

Қазіргі уақытта жасөспірімдердің біршама бөлігі ата-

анасынан алыстап кеткен. Осыған байланысты қазіргі 
күрделі жағдайларда отбасына мектеп тарапынан жүйелі 
және жоғары дәрежелі көмек қажет. Тек педагогтар 
мен ата-аналардың бірлескен іс-әрекеті үдерісінде ғана 
оқушының жеке басын дамыту мәселесін табысты 
шешуге апарады. Отбасы мен мектептің бірлескен 
іс-әрекеті ата-ананы оқу-тәрбие үдерісіне белсене 
қатыстыруға бағытталуы қажет, сонымен қатар сабақтан 
тыс уақытын өткізуін қадағалап, ата-ана педагогтармен, 
балалармен бірігіп жұмыс атқарулары керек.                 

Мектептегі тәрбиенің мақсаты: ұлттық сана–
сезімі оянған, рухани ойлау дәрежесі биік, мәдениетті, 
парасатты, ар-ұжданы мол, еңбекқор, іскер, бойында 
басқа да игі қасиеттері қалыптасқан азаматты тәрбиелеу. 
Сондықтан келешек ұрпақты ұлттық, халықтық 
тұрғыдан тәрбиелеу қажет. Жас ұрпаққа  ұлттық 
тәрбие берудің негізгі бағдарлы идеялары еліміздің  
Президенті Н.Ә.Назарбаевтың «Қазақстан - 2030» 
халыққа жолдауында былай деп жазылған: «Толық 
өркениетті ел болу үшін алдымен өз мәдениетімізді, 
өз тарихымызды бойымызға сіңіріп, содан кейін өзге 
дүниені игеруге ұмтылғанымыз жөн». Олай болса біздің 
мектебіміздің де алға қойған  басты мақсаттарының  
бірі – жас ұрпақты ұлттық игіліктер мен адамзаттық 
құндылықтар, рухани-адамгершілік-мәдени мұралар 
сабақтастығын сақтай отырып тәрбиелеу. Қазіргі 
таңда ұстаздар қауымына көптеген міндеттерді атқару 
көзделіп отыр. Өйткені, келешек ұрпақты елжанды, 
адамгершілігі мол, мәдениетті етіп тәрбиелеу – әр 
ұстаздың алдына қойған мақсаты. 

Ал, мектепте ұстаздар әр баланы келешек егеменді 
еліміздің жеткіншектерін жеке тұлға ретінде рухани-
адамгершілігі мол, елжанды етіп тәрбиелейді. Біздің 

мектепте жеке тұлғаның бойына адамгершілік 
қасиеттерін қалыптастыру барысында сөз мәйегі мақал-
мәтелдер арқылы тәрбиелеу,  яғни, шешендік дәстүр 
бойынша сөз сөйлеу, тобықтай ойдың түйінін шешуге 
үйрету сияқты тәрбие жұмыстары жолға қойылған. 
Оқушыларды жеке тұлға ретінде тәрбиелеуде тәрбие 
сағаттарының маңызы өте зор. Бала әр тәрбие сағатында 
өзіне қажетті мағлұматтарды бойына сіңіріп алуына 
ұстаздар қауымы көп еңбек етіп, шығармашылықпен 
жұмыс жүргізуі қажет. 

«Адамның адамшылығы – ақыл, ғылым, жақсы 
ата, жақсы ана, жақсы ұстаздан басталады»,- деп 
Абай атамыз айтқандай, әр оқушыны өмірге өзіндік 
көзқарасы бар, бойында рухани адамгершілігі мол, жан-
жақты етіп тәрбиелеуіміз қажет. Қай халық болмасын, 
үмітін, ең алдымен, ұрпағымен байланыстырады. Міне, 
сондықтан да: 

«Ана – үйдің берекесі, 
Бала – үйдің сымбаты,
Ұрпағымен адам қымбатты.
Бала болсаң балғындай бол,
Айналаңа қорғандай бол!»– деген қағиданы берік 

ұстанған ата-бабаларымыз өз ұрпағын «адам», 
«адамзат» деген атқа лайық етіп өсіруді мақсат еткен     
/наурыз сурет/.

Жас кезінде дұрыс тәрбие алмаған баланың есейе 
келе тәртібі қиындап, оқу үлгерімі нашарлап кетеді. 
Мұндай жағдайда «не істеу қажет?» деген ой туады. 
Әрине, ата-аналар балаларына, оның сабағына, оқу 
үлгеріміне күнделікті назар аударып, оны қадағалап 
отыруы керек. Кей жағдайда баласын жөнге саламын 
деп оны ұрысып, қол көтеруге дейін баруы  мүмкін. 
«Сенен түк шықпайды» деп, оның бар үмітін үзіп, бала 

жанын жаралайды. «Неге сен басқа балалар сияқты 
емессің?» деп ұрысқанша:

- Сенің де басқа балалардан өзгеше болу қолыңнан 
келеді,- деп сенім арту баланың жігерін асырады.  – Біз 
саған қиыншылықтарды жеңуге көмектесеміз, жақсы 
оқы, тәртіпті бол!- деп болашаққа сенуге тәрбиелеңіз. 
Баланың өзін жақсы сезінуіне көмектесіп: «Үстіңді 
ретке келтір, шашыңды тара, киіміңді ауыстыр» деп 
кеңес берген жөн. «Үлкендердің өмірінде болып 
жатқан ыңғайсыз жағдайларға сен кінәлі емессің, сенің 
болашағың алда, сен үлкен ғалым боласың, жақсы 
дәрігер, білімді ұстаз болуды арманда» деген сияқты 
ықпал ете білгенде ғана қалыпты өсуіне мүмкіндік  
туғызады.

- Өзіңді алдамайтын, саған сенім артатын жайлы 
және жақсы демалуға болатын орын керек, ол – сенің 
отбасың,- деп үнемі балаға ата-анасын, үлкенді сыйлау 
керек екенін айтып отырған да жақсы.

Тәрбие ешқандай үзіліс, демалыс дегенді білмейді. 
Жас ұрпақты қоғамымыздың саналы азаматы етіп 
тәрбиелеу – ата-ана мен біздің мектепте еңбек етуші 
педагогтың да негізгі міндеті.

Педагогтар мен ата-аналардың қарым-
қатынасының қызметтері мен міндеттері қандай?

Қызметтері: ақпараттық; тәрбиелік-дамытушылық; 
қалыптастырушылық; қорғау-сақтау; бақылаушылық; 
тұрмыстық.

Қарым-қатынас міндеттері:
- Ата-ананың белсенді педагогикалық позициясын 

қалыптастыру;
- Ата-аналарды педагогикалық білім және дағды-

лармен қаруландыру;
- Ата-ананың бала тәрбиесіне белсенді қатысуы.

Педагог мына ережелерді сақтауы қажет:
- Ата-аналар мен балалар өзін зерттеу нысанымыз 

деп сезінбеулері керек;
- Зерттеу белгілі мақсатқа негізделген, жоспарлы, 

жүйелі болуы қажет;
- Зерттеу әдістері тәрбиелеу әдісімен тығыз байла-

нысты болуы керек.
Педагогтың ата-аналармен жұмысының мазмұны, 

әдіс-тәсілдері қандай?
Педагогтың ата-аналармен жұмыстарының мазмұны 

3 негізгі блоктан тұрады:
1-блок. Психологиялық-педагогикалық білімдерін 

жоғарылату (лекция, семинар, практикум, конференция, 
ашық сабақ, жеке тақырыптық  кеңестер);

2-блок. Ата-ананы және қоғамдық ұйымдарды оқу-
тәрбие үдерісіне тарту (үйірмелер мен секцияларды 
ұйымдастыру, материалдық-техникалық базаны 
нығайтуға көмек, сәтсіз отбасыларға арнаулы көмек);

3-блок. Ата-аналар мен қоғамдық ұйымдардың 
мектепті басқару ісіне қатысуы (мектеп кеңесі, 
сыныптың ата-аналар комитеті). 

Мектеп тәжірибесінде ата-аналармен жұмыстың 
көпшіл, топтық, жеке формалары қолданылады. Оның 
бәрі ата-аналардың педагогикалық мәдениетін көтеруге, 
мектеп пен отбасының бір-біріне әсерін нығайтуға, 
сонымен бірге сыныптағы оқушыларды тәрбиелеу ісіне 
ата-аналарды тартуға бағытталған.

Түптеп келгенде, мұның барлығы ата-ана мен 
мектептің ынтымақтастықпен жұмыс істеуінің нәтижесі 
болып, бірлесе отырып жеке тұлғаны тәрбиелеуге 
дұрыс  ықпалын тигізеді, яғни, мұғалім мен ата-ананың 
тәрбиелік тұрғыдан мақсатына жетуіне көмектеседі. 
Сондықтан ата-ана, ұстаздар болып, жас ұрпаққа жан-

жақты тәрбие беру тәжірибесін назарда ұстағанымыз 
абзал. 

Пайдаланылған әдебиеттер:
1. 12 жылдық білім  беру. 2009, № 11. «Тәрбиедегі 

ата-ананың рөлі».
2. Мектептегі сыныптан тыс жұмыстар. 2010, № 1. 

«Отбасы және мектеп».
3. Ғаламтор сайтынан www.bsh.kz. «Шығармашылық 

тұлға қалыптастырудағы тәрбие ықпалы».
4. «Қазақстан Республикасы үздіксіз білім беру 

жүйесіндегі тәрбие   тұжырымдамасы».  Астана,  2009.
5. Отансүйгіштік және азаматтық тәрбие беру: 

жағдайы, мәселелері және шешу жолдары.

                                                Роза ЕРБОЗЫМҚЫЗЫ,
Абай атындағы Республикалық 

мамандандырылған дарынды 
балаларға арналған қазақ тілі мен 

әдебиетін тереңдете оқытатын 
мектеп-интернаты директорының 
ғылыми ісі жөніндегі орынбасары,

«Ы.Алтынсарин» төсбелгісінің иегері.

МЕКТЕП-ИНТЕРНАТ ТЫНЫСЫ

Білім мекемесі 1957 жылы республика көлеміндегі 
малшы қауым балаларына арналған мектеп-интернат 
болып ашылған. 

Бұдан соң  Ы.Алтынсарин атындағы Педагогикалық 
ғылыми-зерттеулер институтының эксперименттік 
базасы ретінде 1988 жылдың тамызына дейін жұмыс 

істеді. 
1988-89 оқу жылынан бастап Қазақ тілі мен әдебиетін 

тереңдете оқытатын орта мектеп-интернат ретінде 
жұмысын жалғастырды. 

Қазақстан Республикасы Үкіметінің 1999 жылғы 19 
қазанда қабылдаған №1754 «Қазақстан Республикасы 
Білім және ғылым министрлігінің  мәселелері» 
қаулысына сай қайта құрылып, 2003 жылғы 1 тамыздағы 
№774 қаулысының негізінде «Республикалық маман-
дандырылған дарынды балаларға арналған қазақ 
тілі мен әдебиетін тереңдете оқытатын орта мектеп-
интернаты» болып аты өзгертілді. 

Қазақстан Республикасы Үкіметінің 2006 жылғы 31 
мамырындағы №480 қаулысымен Абай есімі беріліп, 
«Абай атындағы Республикалық мамандандырылған 
дарынды балаларға арналған қазақ тілі мен әдебиетін 
тереңдете оқытатын орта мектеп-интернаты» 
мемлекеттік мекемесі болды. 

Абай атындағы Республикалық мектеп-интернаттағы 
оқу-тәрбие үрдісінің мақсаты – қазақ тілі мен әдебиетін 
тереңдетіп оқыту арқылы сөз өнеріне бейім дарынды 
оқушылардың әлеуетті мүмкіндіктерін неғұрлым толық 
дамыту үшін мамандандырылған жалпы  білім беретін 
элиталық білім беруге қол жеткізу. Мекеме қызметінің 
басты бағыттары:
• Авторлық бағдарламалар әзірлеп, инновациялық 

технологиялар енгізуді жүйелеу;
• Білім беру үрдісін ұйымдастыруда мемлекеттік 

жалпыға міндетті  білім беру стандарттарын 
мамандандырылған жалпы білім беретін оқу 
бағдарламалары мен бейіндік пәндер арқылы жүзеге 
асыру;

• Оқыту технологияларының ойлау дербестігін, 

шығармашылықты дамытуға ықпал ететін әдістерін, 
түрлері мен тәсілдерін оңтайлы пайдалану;

• Оқушы дарынын зерделей отырып, оның даму 
ерекшеліктерін ұғыну;

• Дарынды балаларды шығармашылық белсенділікке 
ынталандыру.
Мектеп-интернат «Дарын» Республикалық ғылыми-

практикалық орталығымен, жоғарғы оқу орындарымен, 
ҚР Жазушылар одағымен, түрлі Бұқаралық ақпарат  
құралдарымен және Республикалық Оқушылар 
сарайымен байланыс жасап отырады. 

Биылғы оқу жылында мектеп-интернатымызда 
399 оқушы білім алуда, олардың 156-ы  – ұл, 243-і –
қыз. Бүгінгі күні қызмет етіп жатқан жоғары білімді 
педагогтардың жалпы саны - 71, оның 54-і – мұғалім, 
17-і – тәрбиеші. 

Мектеп-интернаттың оқу үдерісінде «Дамыта оқы-
ту», «Модульдік оқыту», «Сын тұрғысынан ойлау» және 
Қ.Бітібаеваның, Ж.Қараевтың, Н.А.Оразақынованың 
авторлық әдістемелері мен  Е.О.Арынның «Сөз сапасын 
меңгертудің әдістемесі»  тағы басқа жаңа педагогикалық 
технологияларды, әдіс-тәсілдерді пайдаланатын  білікті 
мұғалімдер табысты еңбек етуде.

«Дарын» Республикалық  ғылыми-практикалық 
орталығының ұйымдастыруымен өткен «Ең үздік 
авторлық бағдарлама» республикалық конкурсына 
және «Инновациялық-педагогикалық идеялар 
жобалары» республикалық фестиваліне, «Дарынды 
балаларға – талантты ұстаз» республикалық 
педагогтар олимпиадасына біздің ұстаздарымыз 
да қатысып, бірінші, екінші, үшінші  дәрежелі 
дипломдармен марапатталып қайтты.

Сонымен қатар, біздің ұстаздарымыз – оқу-
әдістемелік құралдар авторлары.

Мектеп-интернатымызда «Көкмұнар» атты ғылыми 
қоғам мен «Бірлік» ұйымы жұмыс істейді. Мектеп-
интернатының 2010-2011 оқу жылында 5 оқушымыз 
«Алтын белгі» иегерлері, 1 оқушы “Үздік аттестат” 
иегері, 7 оқушы  Республикалық жарыстардың  
жеңімпаздары, 45 оқушы Халықаралық жарыстардың 
жеңімпаздары атанды.

Атап айтсақ:
1. «Дети.  Интеллект. Культура» халықаралық 

ғылыми жоба жарысы. Салоники қаласы, Грекия, 2010-
2011 ж.ж.

2. «Интелектуальный марафон» халықаралық олим-
пиадасы. Грекия, 2010-2011 ж.ж.

3. Орыс тілі мен әдебиеті пәнінен Халықаралық 
олимпиада, Ресей, Мәскеу, 2010 ж.

4. «Компьютерная физика» халықаралық турнирі. 
Ресей, Протвино қаласы, 2010-2011 ж.ж.

5. «Ғылым әлемін ашамыз» халықаралық ғылыми 
жобалар жарысы. Астана, 2010-2011 ж.ж.

6. Халықаралық ғылыми жобалар жарысы. Грекия, 
Крит аралы, 2010-2011 ж.ж.

7. Халықаралық олимпиада, Кипр аралы, Паралимни 
қаласы, 2010-2011 ж.ж.

8. «Туймаада-2011» халықаралық олимпиадасы. 
Саха Республикасы.

Мектеп-интернат оқушылары  Республика көлемінде 
жүргізіліп жатқан Абай,  Шәкәрім, Махамбет, Жамбыл, 
Оралхан, Ілияс, Мұқағали, т.б. оқуларға қатысып, 
жүлделі орындарға ие болды.

Ұлттық бірыңғай тестілеу бойынша сараптама 
жүргізетін болсақ: қазақ тілінен ҰБТ бойынша орташа 

балл соңғы екі жылда 20-дан (98%) – 21-ге (100%), қазақ 
әдебиетінен 18-ден (92%) - 19-ға (100%), тарихтан 18,5-
тен 20-ға  (98%) дейін  артты. 

«Бөбек» қорының президенті Сара Назарбаеваның 
жас ұрпаққа деген қамқорлығының  нәтижесінде  жеке 
тұлғаның  өзін-өзі тануына және рухани баюына әсер 
ете отырып, бойына имандылық нұрын ұлғайтуға 
«Өзін-өзі  тану» пәні де өз ықпалын тигізуде.

Мектеп-интернатымызда ақын-жазушылармен 
кездесулер ұйымдастырылып, тәрбиелік іс-шаралар да 
үнемі жүргізіліп отырады.

Мектеп-интернатымыздың жанынан жас ақындардың 
«Арда» газеті мен «Балбұлақ» тәлім-тәрбиелік, мәдени-
танымдық жұрналы шығып отырады. Биылғы оқу 
жылында Жазушылар одағымен байланысымыздың 
нәтижесінде мектеп оқушыларының «Балбұлақ» 
шығармашылық орталығының «Жас қалам», 
«Менің жырларым» жыр жинақтары мен Манас 
Қайыртайұлының «Барқытбел», Қуаныш Жазайдың 
«Жыл құстарын көрдің бе?» жинақтары жарық көрді.

Елбасымыз Н.Назарбаев: «Елдің келешегі – бүгінгі 
жас ұрпақтың қолында, ал жас ұрпақтың тағдыры – 
ұстаздың қолында», - деп атап көрсеткеніндей, бүгінгі 
таңдағы мақсатымыз – дарынды жас ұрпаққа сапалы 
білім мен саналы тәрбие беру, ұлттық  құндылықтарды 
әлемдік деңгейге шығарып, қабілетті тұлға тәрбиелеу.

ЖАС  ҰРПАҚ
         Біз, үлкендер, жас ұрпақтан ұялмай,
         Өзімізше мәз боламыз жиі алдай.
         Бірақ мұны жақсы ұғатын шәкірттер
         Тіршілікте ұяттан жүр тұра алмай...

Сыныптан тыс сабақ
Роза ҒАЙСАҚЫЗЫ,

Батыс Қазақстан облысындағы
№3 Жаңақала жалпы орта білім 

беретін мектептің мұғалімі.

«СӨЗІҢДІ САҚТАРМЫН,                
АТА ТӘРБИЕҢДІ АҚТАРМЫН»

                                         (Жалғасы. Басы өткен санда)
1-жүргізуші: - Жарайды, біледі екенсің.
2-жүргізуші: - Олай болса, Дина, сен маған Абай 

атамыздың ұлағатты сөздерін айтып берші.
1-жүргізуші: - Айтып берейін.
1. Біріңді, қазақ, бірің дос 
    Көрмесең, істің бәрі – бос.
2. Талап, еңбек, терең ой, 
    Қанағат, рақым – ойлап қой, 
    Бес асыл іс, көнсеңіз.
3. Өзіңе сен, өзіңді алып шығар 
    Еңбегің мен ақылың екі жақтап.
4. Еңбек – қуаныш, жалқаулық – айырылмас азап.
- Ендеше өздеріне, өз білімдеріне сеніп тұрған 

көшбасшылар «Жорға» турына да келіп жетті.
Сайыс: Жорға. (Шарты: Таблодан нөмірлерді айтады, 

соған байланысты жауап береді.)
1. Бірінші кітаптың соңындағы Абай бейнесі туралы айт.
2. Паромда жанжал шығарып таяқ жеген содыр кім? 

(Дайыр)
3. Өңкей қырттардың әкесі, өзі де қырт кім? (Жұман)
4. Қарқаралы мешітінің молдасы кім? (Хасен)
5. «Әуезов қаламымен тарих қайта тірілді, ауылдар өмірі, 

адамдар өмірі, адамдар тағдыры бой көрсетті.» Кімнің сөзі? 
(Николай Тихонов)

6. Меніңше, орыс мәдениетінің дамуына өз кезінде 
Пушкин қандай әсер етсе, осы күнгі ортаазиялық көркем 

ойдың және біздің барлық көрші отырған халықтарымыздың 
рухани өмірінің қалыптасуына М.Әуезов дәл солай әсер етті. 
Кімнің сөзі? (Ш.Айтматов)

7. «Абай жолындағы» ұрысы көп жер аты, қалай аталады? 
(Есембай жырасы)

8. Көшбикеде жасалған қастық кімге жасалды? (Абайға)
9. Семейдегі індетке қарсы күрескен имам кім? (Сармолла)
10. Қорамола сиязында шешілген дау – қандай дау?
(көкен-тобықты дауы, жер дауы)
11. «Менің Әуезовім» атты кітаптың авторы кім?
(З.Қабдолов)
12. Гоголь кітапханасында Абай сұраған жұрнал қалай 

аталады. (Русский Вестник)
13. Қарқаралыда Абайға бата берген кім? (Бөжей)
14. «Сіз әлі Абайды оқыған жоқпысыз? Онда сіз мүлдем 

ештеңе оқымағаныңыз. Бұл – таңғажайып, бұл – керемет!» 
Кім айтты? (Альфред Курелла)

15. II кітаптың соңындағы Абай бейнесі туралы әңгімеле.
16. «Абай жолы» романында қанша дербес сөз бар? (1683)
17. III кітаптың соңындағы Абай бейнесін әңгімеле.
18 Оразбайдың бас ұрысы кім? (Бесбесбай)
19. Абайдың атақты қайынатасы кім? (Алшынбай)
20. Жатақ үшін жанын береді, бұл – Абай. Кімнің сөзі? 

(Тәкежан)
21. Тұщыкөлдегі ұрыста ерлік көрсеткен жігіт. (Бостан)
22. Әмір мен Үмітейдің қоштасу әні.  (Қозыкөш)
23. Семейдегі кедей жатақтар ауылы қалай аталады?
(Махалла)
24. Қайықшы жігіт кім?  (Сейіл)
25. Тулақтың қыран бүркітінің аты. (Қарашолақ)
26. Қодардың інісі кім? (Көгәдой)
27. Абай саятшылық құрған тау. (Машан)
28. Абайдың бабасы кім? (Әнет)
29. Жабайдың бүркітінің аты. (Қарашегір)
30. Құнанбайдың құдасы, Семейдің байы, саудагері.
(Тінібай)

1-жүргізуші: - Абайдай ұлы бар халық – бақытты, мерейі 
үстем халық. Ұлан даланың ұлылары биіктеген сайын, қазақ 
елінің мәртебесі де биіктей бермек. Сол биіктен төмендемеу 
– егеменді еліміздің ұрпақтарының парызы мен қарызы.

2-жүргізуші: - Тағы да Мұхтар аға сөзіне құлақ түрсек: 
«Батар күннің қиыс түскен шұғыласы даланы қызғылт 
жарқын нұрға бөлепті. Ақын – көз алдында дала емес, 
теңіз жүзін көргендей. Сол теңізге, өмір мұхитына бір кеме 
жалғыз жалауын көтеріп, жол тартты. Ғажайып шұғыласы 
бір жағаға, ұзақ сапарға басты ол кеме. Жалауында «Тартыс», 
«Үміт» деген ұран бар. Халық үмітін үстіне арқалаған сол 
кеме «Келешек» деген жағаға қарай тартты. Бұл «Абайдың 
кемесі» кең, жойқын әлемде сенімді, түзу жол сызып, маңып 
барады. Тартыс пен жеңіске деген үмітпен, Абай үміт күткен 
келешек кемесіндегі талантты ұрпағының жағаға шығар 
соңғы сын сағаты да таянып қалыпты».

Сайыс: Дода. І вариант.
1. Жиырма жыл бие сауған жалшы кім? (Бүркітбай)
2. Әйгерімнің шын аты. (Шүкіман)
3. Құнанбайдың қажыға аттануы қай тарауда айтылған? 

(Тайғақта)
4. «Жарқ етпес қара көңілім не қылса да» кімге арналған? 

(Тоғжанға)
5. Абайдың сыр сандығы аталған кім? (Баймағамбет)
6. Жігітек   пен   Тобықты   арасындағы   үш   күнге   

созылған   ұрыс   қалай аталады? (Мұсақұл соғысы)
7. Абайды 17 жасында әке атандырған кім? (Ақылбай)
8. Біржан өлеңін тыңдағаны үшін жазаланған бала кім? 

(Байсерік)
9. Балқыбек сиязында шешілген дау. (Салиқа қыз дауы)
10. «Татьяна» әнін алғаш жеткізуші кім? (Мұқаметжан)
11. Боранда Тәкежан малы үшін өлген кім? (Иса)
12. Пісіп тұрған жатақ егіндерін таптатқан кім? (Әзімбай)
13. Мақаны жалғыз қолымен аттан жұлып түсіретін орыс 

әйелі кім? (Фекла-Шоқла)
14. Абай бата алған ұстазы кім? (Дулат-Барлас)

15. Тоқпамбеттегі оқиғаның басты кейіпкері кім? (Бөжей)
16. Бөжейге арашашы болған кім?  (Пұшырбай)
17. Абайды соққан кімдер? (Сәмен, Оразбайлар)
18. Абайдың Семей каталашкасында отыруына себеп 

болған қандай оқиға? («Тентек ояз» оқиғасы)
19. Татуласу үшін Бөжейге берілген бала кім,  кімнің 

баласы? (Кәмшат, Айғыздан туған Құнанбайдың)
20. Тобықтының ең үлкен өзені қалай аталады? (Бақанас)
ІІ вариант. 1. Бие сауған ер адам. (Бүркітбай)
2. Шүкіман кім? (Әйгерім)
3. Тайғақта тарауында Құнанбай кім атанды? (Қажы)
4. Тоғжанға арналған Абай әні қалай аталады? 
(Жарқ етпес қара көңілім не қылса да)
5. Баймағамбетті «Абайдың сыр сандығы» деп атаған 

кім? (Әйгерім)
6. Мұсақұл соғысы қай рулардың арасында болды?
(Жігітек, Тобықты)
7. Абайдың тұңғышы кім? (Ақылбай)
8. Байсерік не үшін жазаланды? («Біржан» өлеңін 

тыңдағаны үшін)
9. «Салиқа қыз дауы» қай сиязда шешілді? (Балқыбек)
10. Мұқаметжан айтқан ән. (Татьяна)
11. Иса не үшін өлді? (Тәкежан малы үшін)
12. Әзімбайдың жатаққа жасаған озбырлығы. (Піскен 

егінді таптатты)
13. Шоқла кім? (Орыс әйелі)
14. Барлас кім? (Дулат Бабатайұлы)
15. Тоқпамбетте Бөжейге жасалған қастандық. (Соққыға 

жығылды)
16. Пұшырбай қандай әрекет жасады?  (Бөжейді денесімен 

қорғады)
17. Сәмен, Орзбайдың озбырлығы. (Абайды сабады)
18. Семей каталашкасынан Абайды кім құтқарды?
(Салтанат)
19. Кәмшат кім? (Бөжеймен татуласу үшін берілген қыз)
20. Романда жиі аталатын тау. (Шыңғыс)

Ұстаз жырлайды
Баянғали ҒАЛЫМЖАНОВ,

Астана қаласындағы 
ББЖ КБА ҚДИ аға оқытушысы.

ДӨҢГЕЛЕНГЕН ДҮНИЕ – 
ӨЛЕҢІМДЕ

ӨМІР ТӘТТІ, СҰЛУ, ҒАЖАП ДЕСЕК ТЕ...
Құйтырқысы аз ба мына заманның,
Сәттері көп аяғымнан шалдырған.
Өмір мені өңменімнен итеріп,
Әлдеқашан көңілімді қалдырған.
           Мұң-азабы сыздауықтай сыздатып,
           Түр танытар ашуланып бұлданған.
           Әрбір күні жүректерге дық салып,
           Өтіп жатыр арпалыспен бұл жалған.
Қателескен сәттерімді еске сап,
Оңашада ар азабы жылатты.
Өмір-қатал дұшпаныма жеңдіріп,
Асқақ менің арманымды құлатты.
           Жанға батар сұрақтардың жауабын
           Сайқал тірлік дұшпаныма сұратты. 
           Ақ шыныдай мөлдіреген мендегі 
           Көңілімді жылдар бойы ұрлапты.
Өмір тәтті, сұлу, ғажап десек те, 
Алып жүрер жүгі оның батпандай. 
Жүрегімді, жезтырнақ қыз ішке еніп, 
Дар-дар етіп айырып бір жатқандай!
          Сезінемін кейде өзімді осындай
          Бұл жалғанның сәтсіз туған ұлындай.
          Күйбің тірлік құрсауында келемін
          Топас байдың сатып алған құлындай!...

ПЕНДЕМІЗ-АУ...
Кейбіреулер сөйлейді-ау кеп данасып, 
Қызыл түлкі дүниеге таласып. 
Туғанымен тіл табыспай жүрсе де, 
Жүргендер көп бастығымен жарасып.
           Қолдың кірі – байлығына мастанып,
           Ақыл айтар төрде жатып жастанып. 
           Көбік ауыз бос сөзіне шыдамай, 
           Шығып кеттім жүрегімнен жас тамып.
Адам – айуан сүрінсең кеп талардай, 
Сол сәтте-ақ алқымыңнан алардай. 
Күні түсіп келген күні қипақтап, 
Жүгіреді артыңды кеп жалардай.
           Жаным менің мейірімге шөлдейді, 
           Мендік жүрек көп нәрсеге көнбейді. 
            Астан-кестен сұрқия бұл заманда
           Жүрек емес, ақша, мансап сөйлейді.
Азайды ғой соңғы кезде адамда ар, 
Қызғаныштан жасалды небір қадамдар.
Аяғансып түр танытып тұрғанмен, 
Аямайды бірін-бірі Адамдар!...

АРҚА СҮЙЕР КІМІМ БАР?
Сырымды жүректегі өлең еттім,
Өлең десе еріксіз елең еттім.
Шаттанып көңілді өлең жазарымда,
Өмір, сен тағы мені ренжіттің...
         Бұл жалған білді-ау, сірә, жылатуды,
         Көңілді алып ұшқан құлатуды. 
         Жаныңа ойсыратып жара салып
         Қойса да, ескермейді жұбатуды.

Жалғанда көп қой менің таңғалғаным, 
Сондықтан шығар, бәлкім, жаңылғаным. 
Қай жерде, қай уақытта, кім біліпті, 
Ақ жарқын мінезімнің жоғалғанын?..

Елжіреген жүрек жоқ бүгін менде,
Көтеріп жүр өмірдің жүгін күнде. 
Қарбаласқан тірлікте іңкәр жаным 
Сыздайды кеп жүрекке жүгінгенде.

Өмір – ащы, мен талай жылағанда 
Жан болмады халімді сұраған да. 
Іздерсіңдер қапы қап бір күндері
Көк аспаннан жұлдызым құлағанда...

ҚАЙРАН, ҚАЗАҚ!...
Басқа елді байлығымен таң қылып,
Қазақ десе аты шықты жаңғырып. 
Ал, өзіміз пәтер жалдап келеміз
Жұртта қалған бұралқы иттей қаңғырып.

Елімізде төрге шықты басқалар, 
Жаман жаннан жарты аяқ ас қалар.
Бабын жасап өзгелерге жалпақтар 
Қазақта осы не күнә бар жасқанар ?

Төргі орынды нұсқап талай ұсындық, 
Ал өзіміз тар орынға қысылдық. 
Айдың күні аманында қалайша 
Ата-баба дәстүрінен ұшындық?!

Ақиқатты көре алмайтын соқырмыз,
Жарамызды қаси-қаси қотырмыз. 

Жыртық үйдің тесігінен көз салып, 
Біз сығалап сыртта әлі отырмыз.

Бұл сөзімде, өлеңімде жалған жоқ,
Елім әлі азабынан танған жоқ. 
Дінім – жесір, тілім – жетім әлі де, 
Бұл қазақтың бағы әлі жанған жоқ!

Қазағымның көзден жасы кепкен жоқ, 
Бірақ қазақ елден безіп кеткен жоқ. 
Неше жерден мақтансақ та, бұл Қазақ
Сол Абайдың заманынан өткен жоқ.

Алға шығып арзандарым сөз алды, 
Асылдарым үнсіз ғана төзе алды. 
Бір реті оңынан дәл келер деп, 
Күте-күте игілікті көз талды.

Еліміз бай, бірақ қазақ қарыздан 
Құтылған жоқ, арылған жоқ арыздан. 
Елді емес, қарабасын ойлаған 
Әр басшыны мазаласын АР-ҰЖДАН!

НАҒЫЗ  СЫНАҚ

Өзенге көрік берер жасыл құрақ,
Адамда жүрегі ғой жалғыз шырақ!
Өлеңде ой да шымыр, сезім сұлу,
Ұйқас мінсіз болуы – нағыз сынақ!

